
Sit die Torah Op Sy Regte Plek
Die Apostel Sha’ul (Paulus) het nooit bedoel om weg te doen met die Torah nie, óf dit van mindere waarde te maak, verydel, of weg te gooi as verouderd nie—en hy het dit ook nie met ‘n heidense godsdiens vervang nie!  NEE!  Sha’ul het bloot die Torah op Sy regte plek gesit! 
Omdat ek uit die onderrig van die Gees van Yahuwah skryf, en nuwe openbaring en duidelikheid inkorporeer soos Hy my leer, deel ek Yahushua se hart op hierdie gebied, ook uit die hele Skrif.  Hy is die enigste bron van Waarheid!  Feite wat gedokumenteer is, is bloot feite.  Maar Waarheid is baie groter as feite!   Die Feit is: Die wêreld is besig om onder die beheer van Lusifer/Satan te kom.  Die Waarheid is:  Die Messias het gesê:  “…Hou goeie moed, Ek het die wêreld oorwin.”  Dit is noodsaaklik vir ons om die feite wat vir ons voorgelê is in die Woord, te leer.  Maar, om by die onderliggende krag uit te kom – die Waarheid – moet ons deur die Gees van Yahuwah geleer word!
Die mens lewe volgens die uiterste van sy menslike redenasie.  Hy kom tot gevolgtrekkings deur die insettinge van sy vyf sintuie na sy brein (gedagtes) en sy emosies (siel), en maak dan besluite gebaseer op sy begrip van die insettinge. Baie keer redeneer ons in uiterstes. Byvoorbeeld, Christene is geleer dat die Torah mee weggedoen is deur die “nuwe verbond” van Jesus.  Tog sê dit nie so in die Woord nie. Dit gaan ook teen die geaardheid van Yahuwah.  Na die ander uiterste toe, gooi baie Messiane die belangrikheid van Yahushua Messias uit of maak van Hom iets minder as wat Hy is.  Altwee uiterstes het hulle wortels in die kullery van Lusifer/Satan, wat gepreek word deur bedriërs, valse leraars en false profete.   
Intense Illuminati Westerse brein-spoeling sedert die 1900s het watter voormalige rasionele logika ookal wat die mensdom oor gehad het, stomp gemaak.  Dus, dink mense vandag dat wat ookal goed lyk en goed klink, goed moet wees—m.a.w. wat vir hulle vlees goed voel, moet van God wees, en wat nie vir die vlees goed voel nie, kom sekerlik van die Duiwel af. Altwee uiterstes werk ompad om die hele Woord van Elohiem, Sy geaardheid en Sy denke, en verhoed dus die Gees van Yahuwah om eintlik ‘n reg te hê om hulle redenasie te beinvloed.  Met ander woorde – Uit is God; Ek is in beheer van my eie geloof!  Is dit dan nie Genesis 3 nie? 
Yahuwah balanseer altyd tussen die uiterstes van mensdom se denke, sodat die lig in ons denke kan deur breek, en vrede bring.  Vandag word die mensdom se gedagtes al hoe dowwer, is hulle baie meer afhanklik van die mens, het baie meer vrees, en is baie meer trots op hulle eie onkunde.   Hulle hardloop weg van die kans om Yahuwah te leer kenenverkies om te hoor wat intelektueel meer sin maak, en in die proses gooi hulle die Waarheid weg wat net die Gees van Yahuwah kan gee! (Jeremia 5:31) 

Ek wil met julle deel wat Hy my gewys het—die eenheid tussen die Torah, reg denking oor die Messias en die “hernude verbond in Sy bloed.” 
Hierdie is ‘n liefdesverhaal tussen ‘n liefdevolle Skepper en Sy rebelse skepping.  Hy sal die familie kry wat Hy nog altyd begeer het.  Van die skepping af tot op hierdie tydstip het dit onmoontlik gelyk as gevolg van die rebelsheid van Sy geliefde kinders.  Maar, vandag, is die einddoel in sig – Hy het Sy oorblyfsel gevind wat Hom met hulle hele hart lief het en gehoorsaam is aan Sy instruksies vir ons geregtigheid in Sy Koninkryk.
Die Torah is die The fondasie van die Verbond gemaak tussen Yahuwah, Elohiem van Abraham, Yietsgak (Isak) en Ya’akov (Jakob) en Sy mense wat voortgebring is deur Jakob.   Yahuwah het Ya’akov se naam verander na “Israel” toe, dus is die Torah geskryf aan die Huis van Israel.  Sy Woord, deur die Profete, in die Skrifte en die Messiaanse Skrifte van die hernude verbond, bou op die fondasie van die Verbond van die Torah (die leringe en instruksies vir regverdigheid in die Koninkryk van Elohiem).  Die Torah wys van Genesis 3 af, hoe desperaat ons ‘n Redder nodig het. Daarom is die behoefte vir ‘n bloed verbond vanaf Genesis 3 gevestig. Sonde—oortreding teen Sy Torah—is strafbaar met die dood.  Maar, Hy het Sy volk so lief gehad, en wil so graag ‘n Vader wees vir Sy familie, dat Hy, voor die grondlegging van die wêreld ‘n plan gemaak het om dié wat Sy Verbond sou breek, te red.   Dit is almal van ons!  Hy het Sy enigste gebore Seun, wat later vlees geword het, voortgebring om Sy lewe neer te lê om vir die sondes van Sy volk te betaal as die finale “Lam van Elohiem” en vir almal wat by Sy volk, deur geloof, wou aansluit.  Om deur mense, wat nie die Grootheid van hierdie Liefdesverhaal verstaan nie, daarvan af weggelei te word, kan net lei na een van die grootste tragedies toe.  Ek skryf hierdie studie sodat almal wat dit lees nie as ‘n tragiese statistiek opeinding nie.
Yahuwah het ‘n verbond met Abraham en sy saad verewig gevestig, met die belofte dat hulle soos die sterre van die hemel en die sand van die see sal wees.  Daardie belofte is in vervulling vandag.  Dié wat hulself “Jode” van die “Huis van Juda” noem kan getel word, maar die biljoene Israelite van die ander stamme van Jakob wat deur die aarde TUSSEN die heidine versprei is omdat hulle Sy Verbond gebreek het, kan nie getel word nie.  Hy ken elke een van die families van Sy eie volk.  Hy het ons deur die eeue met Sy goedgunstigheid, barmhartighid en medelye gelei. Die vyand het oor en oor probeer om die geslagte van Abraham, Yietsgak en Ya’akov van die aarde af te vee, maar hy was nog nooit suksesvol nie, en sal hy ook nooit suksesvol wees nie! 

Die Verbond, wat aan Moses op die Berg Sinai gegee is - die Torah – is die fondasie van die Huweliks Verbond tussen Yahuwah en Sy Volk.  Dit is die voorwaardes vir wat Hy in ‘n vrou soek.  Die Tien Gebooie is die rotsbed fondasie van die hele Torah – die voorwaardes van die huwelik.  [Vir meer inligting, verwys na: “The Ancient Hebrew Wedding AEremony.”] 
Die Torah wat by Sinai gegee is, het begin as ‘n verlowing, soos met enige Hebreeuse huweliksverbond – om die voorwaardes te gee vir dit wat Sy Seun, Yahushua in ‘n Bruid soek.  Maar, omdat Sy volk deur die eeue aanhoudend die verbond gebreek het, het Yahushua gekom om die huweliksverbond in Sy eie bloed te bevestig, om sodoende ‘n rein en afgesonderde Bruid te vind.  ‘n Huweliksverbond is ‘n bloedverbond!  
In hierdie studie, sal ons sien hoe die fondasie Verbond hernu en uitgebrei is, sodat ons weet wat ons deel in die ewige plan sal wees, wanneer die Messias reg is om Sy Bruid te kom haal vir hulle troue.  Geloof in die Messias se dood, in ons plek op die volterpaal en Sy Opstanding, is die smal pad wat lei na die nou poort binne die Koninkryk in--Matteus 7:13-14; Johannes 10:1-15.  Sonder die bloed van die Lam van Elohiem kan niemand die Koninkryk van Yahuwah binne gaan nie;  net soos die Hoë Priester nie in Sy Teenwoordigheid oor die Ark van die Verbond met Yom Kippur, die Dag van Versoening, kon ingaan sonder die bloed van ‘n perfekte lam, nie. 
Ook op die “Oordeelsdag” sal die Messias vir dié wat “a nomia,” (Grieks: “sonder die Torah”) is, sê: “Ek het julle nooit geken nie.” (Matteus 7: 21-24)

Johannes 3:3, 5, 7: “Yahushua antwoord en sê vir hom:  Amein, Amein, Ek sê vir jou as iemand nie weer gebore word nie, kan hy die Koninkryk van Elohiem nie sien nie…`Amein Amein Ek sê vir jou, as iemand nie gebore word uit water en Gees nie, kan hy in die Koninkryk van Elohiem nie ingaan nie…`Moenie jou verwonder dat Ek vir jou gesê het, julle moet weer gebore word nie.’ ”

Tensy ons fisies gebore word in hierdie wêreld, deur die breek van die water, en dan, deur geloof, gebore van bo deur die 40 dinge wat die Gees doen om ons te tranformeer in ‘n nuwe skepping in, kan ons nie die Koninkryk van Yahuwah ingaan nie!  [Verwys na: “The True New Birth”/2007 – Vertaal:  Die Ware Nuwe Geboorte]  Om terug te gaan na Genesis 3:21 toe, sien ons dat die sondige mens nie die troon van Yahuwah kan nader sonder die onskuldige en onbevlekte bloed as sy dekking nie.  Bloed moes vloei om Adám en Hawa te klee.  Daardie grondbeginsel het nog nooit verander nie!  
Levitikus 17:10-11; Hebreërs 9:22: “Sonder bloedvergieting vind daar geen vergifnis plaas nie!” 
II Korintiërs 5:21: “Want Hy het Hom wat geen sonde geken het nie, sonde vir ons gemaak, sodat ons kan word geregtigheid van Elohiem in Hom.” (Johannes 1:29)
Eksodus 12 is ons voorbeeld! Sodat hulle vrygemaak kan word van die slawerny van Egipte (‘n skadu prent van ons gevangeniskap en slawerny aan die koninkryk van duisternis en sonde) het Yahuwah Sy volk, die kinders van Jakob, gesê hulle moet ‘n perfekte lam slag en die bloed van die lam op die deur poste van hulle huise sit sodat wanneer die doodsengel om middernag kom, hy die bloed sal sien en oor hulle beweeg om die eerste geborenes van al die Egiptenare dood te maak, Farao se seun ingesluit.
Eksodus 12:13-14: “Maar die bloed sal vir julle ‘n teken wees aan die huise waarin julle is: as Ek die bloed sien, sal Ek by julle verbygaan.  En daar sal geen verderflike plaag onder julle wees wanneer Ek Mietsrayiem (Egipte) tref nie.” 
En dus, geniet ons wat Torah onderhou ‘n Seder maaltyd op die aand van die 14e Aviv, wat die week van Ha Matzot, Ongesierde brood begin.  Ons herdenk ons vrymaking van die slawerny in Egipte. Die Paasfees lam verteenwoordig Yahuwah se Lam – Yahushua.  Sonder Hom is daar geen ontsnapping uit Egipte nie—net die ewige dood. Ongelukkig is daar miljoene Torah onderhoudendes reg oor die wêreld wat ‘n opregte Seder ete hou, maar geen idée  het van die diepte van die gedagte agter die “Lydende Dienskneg” van Yahuwah nie.  Dit het maar net, vir die meeste mense, nóg ‘n tradisie geword [Verwys na: “Seven Appointments With Man”]  
In die laat middag van Aviv 14, 28 AE, na die slagting van die lammers wat na die Tempel gebring is as ‘n offer vir elke familie, het die Hoë Priester vir die laaste lam geroep – die perfekte lam van die “Toring van die kudde” naby Betlehem – die een wat vir die nasie geslag sou word.  Soos wat die Hoë Priester die keel van die perfekte, afgesonderde lam afgesny het, het hy uitgeroep:  “DIT IS VOLBRING!”  Op daardie selfde oomblik, was Yahushua besig om te sterf op ‘n volterpaal naby.  Toe die Hoë Priester die bloed van die laaste lam gestort het, het Yahushua uitgeroep na Sy Vader, Yahuwah en gesê; “DIT IS VOLBRING”. Die plaasvervanging vir die sondes van Sy volk is vervul.  Dit was die woorde van ‘n finale wetlike transaksie tussen die Skepper en Sy Skepping – skuld ten volle betaal!  
Die Fariseërs het geen idée gehad wat daardie dag vir hulle ewige redding gebeur het nie.  Vandag het dié met die Fariseër gees van trots in hulle Torah onderhouding en intellektuele kennis van die Torah bitter min of geen liefde vir die Messias wat hulle bevryding van die ballingskap van die sonde en ewige dood gekoop het nie.   Hulle dink hulle is regverdig, maar bly in hulle sonde, slawe aan die mensdom, en slawe aan hulle eie vleeslike welluste. 
I Petrus 3:18: “…Want die Messias het ook eenmaal vir die sondes gely, Hy die Regverdige vir die onregverdiges, om ons tot Elohiem te bring – Hy wat wel doodgemaak is na die vlees, maar lewend gemaak deur die Gees.”  
Toe Sha’ul besef dat Messias die eerste vier feeste van Levitikus 23 vervul het, het hy die kennis in sy skrywe geïnkorporeer, soos in I Korintiërs 5:7-8 en 15:20, 22. In I Korintiërs 5:8, Skryf Sha’ul: “…laat ons dan feesvier.”  As hy dan teen die Torah gepreek het, hoekom sou hy dan vir die nuwe gelowiges in Korinthe vertel om die Torah Fees van Yahuwah te onderhou?  
Ek het die radikale transformasie gesien in dié wat uit die duisternis uitgekom het, in Sy wonderbaarlike lig in – mense wat amper besete was, wat regdenkend sit met hulle oë vol lig en vreugde nadat hulle, hulle geloof in Yahushua Messias vir hulle saligheid gesit het.  Daar is geen groter wonderwerk, soos die nuwe geboorte, op aarde nie! 
Ek het al baie mense gesien, gebore in die Gees, en dan soos Sha’ul, is menige gevul met die Gees van Yahuwah.  In California het ek lede van die “Hell’s Angels” gesien, in ‘n oogwink, verlos word van dwelm verslaafdheid deur die krag van die Gees met hulle nuwe geboorte.  
Ek ween vir dié in die Westerse Kultuur wat in hulle sekuriteit en gemaklike leefstyl swelg en nog nooit die blydskap ervaar het om mense te sien transformeer in die lig van Sy genade en waarheid nie, omdat hulle nog nooit uitgegaan het om die Goeie Nuus te verkondig nie.  Meeste mense se saligheid is so stomp gemaak deur die welluste van hul vlees dat hulle gees besig is om op te droog.   Laastens, moet Hy onttrek en die portaal van hulle gees na Sy realm toemaak. (Openbaring 3:3-5) 

Mexiko, Sentraal en Suid Amerika, Afrika, India, Ver-Oos Asia, en menige eilande in die see is oopgemaak vir die Goeie Nuus van die Messias, en die Torah, vir ‘n lang tyd al.  Die lande is “reg vir die oes” maar die werkers is min! (Lukas 10:1-2) Die geeste wat op aarde geheers het voor die Vloed “in die dae van Noag” is besig om terug te keer aarde toe, en die deur om biljoene mense te bereik is vinnig besig om toe te maak, as gevolg van die luiheid van mense wat liewer hulle eie vlees wil behaag.  (Genesis 6; Openbaring 9 en 12) 
Die harte van die wêreld se volk word gemanipuleer teen Yahuwah, teen Sy Torah en teen Sy “engiste gebore Seun.”  Israel word meer en meer deur die wêreld se bevolking gehaat.  Die gebruik van die Naam van die Elohiem van Israel is nou onwettig.  Hoe nader ons kom aan ‘n Een Wêreld Regering sonder die Elohiem van Israel, hoe meer word die Skrifte ‘n “haat misdaad boek” wat geen verdraagsaamheid het teenoor die boosheid wat die wêreld “goed” noem nie.
“In November 1945, twee maande nadat hy die oorgawe van Japan op die dek van die USS Missouri, aanvaar het, het Generaal Douglous MacArthur saam met ‘n afvaardiging van Amerikaanse geestelikes by sy hoofkantore in die Dai-Ichi Assuransie gebou in Tokyo versamel.  Die vier kerkleiers het Japan toe gekom om ‘n gesprek te wakker met Japanese Christene wat deur die tweede Wêreld Oorlog stop gesit is. Hulle was die eerste Amerikaners in burgerlike drag om na die oorlog in Japan te wees.  MacArthur, wat lewenslank aan die biskoplike kerkgewant onderdanig was, het hulle gevra om so gou as moontlik, ‘n 1,000 sendelinge na Japan toe te stuur. “Japan is ‘n geestelike vakuum,” het hy gesê.  “As jy dit nie met Christelikheid vul nie, sal dit met Kommunisme gevul word.”  (Shorrock, par.1) 
Ja ‘n handjievol sendelinge het gekom, maar nie genoeg nie. Vandag is die Kommuniste Party in Japan weer besig om in sy gewildheid toeteneem. In die laaste 69 jaar, vanaf 1945, is die lande ryp vir oes, maar selfsugtige Christene en Messianse gelowiges het nie vir die Meester geoes nie, en dus draai die wêreld nou teen hulle.  Messianse mense:  Julle het ‘n kans gehad om die Goeie Nuus en die Torah na die Nasies te neem maar min het uit hulle gemakstoele opgestaan om dit te doen, en nou draai die nasies teen alles wat te doen het met julle “God.”  Menigde miljoene Christene sou die Torah aanvaar het vandag in die derde wêreld lande, as hulle leraars gehad het.  Ek weet dit vir ‘n feit.  Ten minste kan jy jou stem lig op ‘n blog werf, of in jou plaaslike gemeenskap.  “Ons sal almal voor die Regter stoel van Yahushua gestel word.”  (Romeine 14:10; I Korintiërs 3:10-16)
Broeder Yun se ma het nie ‘n Bybel gehad nie.  Sy het drie verse uit die boek van Johannes gememoriseer wat sy by ander Christene gehoor het. Daagliks het sy mense na haar huis toe genooi, al was dit lewensgevaarlik, net om met hulle die drie versies wat die saad van die ewige lewe in hulle gehad het, te deel.  Sy het baie tot bekering gebring.  Sy het mense bymekaar gebring om te bid, sy het na hulle huise toe gegaan om hulle te leer hoe om die Meester te volg – Die Een wat haar gered het en haar sondes vergewe het deur om vir haar te sterfenweer opgestaan het.  [Verwys na: The Heavenly Man deur Broeder Yun] ‘n Nederige Sjinese vroutjie bekend as “Auntie Alice” was in hegtenis geneem omdat sy getuig het van Jesus.  Sy was in die tronk gegooi.  Sy was die werk gegee om toilette te skrop op elke vloer van elke selblok.  Sy het liedjies gesing oor die redding van Jesus soos sy geskrop het.  Een vir een, het die gevangenes hulle harte aan Jesus gegee.  Die tronk bewaarders was baie kwaad vir haar.   Hulle het haar oorgeplaas na ‘n ander tronk toe.  Toe die Hoof Bewaarder vra wat sy in die tronk wil doen, sê sy “Toilette skrop.”  Hierdie dierbare mense in Sjina se vasteland weet wat dit beteken om gered te word uit die duisternis in Sy wonderbaarlike lig in!  
Markus 8:34-38: “…Wie agter My aan wil kom, moet homself verloën en sy volterpaal opneem en My volg. Want elkeen wat sy lewe wil red, sal dit verloor; maar elkeen wat sy lewe om My ontwil verloor, hy sal dit red.  Want wat sal dit ‘n mens baat as hy die hele wêreld win en aan sy siel skade ly?  Of wat sal ‘n mens gee as losprys vir sy siel?  Want elkeen “wat hom vir My en My woorde skaam in hierdie owerspelige en sondige geslag, vir hom sal die Seun van die mens hom ook skaam wanneer Hy kom in die heerlikheid van Sy Vader met die afgesonderde Engele” (Vergelyk met Sagaria 14:1-5; Juda 1:14-15; Openbaring 19)
Die ewige gees van die mens is agter die buik area – die baarmoeder area van ‘n vrou.  Wanneer ons gebore is van die Gees—deur geloof in die Messias se dood en opstanding vir ons saligheid en ewige lewe—word ons getransformeer, net soos ‘n baba getransformeer word in ‘n asemhalende wese, in ‘n wese wat die lug van Sy Teenwoordigheid inasem.  Daar is 40 dinge wat gebeur wanneer ‘n persoon werklik in die Gees gebore is, om hulle ‘n nuwe skepping te maak met ‘n nuwe geaardheid, nuwe begeertes, nuwe rigting en ‘n nuwe Meester.  
Daarna, wanneer ons Hom vra, sal die Messias ons in Yahuwah se Gees doop. Lukas 3:16, en die hele boek van Handelinge) Sy Gees kom binne in ons om vir ons Sy openbaring van die Woord, onderskeidingsvermoë, Sy gawes, Sy Krag, Sy leiding, om ons van sonde te oortuig en om ons te troos in ons droefenis.  Soos wat Hy op ‘n tyd oor die Ark in die Mees Afgesonderde Plek in ‘n Tempel met klip gebou gewoon het, kan ons nie interaksie met Hom hê sonder die Gees van Yahuwah binne in ons, binne in ons “mees afgesonderde plek” nie. Ons sluit Hom uit.  Hy kom binne om ons van al ons sonde te reinig, om ons afgesonder te maak aan Yahuwah en om ons te reinig sodat ons, ons nuwe Meester kan volg sonder om terug te kyk.  Om terug te kyk na die sonde waar ons vandaan kom, is om alles te verloor. (Lukas 9:62)
In die ware nuwe geboorte, sweef die Gees oor ons gees, net soos wat Hy in Genesis 1:2, gedoen het om ons in die lig te bring.  Agter die voorhangsel, het Yahuwah oor die Ark gewoon soos in die “skuilplek” van die baarmoeder.  Maar, ons moet Hom vra om in ons te kom woon.  
Wanneer ons in Sy “Skuilplek” woon saam met Hom in ons Gees, soos in Psalm 91:1, is ons gekonnekteer aan Sy Teenwoordigheid in die hemel. Psalm 139:15-16 – “n baba is saam geweef in sy moeder se skoot in die “skuilplek”.   ‘n Baba doen niks om homself te help gebore word nie.  Ons kan ook niks doen om onsself te help om wedergebore te word nie.  Ons redding is ‘n geskenk van Yahuwah. (Efesiërs 2:8-9). Dit is ‘n geskenk aan die nederige, wat dit ontvang soos ‘n kind, in onskuld en geloof.  Wanneer die baba in die wêreld gebore is, groei hy in kennis en verstand, soos wat hy van die moedersmelk voeding kry.  Later begin hy om pap te eet en dan later vrugte, groente en vleis. (Hebreërs 5:13-14; I Petrus 2:2)
Dié wat op lering leef gegee deur menslike leraars, groei dalk in kop-kennis, maar nie in die openbaring kennis wat net deur die Gees gegee word nie! Ek vra julle om asb al die Skrifte op te soek en saam met my te studeer!  Hierdie studie sal tussen die werklike Skriftelike wedergeborenes wat met die Gees gevul is en Sy Torah met hulle harte bewaar, en dié wie se gees nog dood binne in hulle is, skei; óf die portaal na hulle gees is nog nie geopen na Yahuwah se realm in die ware nuwe geboorte nie, óf hulle het die portaal toegemaak weens hulle eie trots en rebelsheid, net soos Adám en Hawa.   

Ons wedergebore gees, gevul met Sy Gees, is soos ‘n Tuin van Eden binne ons!  As ons Hom toelaat, sal Hy ons daar ontmoet—met ons praat, ons leer en Sy liefde vir ons met ons deel.  Dit is in die wedergebore gees waar Hy ons troos en waar Hy elke dag met ons gemeenskap wil voer. Ons moet met Sy Gees gevul word vir ons krag en autoriteit om ‘n goeie oorlog te voer in hierdie wêreld en om al die skelmstreke van die Duiwel to oorwin. As daar ooit ‘n dag was wat ons die Teenwoordigheid van Sy Gees nodig gehad het, is dit nou!  
Hy is die Een wat deur ons sal vloei om uit te reik na ander met Sy liefde.  Sonder die betrokkenheid van die Gees van Yahuwah daagliks binne ons, kan niemand die hart van Yahuwah verstaan of in Sy Teenwoordigheid staan nie.  As enige persoon Hom will ken, moet hulle eers uit alle godsdienstige slawerny kom en nederig onderdanig word aan die werking van die Gees binne hom, soos ‘n kind in eenvoudigheid!
Die Gees van Yahuwah bind die Verbond van Sinai en die Verbond van Yahushua saam – om daardeur een Verbond te stig vir Sy Koninkryk!
Die Verbond van Sinai was tog ‘n huweliksverbond.  Die Huis van Israel (Efrayiem), die 10 noordelike stamme, het teen Yahuwah gehoereer met ander gode.  Hy moes hulle teen 722 VAE, uit die Land TUSSEN die nasies in dryf.  Hy het hulle nooit Heidene genoem nie, omdat hulle die saad van Jakob is.  Maar hulle het so verval in die heidense praktyke dat hulle net soos die Heidene geword het in die nasies waarin hulle gewoon het.  ‘n Heiden by definisie is ‘n bywoner, barbar, vreemdeling van die Verbond van Yahuwah.  Dus vertel Efesiërs 2:8-19 ons dat in Messias daar geen vreemdelinge is nie!  Wanneer ons wedergebore is, word ons gerestoreer in die familie van Yahuwah in.  Weens die feit dat die tien noordelike stamme van Jakob/Israel gehoer het teen Yahuwah, moes Yahushua ‘n skeibrief teen hulle insit.  Alhoewel die verbond by Sinai ‘n verlowing en nie ‘n huwelik was nie, was die verlowing nog ‘n wetlike verbond tussen Hom en Sy volk.  

Josef was verloof aan Miriam (Maria). Sy was swanger gevind en hy wou haar skei.  Toe het Yahuwah hom laat weet dat sy swanger is deur Sy Gees wat haar oorskadu het en dat haar kind Yahushua (“Yahuwah se Verlossing”) is, die beloofde Redder.  In Hebreeuse verstandhouding, was die breek van die verlowing soos ‘n egskeiding omdat die verbond van die verlowing net so bindend was.
In Deuteronomium, sê dit dat, as ‘n man, ‘n vrou trou en sy word ‘n hoer, hy haar kan skei.  Maar, hy kan nooit weer met haar trou nie omdat sy onrein is.  Dit is dieselfde met die verlowing.  As ‘n man verloof raak aan ‘n vrou en hy kom agter sy is onrein deur hoerery, moet hy haar weg sit anders bring sy ‘n skande op hom.  Hy sou nie met ‘n hoer wou trou nie.  Die tien noordelike stamme het goue kalwe en ander afgode aanbid.  Dus moes Yahushua haar skei, die huweliksverbond breek en haar uit Sy Land uitstuur tussen die nasies in.  Omdat Yahuwah en Yahushua hulle deel van die verbond op Sinai gehou het, het hulle die enigste ding gedoen wat in Sy Woord staan om haar terug te wen.  Yahuwah het Sy Seun gestuur om te sterf om die verbond volledig te breek.  Yahushua moes kom, sterf en opstaan—dan sou Hy die Verbond kon hernu en met ‘n oorblyfsel trou van die hele Huis van Jakob wat nie onrein is nie, maar wat afgesonder en rein is aan Hom.  Hy sal nie ‘n vrou duld wat hoer nie; net een wat vlekloos in Sy oë is!  Dit is hoekom daar altyd deur die eeue net ‘n oorblyfsel is wat lojaal aan Hom gebly het.  Al is ek gedeeltelik van Juda, het ek, soos die meeste van julle, DNA wat terug gaan na Jakob se tien rebelse stamme toe. Matteus 24:15 en 10:5-6 is baie duidelik. Hy is deur Yahuwah NET gestuur vir die verlore skape van die Huis van Israel – die tien noordelike stamme wat Hy moes skei.  Ja, Hy het Juda ingesluit en “wie ookal” in die hernude verbond wil deelneem, maar Hy het NET gekom om ‘n oorblyfsel van die tien, saam met die drie stamme van die Huis van Juda, in die nabye toekoms met Sy koms te trou. 
Yahushua is op soek na ‘n rein, afgesonderde, onbesoedelde Bruid – ‘n oorblyfsel van die hele Huis van Jakob – all die stamme.  Hierdie liefdesverhaal is deur die hele Tenach geskryf in die Messianse Skrifte.  Sy Bruid is gewillig, uit liefde, om onderdanig te wees aan die ooreenkoms van die Verbond, wat ‘n huweliks Verbond is van begin tot einde. [Verwys na: “Are You a Gentile?”, “Who Are the Ten?” en “The Ancient Hebrew Wedding Ceremony” vir verder besonderhede] Sy Bruid onderhou die Torah omdat sy haar Bruidegom met haar hele hart liefhet.  Sy is onderdanig aan Hom.  Daarom is sy geregverdig in Sy Koninkryk. 
Ek is baie ontsteld oor die sogenaamde “gelowiges” wat hulle Torah onderhouding bo die liefde vir die Messias en hulle gehoorsaamheid aan Hom plaas.  Daar is geen ewige lewe aan daardie gedagte vasgeheg nie.  Daarom wil baie mense nie oor die terugkoms van die Messias praat nie omdat hulle dit minder belangrik vind. Psalm 122:6 beveel ons om te bid vir die vrede van Jerusalem.  Menige Christene en Messiane sê “Amen” vir dit!  Tog sal daar geen vrede in Jerusalem wees totdat die Messias kom nie, behalwe vir die sogenaamde V.N. vrede deur hulle “vredemakers”.   Hoekom bid ons dan vir die vrede van Jerusalem as hulle dan nie wil hê Hy moet terug kom nie?  Maar, weet julle wat?—Ek het met baie Messianse gelowiges gepraat, en die meeste van hulle wil nie eers Israel toe gaan nie.  Hulle verkies dit in die vermaaklike fantasieland van die Weste.  Hulle mag vir Israel staan van ‘n distansie af, maar om self te gaan om in te tree in gebed met die mense, NEE.  Hulle het geen begeerte om te gaan nie.  Dit verbaas my.  Maar dit is deel van die kranksinnigheid van godsdiens! 
In Aanhangsel A hieronder, sluit ek ‘n 2-bladsy Hebreeuse woord studie in oor “Genade en Goedertierenheid” deur Skip Moen.  Hy praat oor die balans tussen geloof in die Messias en om die Torah te onderhou!  Hy gee ook baie mooi getuienis van Sy liefde vir ons as individue!  
Hier is ‘n kragtige gesegte deur ‘n prominente Protestante Hervormer, John Wesley—sjoe, hy het dit reg gehad!  ”Wanneer ek binne die Torah kyk, besef ek, ek was ‘n sondaar en dat ek gered moet word.  Die Torah het my in die rigting van die Messias gewys en ek het my saligheid in Hom gevind.  Messias het my toe terug verwys na die Torah.  Maar ek het gevind dat ek die Torah nie by my self kon onderhou nie. Weereens het die Torah my terug gewys na die Messias toe, deur wie ek bemagtig is om die Torah te onderhou.” 

As julle die skrifte van die Apostel Sha’ul versigtig deurlees, sal julle sien dat hy presies dieselfde goed sê as ‘n tema deur al die Messianse Skrifte. Vanoggend het my seun, Derek, gedeel wat Abba hom gister gewys het: “Deur die hernude verbond, dra ons nou die Ark binne ons – Sy Gees, Sy Teenwoordigheid—oral waar ons gaan.  Maar, die voorskrifte en die vasgestelde orde waarin ons Sy Teenwoordigheid dra, soos uitgesit in die oorspronklike verbond, het nie verander nie.”  
Binne in die Ark was die “Getuie”, die Tien Gebooie, die opsomming van die Torah.  Sy Teenwoordigheid woon tussen die gerubyn oor die deksel van die Ark – “die versoendeksel” bo die Torah in die Ark.  Dus is die Ark self ‘n volmaakte prentjie van die eenheid tussen die Torah en die genade vir ons voorsien deur Yahushua Messias. 
I Johannes 4:9-10: “Hierin is die liefde van Elohiem tot ons geopenbaar, dat Yahuwah sy eniggebore Seun in die wêreld ingestuur het, sodat ons deur Hom kan lewe.  Hierin is die liefde:  nie dat ons Elohiem liefgehad het nie, maar dat Hy ons liefgehad het en sy Seun gestuur het as ‘n versoening vir ons sondes.”  
Die Woord “versoening” beteken “boetedoening”. Dit was op die versoeningsdeksel wat die Hoë Priester bloed gesprinkel het, een keer ‘n jaar met Yom Kippur, vir die vergifnis van die sondes van die nasie.  Yahushua is ons versoeningsdeksel!  Hy het een keer agter die voorhangsel as ons Hoë Priester voor Sy Vader ingegaan, en Sy bloed voor die versoeningsdeksel in die hemel, voor Sy Vader, geneem om ons ewige saligheid te ontvang. (Jesaja 53; Hebreërs 9:22-28)   
“So sal die Messias ook, nadat Hy een maal geoffer is om die sondes van baie weg te neem, vir die tweede maal sonder sonde verskyn aan die wat Hom verwag tot saligheid.”

In die Messianse skrifte kom mens agter dat wanneer dit van Sy terugkoms praat, dit duidelik sê dat Hy alleenlik vir dié wat Sy verskyning aanskou as hulle “salige hoop” terugkom. Titus 2:11-14: “Want die reddende genade van Elohiem het aan alle mense verskyn en leer ons om die goddeloosheid en wêreldse begeerlikhede te verloën, in getoë en regverdig en vroom in die teenwoordige wêreld te lewe, terwyl ons die salige hoop en die verskyning van die heerlikheid verwag van die grote Elohiem en ons Verlosser, Yahushua, wat Homself vir ons gegee het om ons te verlos van alle ongeregtigheid (Torahloosheid, sonde teenoor Sy Torah), en vir Homself ‘n volk as Sy eiendom te reinig, ywerig in goeie werke.” (Kursiefdruk myne)  Hierdie is deur die Apostel Sha’ul aan Titus in Kreta geskryf. 

Deurdat ek vir julle voorlê wat Yahuwah my geleer het in hierdie studie, kan julle ook sien dat ek vir Apostel Sha’ul opkom—Ek sit Sha’ul op sy regte plek!  Deur Yahushua op Sy regte plek te sit, en Sha’ul op sy regte plek te sit, sit ons die Torah ook op sy regte plek in die Messianse Skrifte.  Sha’ul (Paulus) is van baie dinge beskuldig waarvan hy werklik nog nooit skuldig was nie – hy is ‘n slagoffer van ‘n sluipmoord op Sy karakter deur dié wie se denke gedraai is deur die bose slingsheid van valse leraars.    
Die gesegte: “die gedagtes is die oorlogsveld” is werklik waar.  Die oorlog op die gedagtes van die mensdom woed volstoom.  Die wêreld hardloop agter bedrieërs aan wat goed klink, en Yahuwah het gesê:  “…My volk wil dit graag so hê.”
II Timoteus 4:3-4: “Want daar sal ‘n tyd wees wanneer hulle die gesonde leer nie sal verdra nie, maar, omdat hulle in hul gehoor gestreel wil wees, vir hulle ‘n menigte leraars sal versamel volgens hulle eie begeerlikhede, en die oor sal afkeer van die waarheid en hulle sal went tot fabels.” 
As daar al ooit verse was wat Sy volk nou in Westerse Griekse-Romeinse kultuur beskryf, die kastige “vrye wêreld” (‘n illusie), is dit dié twee verse!  Sy volk het so hoogmoedig en trots , so self-bevredegend en so verstomp vir die waarskuwings van Sy wagters geword, dat hulle agter elke leraar hardloop wat vir hulle sal vertel wat hulle wil hoor!  Ek is al oor die 50 jaar in die bediening en ek sien dit duidelik.  Die Gees van Yahuwah is besig om te onttrek van almal behalwe dié wat in die volheid van Sy Gees wandel om van Hom te leer, deur Hom gelei te word en aan Hom onderdanig is.  Dié wat die voorskrywe van hulle vleeslike, sondige, vlees-liewende siel (gedagtes, emosies) volg gebruik hulle eie wil om verder en verder van Yahuwah te beweeg.  Hy woon net in die verbryselde, sagmoedige en nederige van gees – wat “bewe vir Sy Woord.” (Jesaja 57:15; 66:1-2)

Hy vertel ons dat dié wat tot die einde volhard, en al die werke van die vyand teen hulle oorkom, sal in die eerste opstanding wees van die regverdiges.  Daar is net twee opstandings wat in die Skrif gemeld word– 1) die regverdige, 2) die veroordeelde.
Toe die dissipels vir Yahushua vra wat die teken van Sy terugkeer sou wees, het Hy eerstens gesê: “Pas op dat niemand julle mislei nie.” (Matteus 24:4)  [Verwys na: “Living From the Eternal Mind – The Secret of Never Being DeAEived”]    
Handelinge 21:18-24, die Apostel Ya’akov, leier van die Messianse Raad in Jerusalem in gesprek oor die Apostel Sha’ul…“En op die volgende dag het Sha’ul saam met ons na Jakobus se huis gegaan, en al die ouderlinge was daar teenwoordig.  En nadat hy hulle gegroet het, het hy van stuk tot stuk vertel wat Elohiem onder die heidene deur sy diens gedoen het.  En toe hulle dit hoor, het hulle Elohiem verheerlik en vir hom gesê: “U sien broeder, hoeveel duisende Jode daar is wat gelowig geword het, en almal is yweraars vir die Torah.  En hulle is aangaande u vertel dat u al die Jode onder die heidene leer om van Moses afvallig te word deur te sê dat hulle die kinders nie moet besny nie en ook nie volgens die sedes moet wandel nie.  Wat staan ons dan te doen?  Dit is dringend nodig dat die menigte bymekaarkom, want hulle sal hoor dat u gekom het.  Doen dan wat ons vir u sê.  Ons het vier manne wat ‘n gelofte gedoen het; neem hulle en heilig u saam met hulle en betaal die kostes vir hulle, sodat hulle hul hoofde kan skeer en almal kan weet dat daar niks is in wat van u vertel word nie, maar dat u self ook wandel as een wat die Torah onderhou.” 

II Petrus 3:14-18a: “Daarom geliefdes, terwyl julle hierdie dinge verwag, beywer julle dat julle vlekkeloos en onberispelik voor Hom bevind mag word in vrede.  En ag die lankmoedigheid van onse Elohiem as saligheid, soos ons geliefde broeder Sha’ul ook met die wysheid wat aan hom gegee is, aan julle geskryf het, net soos in al die briewe.  Hy spreek daarin oor hierdie dinge, waarvan sommige swaar is om te verstaan, wat die ongeleerde en onvaste mense verdraai, net soos die ander Skrifte, tot hul eie verderf.  Noudat julle dit dan vooruit weet, geliefdes, moet julle op jul hoede wees dat jull nie miskien meegesleep word deur die dwaling van sedelose mense en wegval uit jul eie vastigheid nie.  Maar julle moet toeneem in die genade en kennis van ons Elohiem en Saligmaker, Yahushua Messias…” 
Kepha (Petrus) het nie gesê: wees op julle hoede om nie deur die dwaling van die Torah onderhoudendes meegesleep te word nie!  Hy het gesê:  moet nie deur die dwaling van die “a nomia”, die wetteloses wat nie die Torah onderhou meegesleep word nie.  Dit is ‘n waarskuwing teen die vinnig verspreidende godsdiens van die Gnositiese Christenskap wat deur die Helleense Jode en Grieke geskep is, wat die onderhouding van die Torah verwerp het.   
In die Woord en Getuienis weergawe van II Petrus 3:17, word die woord “sedeloos”  in die sin gebruik:  “…moet julle op jul hoed ewes dat julle nie miskien meegesleep word deur die dwaling van sedelose mense en wegval uit jul eie vastigheid nie.”  In Hebreeus verwys hierdie na “dié wat wegbreek van die beperking van die Torah om hulle eie wellus te bevredig.”  Die woord “sedeloos” kan baie ander dinge beteken in ander skrifdele, maar hier praat dit spesifiek van dié wat die Torah verloën het.  
Reg deur die boek van Handelinge, kom dit voor dat Sha’ul die Torah onderhou het. Die wat Sha’ul beskuldig dat hy Anti-Torah is en die stigter van die Christelike geloof is “ongeleerde en onvaste” mense wat Sha’ul se woorde verdraai om hulle eie vernietiging te veroorsaak.  Daar is net een vers in die hele Woord waar die Naam “Paulus” geskryf is: “Maar Saulus, dit is Paulus, vervul met die Gees…(Handelinge 13:9) Grieks-Romeinse Christendom wat die Torah verwerp het, het die Hebreeuse naam van hierdie Torah onderhoudende man van die stam van Benjamin, uitgewis om hom ‘n Romeinse naam te gee, “Paulus”.  Sha’ul beteken “voor gevra” (by Yah) #7526 Strong’s Konkordansie.  Dit is tragies dat Christene hom uitsluitlik “Paulus” noem, en daardeur die missie van die Torah-hatende Grieke en Romeinse heidene help om alles wat Hebreeus is te verwyder uit die skrywe van die Apostels.
Die vertalers van The Scriptures weergawe van die Woord het navorsing gedoen op die naam “Paulus”.  Hulle kon geen Skriftuurlike rede kry dat hy ‘n heidense naam gegee is nie.   Ek kwoteer dit wat hulle gevind het:  “Die eertydse Romeine het ‘n nasionale held gehad wat Paulus genoem was.  Was hierdie gedoen…om die Romeinse volk te bevredig?  Sien Handelinge 26:14, ook in ander vertalings, waar die Messias hom Sha’ul (Saul) genoem het. Daar is natuurlik ook die moontlikheid dat Paulus gebruik was om die Hebreeuse naam Pallu te verteenwoordig, (Genesis 46:9; Eksodus 6:14; Numerie 26:5, 8; I Kronieke 5:3, The Scriptures vertaling) wat ‘afgesonder,’ beteken en dit gebruik is deur die gelowiges met verwysing na sy spesiale “afgesonderdheid.” 

Ek was in die Bybelskool vertel dat “Paulus” die naam is wat aan hom gegee is as ‘n Romeinse Burger.  Hy was ‘n gebore Romeinse burger.  Maar sy Hebreeuse ouers het hom Sha’ul genoem.  Ek verkies om in ag te neem dat hulle hom dalk die bynaam “Pallu” gegee het as ‘n teken van respek vir sy afgesonderdheid.  Hy het Sinagoges toe gegaan om “heidene” te soek om voor te preek—is dit nie vreemd nie?  Yahushua het nie een van die Apostels na die heidene gestuur nie—net na die verlore skape van die huis van Israel wat TUSSEN die nasies versprei is.  Natuurlik het die heidene ook die boodskap van verlossing gehoor en het teruggekeer na die Torah toe.  Hulle het in die 1ste eeu in die sinagoges geleer.  Wanneer ‘n ware heiden (eintlik ‘n verspreide van die Huis van Israel) uit hulle heidense praktyke wedergebore word, het die Raad in Jerusalem hulle na ‘n sinagoge gestuur vir verdere lering nadat hulle gestop het om die vier hoof sondes te pleeg wat skandelike en vuil afgodsaanbidding was (Handelinge 15:12-21, weereens die wysheid van die Apostel Ya’akov).    
In Handelinge 20:16 lees ons dat Sha’ul adamant was om terug in Jerusalem te wees vir Shavu’ot.  Niks wat hy geskryf het, was teen die Torah van Yahuwah nie!  Hy, sowel as die Messias het teen die tradisies van die mens, wat bygelas is deur Fariseërs, opgestaan en teen dié wat die Torah geloof het bo Yahushua se Redding, deur om die Torah oor ‘n persoonlike verhouding met Elohiem te stel.  Yahuwah Homself het vir Sha’ul geleer hoe die lering van die Torah en die Saligheid van Yahushua saam geweef is.
Dit was die Fariseërs, die godsdienstige Jode wat godsdiens gebruik het om hulle krag en beheer oor die mense te vermeder, wat haat vir Sha’ul opgewek het tussen die Joodse volk. 
Die trotse godsdienstige gees van die Fariseërs het voortgegaan tot en met Rabbynse Judaisme – wat ‘n voortsetting van die geslagte van die Fariseërs tot vandag toe, is. [Verwys na: “Exposing Rabbinic Judaism and Its Link to Rome”] 
Tog het Ya’akov aan Sha’ul vertel dat daar menige Jode is wat die Messias se Goeie Nuus in Jerusalem ontvang, van die omliggende areas en dat almal “yweraars is vir die Torah.” Dus was die aanslag van die Fariseërs uit jaloesie gestig – hulle was besig om beheer te verloor oor die mense.  Hulle het ook die Messias uit jaloesie na Pilatus gestuur. 
Ons kan net deur te vra vir die “swaard van die Gees”, die mengelmoes tussen die waarheid en misleiding ontrafel.  Yahuwah, die Gees, is die Skrywer van Sy Woord, en net Hy het die reg om ons Sy Waarheid en Sy Weg te leer.  Maar ons moet ook ons deel doen deur die Woord van Genesis tot Openbaring te studeer op enige onderwerp sodat ons die woord regdeur kan oplyn en daardeur die legkaart aanmekaar sit om volkome Waarheid te sien.  Doen navorsing op spesifieke oorspronklike woord betekenisse, in die kultuur van die tyd waarin dit afspeel, om te verstaan hoekom die Apostels regtig gesukkel het.  Waarmee hulle gesukkel het in daardie dae, in Israel, en af langs die Middelandse See, het nou versprei reg om die wêreld in ons dag. (Ek dank Abba vir studie hulpbronne soos biblehub.com)
Die Apostels het ook geveg teen wat bekend geword het as die godsdiens van Christenskap.  Helleense Jode en Grieke het probeer om die vinnig verspreidende lering van die Torah teen te werk deur om ‘n heidense gemengde godsdiens te stig.  Hulle het die naam van die aanbidders van Serapis in Alexandria, Egipte, wat hulself “Christene” genoem het na die god “Christos”, aangeneem.  Hulle het die lering oor ‘n Joodse Messias wat die onderhouding van die Torah van Sy Vader versterk het, gehaat. Dus het hulle probeer om die Jode dood te maak, sowel as vir Sha’ul, toe hulle sien dat die Waarheid so grootliks aanvaar word deur die Jode.  Dink net!  Hoekom sou hulle hom probeer doodmaak as hy dan teen die Torah gepreek het? 
Die heidene was mal oor die nuwe godsdiens van Christenskap, en het gesê dit is baie naby aan hulle eie geloof!  Iesous was tog maar net nog ‘n songod wat by hulle panteïsme bygelas is, en was dus niks meer as ‘n intellektuele betowering vir hulle nie, soos in Handelinge 17:16-34 gesien.  

Die Helleense Jode was afstammelinge van Jode wat die Griekse kultuur aangeneem het én hulle godsdiens om hulle eie lewens te red in die tyd van Antiochus Ephiphanes in om en by 163 VAE. Dus het hulle gevoel hulle moet die verspreiding van die Torah na die nasies toe stop, veral tussen die Grieke en Romeine.  Ook het jaloerse Jode probeer om hom dood te maak omdat hy oor Yahushua lering gegee het. (Handelinge 9:28-29; Handelinge 23:12-13)  
Dink! As Sha’ul teen die Torah gepreek het, sou die ander Apostels teen hom gepraat het, en hom nie hulle “geliefde broer” genoem het en hom genooi het na hulle samekomste toe nie.  As hy teen die Torah gepreek het, sou die heidene hom aanvaar het.  Hy het gepreek oor die dood en opstanding van Yahushua, en volgens die heidense geloof het al die  songod e gesterf en opgestaan.  Maar Sha’ul was ‘n Torah onderhoudende Benjaminiet, wat gepreek het oor die verlossing en saligheid, ontvang deur die Lam van Elohiem—die Messias van Israel—en die onderhouding van Torah en het dus die toornige wraak ontvang van heidene en Jode gelyk.
Toe die Helleense Jode sien dat hierdie lering besig is om na die Weste te versprei, het hulle ‘n vervalste godsdiens gestig wat vandag om en by 2.2 biljoen mense in het, met ‘n Grieks/Romeinse–tipe Messias, wie se geaardheid dieselfde is as die ander  songod e wat glo “alles is reg.”  Hulle het Yahushua van sy lering uit die Woord van Yahuwah in die Tenach geskei, en Christenskap geskep – ‘n anti-Torah godsdiens.  Hulle het die titel “Christus” aan Iesous gekoppel, die naam van ‘n heidense god in baie kulture, soos “Krishna” in India.  Hulle het Hom ‘n naam gegee wat aan Zeus en ander heidense songod gekoppel is – Iesous/Yesu/Jesus. (Johannes 5:43) Daar is GEEN etimologie vir die naam “Jesus” nie.  Alle Hebreeuse name het ‘n betekenis.  Yahushua beteken “Yahuwah se Verlossing”.

Die letter “J” in die Engelse taal, is maar 500 jaar oud.  Dit was geskep deur ‘n stertjie aan die Griekse letter “I” te sit.  Hoekom ‘n nuwe letter maak in die tyd van die druk van die eerste Engelse Bybels?  Is dit nie vanselfsprekend nie? 

Dit was vir hierdie bedrieërs ‘n deel van hulle haat teenoor die Torah en enigiets Hebreeus, om Sha’ul se woorde te draai.  Toe hulle hom nie kon doodmaak nie, het hulle begin om sy karakter aan te val.  Dit dra vrug tot vandag toe nog.  Lees die boek van Handelinge!  
Meeste van ons is grootgemaak om te dink dat Paulus ons geleer het dat ons onder “genade” is, en “nie meer onder die wet van die Jode nie.”  Dit is ‘n leuen! 
Eintlik is die bewoording “die wet is aan die kruis vasgenaal” in die 1940s AE ingestel in die kerke.  Dink daaraan!!  Het Sha’ul hierdie dinge geleer?  NEE!  Veranderings in die latynse vertalings deur Jerome het in die Engelse Bybels opgeeindig.  Dit het gelei na baie misleiding in die vertaling in Engels in.  
Menige baie belangrike veranderings in Latyns het die waarheid van die Griekse vertalings verdraai, sowel as die Hebreeus en Aramees.  Een baie belangrike voorbeeld:  die Hebreeuse woord “Torah” as die gelykwaardige woord “nomos” wat albei lering en instruksies beteken, is vervang met die Latynse woord vir regterlike Romeinse wet in die skrif.  Dit is hoekom die Rooms-Katolieke Kerk so ernstig was om Torah onderhoudende gelowiges te vernietig wat die Boek van Matteus in Hebreeus gehad het tot en met die 13e eeu.  Vervang die woord “wet” deur die Woord met die woord “Torah” en julle sal baie meer verstaan!  Torah beteken eenvoudig die lering en instruksies van Yahuwah vir geregtigheid in die Koninkryk van die hemel.  Die Griekse gelyke is “nomos.” “Nomos” gaan verder en sluit “om te leer, en om die skape te laat wei” by die verduideliking in. Hierdie idée is in Johannes 21, toe die Messias vir Kepha gesê het” “Laat my skape wei.” 

Hulle te laat wei op wat? Die Woord natuurlik! Watter Woord?  Die Tenach natuurlik! 
Aangaande die Tenach, gee Sha’ul vir Timoteus instruksie:  (II Timoteus 3:14-17): “Maar bly jy in wat jy geleer het en waarvan jy verseker is, omdat jy weet van wie jy dit geleer het, en dat jy van kleins af die heilige Skrifte ken wat jou wys kan maak tot salgheid deur die geloof in Yahushua Messias.”
II Petrus 1:20-21: “terwyl julle veral dit moet weet, dat geen profesie van die Skrif ‘n saak van eie uitlegging is nie; want geen profesie is ooit deur die wil van ‘n mens voortgebring nie, maar, deur die Afgesonderde Gees gedrywe, het die afgesonderde mense van Elohiem gespreek.” 

I Petrus 1:25: “…die woord van Elohiem bly tot in ewigheid.” Dit is deur geloof in die ewige Woord van Elohiem dat ons gered word uit die duisternis in Sy wonderbaarlike lig in! 
Albei Sha’ul en Kepha spreek van die Woord wat vir ons saligheid bring.  Watter Woord?  Die Tenach natuurlik!  Die “Nuwe Testament” was nog nie geskryf nie!!!      
Matteus 7:21-23: Die Messias sal die wat voor Hom in die oordeel staan met verslae van hulle goeie werke in Sy Naam, verwerp omdat hulle “a nomia” is, wat in Grieks beteken “sonder die Torah”.  Sha’ul en die Messias het nooit teen mekaar gespreek nie!  
Die Fariseërs het kwaad gepraat van Sha’ul omdat hy oor Yahushua lering gegee het.  Maar hulle het ook beplan om hom dood te maak uit jaloesie—die selfde rede dat hulle Yahushua na Pilatus gestuur het om die doodstraf te kry.  Hy was besig om té gewild te raak onder die mense en die Fariseërs was bang hulle verloor hulle Romeins-aangestelde posisies.   
Vandag kan ‘n man nie ‘n Ortodokse Rabbi word tensy hy sy geslagte kan opspoor terug tot by die Fariseërs nie.  Dus het ons vandag nog ooreenkomstige vyandigheid teen Messianse Jode in Israel.   Daar is selfs ‘n Joodse groep wat Jode sal vermoor wat hulle bekeer na die geloof in Yahushua.   
Die Grieke het probeer om Sha’ul dood te maak omdat Sibyls (Waarsêers) wat vir hulle geld gemaak het, vrygemaak is en die duiwels uit hulle uitgedryf is.  Dit is interessant dat hierdie Sibyls teen die dak van die Sistine Kapel deur Michelangelo geskilder is.  Hulle het geprofiteer oor die wederkoms van die Griekse god Apollo, nie Yahushua nie! 
Die “Nuwe Testament” was eers in Hebreeus geskryf en vertaal in Aramees en toe in Grieks, daarna in Latyns en van daar af in ander tale van die aarde.  Die woorde van Sha’ul is verdraai vanaf hy hulle gespreek het, en ook geskryf het.   Vroë vertalers van die Messianse Skrywe in Latyns het Sha’ul se woorde nog verder verdraai.  Hulle het regtig die woorde van die Boek van Johannes (Yochanan) verdraai!  Hierdie Hebreeuse Apostels het uit ‘n oosterse kultuur, ‘n Hebreeuse kultuur geskryf.  Geen westerse persoon kan regtig uitmaak wat Sha’ul van praat sonder om sy woorde in ‘n oosterse konteks te sit in die tyd van Sha’ul nie!  

Vir mense om “Paulus te haat” gebasseer op Yahushua-hatende Jode se woorde, sonder om Sha’ul persoonlik te ken, sonder om te verstaan wat hy probeer sê, sonder om te besef hoe die Kerk van Rome en Judaisme ‘n karakter aanval op hom gepleeg het al hierdie eeue nie, is om bloot ‘n hardkoppige dwaas te wees.  Moet nooit op negatiewe emosies reageer nie!  Negatiewe emosionele reaksies maak ‘n gek van almal!  Leuens deur godsdienstige leiers is wat vrede-liewende Arabiere verander het in wreedaarde teen die Jode in Israel en nou wêreldwyd.  Dit is die doelwit van menige leraars om haat en kwaad te probeer opstook.  Moenie ‘n slagoffer word van hulle valse leuens nie! 
Vandag is die slinkse doelwit van verleidende Rabbis/Joodse leraars, onder die masker van intellektuele gesag, om naïwe Christene en Messianse mense na Judaisme te bekeer.  Onder andere, probeer hulle om die liggelowige luisteraars te vertel dat “Paulus” ‘n Torah hater was.  Naïwe en liggelowige luisteraars wat hierdie valse profete in skaapklere vertrou raak gereeld emosioneel en werk hulle self op en eindig op met ‘n haat vir Paulus.  Hierdie bedrieërs lag lekker in die agtergrond.  Dit demoveer ‘n persoon wat eens ‘n gesonde verstand gehad het, in ‘n dwaas. 
Is dit nie logies om na die Woord te gaan om die Waarheid te vind nie?  Godsdiens maak ‘n ompad verby logika en bevredig die emosies.  Bedrieërs teer op die onkunde van hulle luisteraars!   Menige gelowiges het nog nie eers die boek van Handelinge gelees nie, of toegelaat dat die Afgesonderde Gees hulle leer nie, dus aanvaar hulle die leuens wat hulle hul saligheid kan kos.  

Die rede hoekom misleiding so algemeen is, is omdat dié wat bedrieg word, onkundig is oor die Waarheid wat hulle sê hulle in glo!  
In Judaisme is hierdie bedriënde speletjie genoem:  “die anti-sendeling beweging” i.e. bekeer stomme heidene na Judaisme toe voordat hulle ons bekeer in Christenskap in.  Dit is wat hulle van ons dink—“heidene”.  Party rook nog naïwe “heidene” vir geld ook, omdat daar soveel is wat onkundig is.  [Verwys na: “Are You a Gentile?” en “Who Are the Ten?”] 

Moenie aanstoot neem vir dít wat ek in hierdie studie skryf nie.  Ek skryf, soos altyd, met ‘n hart van medelye en liefde, in die Gees van Yahuwah, maar ek gaan nie terugdeins vir die Waarheid nie.  Terwyl ek hier skryf, het Hy my ‘n paar profetiese waarskuwings gegee—vat hulle van Hom! ‘n Voormalige, welbekende Katolieke priester in die 1800s, Charles Chinique, het sy outobiografie, met die titel Fifty Years in the Church of Rome geskryf.  Hy het die boosheid van die pousdom en die Rooms-Katolieke Kerk ontbloot.  Na vyftig jaar van Skrifte met die boosheid wat hy ervaar het as priester, te vergelyk, het hy uiteindelik uitgekom en het menige uit die Rooms-Katolieke Kerk gelei, insluitende priesters en nonne.   Ek was in die Protestante kerk stelsel vir 55 jaar. Ek was verordineer as predikant met my eie korporasie.  Maar toe ek eers vrygemaak is van daardie stelsel, het Hy my na Aqaba, Jordaan geneem om daar vir agt jaar te woon waar Hy my Sy Woord deur Sy Gees in my gees geleer het.  Ek het begin skryf wat Hy vir my wys.  Hy het vir my in 2001 gesê dat ek nooit weer in ‘n kerk mag ingaan nie.  Dit het my bediening beëindig in Afrika na die kerke toe.  Dit is een voorbeeld van hoe radikaal my lewe verander het nadat hy my lering oorgeneem het.  Hy is getrou om bevestiging te stuur van wat Hy vir ander al geleer het wat deur Sy Gees geleer is, of deur goeie sekulêre navorsers.  Die wyse waarop hy bevestig is Sy besluit.  Maar Hy leer al Sy dissipels die selfde ding natuurlik. 

In 2001, het ek begin om die Christelike stelsels, die Messianse Beweging en Judaisme, wat almal die Bybel gebruik maar nie Sy Woord verby dít wat hulle leraars hulle leer onderhou nie, te ontbloot. [Nota: binnekort sal my hersiening van: “The Foundation of Deception” op die webwerf verskyn en op Amazon Kindle gepubliseer word]  Abba het my lering gebruik om menige uit die donker skadu wat deur die georganiseerde Christendom gestrooi is, in die lig van die Waarheid in te bring, deur die hele Woord te gebruik wat die onderhouding van Yahuwah se Torah Verbond insluit (die lering en instruksies vir geregtigheid in die Koninkryk van Elohiem).   
Wat baie min mense besef is dat Protestantisme en Rabbynse Judaisme vanaf hulle ontsaan onder die skadu van Rome was.  Selfs Islam is onder Rome se skadu.  Vandag se Messianse mengelmoes is onder die skadu van die teologie van Rome in ‘n mindere mate maar die invloed is nog daar.
Onderdanigheid aan menslike leraars is die plaag van alle godsdienste, omdat dit ‘n dik missluier oor die oë van hulle toegewyde onderdane/dissipels hang en verhoed dat hulle die lig van Sy Waarheid vir hulle self sien.  Hulle het dus ‘n baie moeilike tyd om Hom te leer ken.  Wanneer ek sien hoe die boosheid van die duistere koninkryk die mense opsluk vir wie Yahushua gesterf het, is dit my plig en my werk, om dit te ontbloot sodat mense vry gemaak kan word om Hom te ken soos Hy is.  Dit is ook julle plig.  
Dit is Sy Waarheid wat mense vrymaak.  My grootste doelwit is om mense vry te maak van die bindings wat die mens op hulle gesit het en om hulle te lei om Yahuwah persoonlik te ken.  Gaan nederig voor Yahuwah en vra Hom om jou te ondersoek sodat Hy jou mag wys of daar in jou enige weg van smart is en om jou op die ewige weg te lei (Psalm 139:23-24)  Dit is verbasend hoe min ons eintlik weet!!! 

Die woord “nederig” beteken “om die waarheid oor jouself te ken.” In nederigheid is ons nie vol trots nie, en ons verlaag ook nie onsself nie.  Ons verwelkom die waarheid oor onsself, en dan laat ons Hom toe om die verwronge te verander en om dit wat reg is te verhelder! 

Lukas 18:9-17, ‘n gelykenis van Yahushua: “En Hy het ook met die oog op sommige wat op hulleself vertrou dat hulle regverdig is en die ander verag, hierdie gelykenis vertel: `Twee manne het na die Tempel opgegaan om te bid, die een ‘n Fariseër en die ander ‘n Tollenaar.  En die Fariseër het gaan staan en by homself so gebid: o Yahuwah, ek dank U dat ek nie soos die ander mense is nie – rowers, onregverdiges, egbrekers, of ook soos hierdie Tollenaar nie.  Ek vas twee keer in die week, ek gee tiendes van alles wat ek verkry.  En die tollenaar het ver weg gestaan en wou selfs nie sy oë na die hemel ophef nie, maar het op sy bors geslaan en gesê: ‘o Yahuwah, wees my, sondaar, genadig!’ Ek sê vir julle, hierdie laaste een het geregverdig na sy huis gegaan eerder as die eerste een; want elkeen wat homself verhoog, sal veneder word, en hy wat homself verneder, sal verhoog word.  En hulle het ook die klein kindertjies na Hom gebring, sodat Hy hulle kon aanraak; en toe die dissipels dit sien, het hulle hul bestraf.  Maar יהושע (Hebreeus vir Yahushua) het hulle na Hom geroep en gesê: Laat die kindertjies na My toe kom en verhinder hulle nie, want aan sulkes behoort die Koninkryk van Elohiem.  Voorwaar Ek sê vir julle, elkeen wat die koninkryk van Elohiem nie soos ‘n kindjie ontvang nie, sal daar nooit ingaan nie.’” 
Vandag sweef twee eeue-oue demoniese vorsterdomme oor die duisende Christen, Messiaans en Rabbinies Judaistiese faksies, en hulle verskeer en vernietig Sy volk van binne af.  
Ek skryf en ontbloot hierdie geeste nie om dié wat slagoffers van hulle is, te veroordeel nie!  Maar, Yahuwah spreek met dié wat slagoffers is van hulle, en gee ‘n ernstige waarskuwing! 
Lusifer is the stigter van alle godsdiens!  Die woord “godsdiens” veryws na die menslike wyse om ‘n onbekende God in die hemel deur teologie, filosofie en tradisies te bereik. Westerse godsdiens gebruik die Skrifte, maar verdraai dit om hulle eie denke te streel.  Sommige godsdienste gebruik die skrifte van so-genoemde profete of “heiliges” in hulle kultuur.  Maar, “godsdiens” kom van die naam van die moeder van Zeus – “die streke van Rhea.”

Na die vloed, het godsdiens met son aanbidding van Nimrod, Tammuz en Semiramis begin.  Dit het verander deur die eeue deur verskillende kulture en name het verander vir hierdie drie.  Die twee geeste van “Trots” en “Isabel” heers oor godsdiens—veral in die Rooms-Katolieke Kerk, soos gesien in die vrou van Openbaring 17.

Die hoofdoel van godsdiens is vir Lusifer om, deur sy menslike agente, mag te kry oor die denke van Yahuwah se mense, sodat hy hulle kan manipuleer om Yahushua te verloën en verdoemlike kettery te glo.  Deur Lusifer se trots is hy vir ewig uit die hemel gegooi.  Dit is verdoemlik.  Dit is die gees van Lusifer wat op die godsdienstige leiers rus.  Hierdie gees het voor die vloed afgekom, vanaf die oer oue Nefiliem. In die dae na die vloed, in die kultuur van Sumar en Nimrod se Babel, het mense gesmag om die kennis van die gode voor die vloed te herwin—kennis wat van Yahuwah gesteel is—vir mens gegee soos wat die hemel-gode (gevalle engele) met die menslike vrouens gemeenskap gehad het en die baster Nefiliem en Refáim (reuse) voortgebring het.  Die voortydse godsdiens van hierdie hibrides, voor die vloed, was die aanbidding van Lusifer en die gevalle engele.  Vanaf Nimrod se dae het die mensdom begeer om hierdie voortydse kennis te herwin.  Dit is die “Voortydse Verborgenhede.”   Dit is hierdie obsessie wat vir Adolf Hitler gedryf het.  Amerika was gestig om hierdie kennis te herwin en om Nimrod, Koning van Babilon homself, te reïnkarneer.  Uit Nimrod het voortydse  songod  gelowe, wat die Rooms-Katolieke Kerk geword het, begin.   [Verwys na: “America’s Secret Destiny”]  In die geheim, het alle gelowe en hulle priesters gemik na hierdie restorasie.  Dit is hoekom daar so intense rebellie en haat is teen Yahuwah—omdat die vloed veroorsaak het dat hierdie voortydse kennis vernietig was.      

Lukas 9:48: die Messias neem ‘n kindjie en laat dié by Hom staan.  Sy dissipels begin redeneer oor wie van hulle die grootste was.  Hy antwoord hulle en s[image: image3.emf]: “Elkeen wat hierdie kindjie ontvang, ontvang Hom wat My gestuur het; want wie die kleinste onder julle almal is, hy sal groot wees.”   
In Matteus 10:24-25, sê Messias: “’n leerling (dissipel) is nie bo die meester nie en ‘n dienskneg ook nie bo sy heer nie.  Dit is vir die leerling genoeg dat hy soos sy meester word en die dienskneg soos sy heer…”  
Deur die tranformasie van die Gees binne ons, kan ons soos ons Leraar word en soos ons Meester, AS daardie leraar en meester Yahuwah se Gees is! 

Die meeste Jode haat nog steeds die Goeie Nuus van Yahushua se Saligheid.  Geloof in Yahushua  is deur Judaisme verban.  Hulle het in hul Talmud geskryf dat Hy ‘n demoniese bedriër was wat Sy wonderwerke deur die mag van die Duiwel gedoen het.  Hulle het gesê Hy is ‘n baster-kind, deur ‘n Romeinse soldaat voortgebring.
Om die eer van die werke van die Gees van Yahuwah aan die Duiwel te gee is “lasterend teen die Gees.” (Matteus 12:31-32).  Die Messias het dit baie duidelik gestel dat vir dié wat teen die Gees laster, daar geen vergifnis sal wees, in hierdie leeftyd, of in die volgende nie.  Hulle is tot die ewigheid verdoem.  
Om die Persoon van Yahushua te demoveer tot ‘n geskape wese, Sy godheid te verwerp en om Hom te skei van Sy Vader is om jouself “anti-messias” te maak.  Om te sê dat Hy nie deur ‘n maagd in die lewe gebring is nie, dat Hy voortgebring is deur ‘n Romeinse soldaat, is om jouself af te sny van die bron van die ewige lewe.   Die Messias het menigmale verskyn op aarde voor Sy vleeswording.  Dus, vir Hom om “vlees te word” sodat Hy kan sterf, is nie ‘n teologiese argument nie; dit is ‘n realiteit waarsonder ons sou sterf in ons sondes!  In my artikel “Denying the Deity of Messiah,” het ek dit baie duidelik gestel.  Ek het geskryf, nie vanuit my teologie uit nie, maar van die hart van Yahuwah wat Sy Seun met Sy hele hart liefhet.  Yahushua is nie geskape nie, óns was!  Dit is nie Hy wat aangeneem moes word nie, dit was óns! 
Westerse Messianse en Christelike gemeentes wat hulle blind staar, nooi baie keer die Joodse leraars om met hulle te kom praat. Hulle is stom geslaan in verwondering oor hulle aangenaamheid en hulle hoë intellektuele vlakke. Soms, vleg hierdie gaste leuens en valsheid reg onder die neuse van die naïwe en dom mense wat hulle genooi het, om hulle geloof in die Messias te benadeel.  Christelike toergroepe lê besoek by ‘n geselekteerde Joodse winkel in die Joodse afdeling in Jerusalem, waar die naïwe mense verwonderd luister na die Joodse eienaars wat van eenheid en liefde praat.  Meestal, wanneer hierdie aangename mense die vertroue van hulle luisteraars wen, begin hulle die dwaallering. Daar is baie kerwe op die stok van hierdie manipuleerders.  Hulle is reeds baie suksesvol om die geloof van baie Messiane te ondermyn.  Neem ag:  Hulle maak seker dat hulle nooit na die Jood wat 2000 jaar terug gekom het en gesê het Hy is die Seun van Elohiem, verwys nie.
In Ya’ir Davidy se boek Joseph - The Israelite Destiny of America,  het hy tien bladsye uit C.J. Koster se boek Come Out of Her My People, gekwoteer waarin Koster bewys dat Jesus ‘n bedrieër is—‘n vervalsing.  Dit wat Koster gesê het is die waarheid! Koster was die hoof vertaler van The Scriptures weergawe van die Skrifte.  Koster het ‘n rein hart gehad en het ons Messias geken.  Maar, Ya’ir  vertel nie almal sy lesers van die ware Messias van Jesaja 53 nie; die Hebreeuse, Torah onderhoudende Messias wat gekom het om die Huis van Israel te restoreer terug na die Verbond van Yahuwah nie! 
Weet asb: Messias Yahushua was/is die verpersoonliking van die Woord van Yahuwah.  Om Yahushua te verwerp is om die Torah te verwerp!  Om die Torah te verwerp is om Yahushua te verwerp!  Sha’ul het, soos al die ander Apostels, dit baie goed geweet.  Fariseërs lieg vandag nog oor die Apostel Sha’ul!  
Johannes 1:1, 14: “In die begin was die Woord, en die Woord was by Elohiem, en die Woord was Elohiem—En die Woord het vlees geword en het onder ons gewoon – en ons het Sy heerlikheid aanskou, ‘n heerlikheid soos van die Eniggeborene wat van die Vader kom – vol van genade en waarheid.”  
Deuteronomium 18:13, 15-19: “Opreg moet jy wees met יהוה (Hebreeus vir Yahuwah) jou Elohiem… ‘’n Profeet sal Ek vir hulle verwek uit die midde van hulle boers, soos jy is, en Ek sal my woorde in Sy mond lê, en ‘Hy sal aan hulle sê alles wat Ek Hom beveel.  En die man wat nie luister na my woorde wat Hy in My Naam spreek nie, van hom sal Ek self rekenskap afeis.’”
Messias Yahushua, die enigste gebore Seun van Yahuwah was DAARDIE PROFEET! 
So gepraat van Deuteronomium 18:15-19 en Matteus 23:1-4, hier is wysheid wat Yahuwah vir Derek ‘n paar dae terug gegee het—wonderbaarlike openbaring: “Yahuwah het deur Moses gepraat en gesê, `LUISTER na DIE Profeet (Messias Yahushua).’ Messias Yahushua sê, `Wat Moshe vir julle sê om te doen, DOEN DIT.’ Hier is die konneksie, waar die Torah van Moshe vorentoe wys na die Messias Yahushua toe en Messias Yahushua terug wys na die Torah van Moshe toe…”

“Wanneer Yahuwah vir ons sê om te hoor, om te luister (Shema), beteken die woord ‘wees gehoorsaam’.  Yahuwah, deur Moshe, sê vir ons in die Torah om te luister (gehoorsaam te wees) wat Messias Yahushua sê en Messias Yahushua sê ons moet gehoorsaam wees aan wat Moshe doen.
As Satan die woord van Skrif kan verdraai en daardeur die konneksie tussen die Torah en die Messias kan breek, DEUR die verkeerde vertalings (m.a.w. amper al die vertalings, Matteus 23:3 sê`wat die Fariseërs vir julle sê om te doen, doen’), kan hy dan skei en beheer hê oor die wat die waarheid NIE liefhet nie (dié wat nie die konneksie sien nie). ‘n Tekort aan liefde vir die reine Waarheid sal veroorsaak dat ‘n mens gruwelik bedrieg word.  Met die Hebreeuse Matteus, kan ons sien dat die Messias vir ons gesê het dat ons moet doen wat Moshe gesê het ons moet doen- wie vir ons vertel het, deur die Woord van Yahuwah, om te luister (gehoorsaam te wees) aan wat Yahushua sê ons moet doen.”
 
Die Messias het in Johannes 5:43-47 gesê: “Ek het gekom in die Naam van my Vader, en julle neem My nie aan nie.  As ‘n ander een in sy eie naam kom, hom sal julle aanneem.  Hoe kan julle glo wat van mekaar eer aanneem en die eer wat van die enigste Elohiem kom, soek julle nie?  Moenie dink dat Ek julle by die Vader sal beskuldig nie.  Daar is een wat julle beskuldig – Mosheh op wie julle gehoop het.  Maar as julle Mosheh geglo het, sou julle My glo, want hy het van My geskryf.  En as julle sy geskrifte nie glo nie, hoe sal julle My woorde glo?”  
Moses het van die Messias in Deuteronomium 18 gepraat, maar hy het ook reg deur die Torah van die Messias gepraat, van Genesis 3 tot aan die einde van sy lewe in Deuteronomium. 
Die Messias het Hom aan Sy diensknegte gemanifesteer oor en oor vanaf Adám tot by die tyd van die aartsvaders, Avraham, Yietsgak en Ya’akov.  Om die belangrikheid van Yahushua te demoveer is om in die gesig van Yahuwah te spoeg!  
Dink logies!  Hoe kan ‘n persoon iemand wat volgens kulturele denkwyse, 2000 jaar terug in die Hebreeuse taal geskryf het, wat vertaal is in heidense tale deur mense wat die Torah gehaat het, wettiglik haat? 
Sy mense is besig om geestelike selfmoord te pleeg.  Hulle gee hulle gedagtes oor aan die lering van leraars wat bedrieg, en verleidende demoniese geeste wat hulle denke oorneem en hulle op ‘n pad van verwoesting neem.  Wanneer hulle dan vir die leuens val, word hulle gelos om hulle eie pad te volg na verdere bedrog. 
Matteus 23:15: “Wee julle, skrifgeleerdes en Perushiem, geveinsdes, want julle trek rond oor see en land om een bekeerling te maak; en as hy dit geword het, maak julle hom ‘n kind van Ghehenna, twee maal erger as julle self.”
Sha’ul was ‘n Torah-onderhoudende man!  Hy het ander geleer om die Torah te onderhou.  Maar, hy het die Torah op sy regte plek gesit in die totale plan van die Koninkryk van Elohiem.  Dit wys duidelik dat die Torah nooit verhef moet word bo Yahuwah, Yahushua, bo die ware nuwe geboorte, persoonlike verhouding met Hulle, óf bo die werking van die Gees in Sy mense om hulle te transformeer in Sy geaardheid of gelykenis nie. 
Uitreksels uit Romeine 3:20-31: “…aangesien uit die werke van die Torah geen vlees voor Hom geregverdig sal word nie, want deur die Torah is die kennis van sonde.  Maar nou is die geregtigheid van Elohiem geopenbaar sonder die Torah, terwyl die Torah en die profete daarvan getuig die geregtigheid naamlik van Elohiem deur die geloof in Yahushua die Messias vir almal wat glo, want daar is geen onderskeid nie; want almal het gesondig en dit ontbreek hulle aan die grootheid van Elohiem, en hulle word deur Sy guns sonder verdienste geregverdig deur die verlossing wat in die Messias Yahushua is.  Hom het Elohiem voorgestel in Sy bloed as ‘n versoening deur die geloof, om Sy geregtigheid te bewys….Maak ons dan die Torah tot niet deur die geloof?  Nee stellig nie!  Inteendeel ons bevestig die Torah!” 
Torah bring die orde van die Koninkryk op die aarde!  Dus verydel die geloof in die Messias nie die Torah nie! Deur geloof in die Messias, bevestig ons die volledigheid van die Torah op die aarde, en in ons lewens. 
Die Torah is Sy orde!  As die Messias nie Sy orde op die aarde vind wanneer Hy terugkom nie, sal Hy die aarde, en almal daarin, vernietig. (Maleagi 3:5-6). Eliyahu kom dus voor “daardie groot en deurlugtige dag van Yahuwah” om seker te maak dit is gevestig.    

Na Stephanus, die eerste martelaar wat gesteenig is, die eerste wat deur Sha’ul goedgekeur is (Handelinge 7), het Sha’ul met papiere van die Hoë Priester in Jerusalem vertrek na Damaskus om ander wat volgelinge was van Die Weg, te arresteer en/of dood te maak.  (Handelinge 9) Oppad Damaskus toe is Sha’ul van sy perd gegooi, geblind deur ‘n sterk lig uit die hemel, en vasgepen deur die Torah-onderhoudende Messias wat hy vervolg het, deur sy volgelinge te vervolg en dood te maak.  Spreuke 16:18 is van toepassing: “Trotsheid kom voor die vernietiging en hoogmoed kom voor die val.” Yahuwah, in Sy groot goedertierenheid, het Sha’ul se trots vernietig deur hierdie hoogmoedige Farisëer van sy perd af te gooi!  

As deel van sy getuienis voor die Romeinse Koning, (Handelinge 26:6-32) het Sha’ul gesê:  “En nou staan ek tereg oor die hoop op die belofte wat aan die vaders deur Elohiem gedoen is, waartoe ons twaalf stamme wat Elohiem aanhoudend dag en nag dien, hoop om te kom; oor hierdie hoop, koning Agrippa, word ek deur die Yehudiem beskuldig.  Wat?  Word dit by u as ongelooflik beskou dat Elohiem die dode opwek?...Toe ek dan daarvoor na Damaskus op reis was, met volmag en opdrag van die owerpriesters, het ek, o koning, in die middel van die dag op die pad ‘n lig uit die hemel gesien, sterker as die glans van die son, wat my en my reisgenote omstraal het.  En toe ons almal op die grond val, hoor ek ‘n stem met my praat en in die Ievritiese taal sê: “Shaúl, Shaúl, waarom vervolg jy My?  Dit is hard om teen die prikkels te skop.” Toe sê ek..”Wie is U Meester?” En Hy sê: “Ek is Yahushua wat jy vervolg. Maar rig jou op en staan op jou voete, want hiertoe het Ek aan jou verskyn om jou te bestem tot ‘n dienaar en getuie van die dinge wat jy gesien het en van die dinge waarin Ek nog aan jou sal verskyn, terwyl Ek jou verlos uit die volk en die heidene na wie Ek jou nou stuur, om hulle oë te open, dat hulle hul van die duisternis tot die lig kan bekeer en van die mag van die Satan tot Elohiem, sodat hulle deur die geloof in My vergifnis van sondes en ‘n erfdeel onder die afgesonderdes kan ontvang.  Daarom koning Agrippa, was ek aan die hemelse gesig nie ongehoorsaam nie…”
Die Hoë Priester het ‘n smaadskrif teen Sha’ul na Goewerneur Felix gebring (Handelinge 24en25). “Want ons het gevind dat hierdie man ‘n pes is en ‘n verwekker van oproer onder al die Yehudiem in die wêreld en ‘n voorman van die sekte van die Natsareners…”  Felix het Sha’ul beveel om sy eie verdediging te gee.  As deel van hierdie verdediging het Sha’ul gesê: “Maar dit erken ek, voor u dat ek volgens DIE WEG wat hulle ‘n sekte noem, so die Elohiem van my vaders dien TERWYL EK ALLES GLO WAT IN DIE TORAH EN IN DIE PROFETE GESKRYF IS, en ‘n hoop op Elohiem het, ‘n hoop wat hulle self ook verwag, dat daar ‘n opstanding sal wees van regverdiges sowel as onregverdiges.”

Felix het hom in aanhouding gehou uit vrees vir die Jode, en het hom later oorgegee aan koning Agrippa. 
Die grootste fout wat die Jode in Sha’ul se lering gevind het is met die opstanding van Yahushua.  Hulle het hom daarvan beskuldig dat hy nie Torah-onderhoudend is nie om hulle haat vir sy boodskap oor Yahushua se opstanding weg te steek!  Hulle het gewéét Sha’ul onderhou die Torah!  Asgevolg van die haat vir die Torah deur Griekeland en Rome ook, het hierdie leuen oor Sha’ul ‘n groot fondasie van bedrog geword.  Die Romeinse Kerk het so ver gegaan om te sê dat Sha’ul die stigter van Christenskap was.  Die Protestante het hierdie leuen verder geneem.  Daarom, tot vandag toe, is die woorde van Paulus bo die woorde van die Messias gesit.  Christene neem ‘n vers buite konteks wat deur Paulus geskryf is om die res van die Bybel tot nul te maak!   

Nadat die visioën van Yahushua verdwyn het, is Sha’ul na ‘n huis van ‘n welbekende Jood in Damaskus geneem.  Yahushua het aan ‘n man met die naam Ananias verskyn, en vir hom gesê hy moet na Sha’ul toe gaan en sy hand op hom lê sodat hy weer kan sien.  Ananias was bang omdat hy geweet het Sha’ul het gekom om gelowiges dood te maak.  Maar Yahushua het vir hom gesê: ‘Gaan want hy is vir My ‘n uitverkore werktuig om My Naam te dra voor nasies en konings en die kinders van Yisraél.’  Ananias het gegaan, sy hande op Sha’ul gelê sodat hy weer kan sien en om die doop in die Gees van Yahuwah te ontvang.  Toe is Sha’ul in water gedoop.   Hy het in Damaskus gebly vir ‘n paar dae en daar het hy die saligheid van Yahushua verkondig.  Hy is radikaal verander!  
Hy het geweet wat die Torah en Profete vertel het van die “Lydende Dienskneg,”  wat sou kom, belowe vanaf Genesis 3:15. Hy was ‘n Fariseër wat die Skrifte sy hele lewe gestudeer het.  Hy het verstaan dat Messias deur Yahuwah gestuur is om vir hulle sondes teen Sy Torah, te betaal.  Hy het Jesaja 53, Psalm 22, en al die ander profesië geken wat Yahushua so afsonderlik as die Messias beskryf het.  
Hy was op daardie dag so verneder dat hy al sy godsdienstige geeste verloor het en is met die Waarheid gevul deur die Afgesonderde Gees.  Later is hy opgeneem in die derde hemel in, binne die realm van Yahuwah in, en nog Waarheid gewys.   Hy het daardie Waarheid gedeel met die verspreide Israelite onder die nasies, net soos die ander Apostels gedoen het, sowel as aan die heidene.  
‘n Vriendin het onlangs vir my vertel van Messianse mense wat gesê het dat hulle nie dink hulle meer aandag hoef te gee aan die Messias vandat hulle die Torah onderhou nie; ook hoef hulle nie meer die “nuwe Testament” te lees nie.  Hulle het haar vertel dat die nuwe geboorte nie so belangrik is as die Torah nie, daarom hoef hulle nie die Goeie Nuus van ons saligheid te verkondig nie.  
Ek vertel julle die waarheid - daardie mense het nooit Yahushua geken nie!  Hulle het nooit die “ware Geestelike nuwe geboorte” ondervind nie.  Menige sogenoemde “gelowiges” het nog nooit die “ware nuwe geboorte” ontvang nie.  Dit is ‘n tranformerende ondervinding, waarin die Gees van Yahuwah 40 dinge doen binne ‘n mens om hulle ewige gees tot volmaaktheid binne in hulle te bring.   Hulle dink anders as voorheen.  Dit is ‘n wetenskaplike feit sowel as ‘n geestelike feit.  As hierdie mense toegelaat het dat hulle denke so verdraai word dat hulle Yahushua verloën, Hom demoveer, en te weier dat ander die ewige lewe kan ontvang – is hulle gees dood!    Selfs toe ek in my ergste haat en bitterheid was, deur om vir God te sê om uit my lewe uit te wyk – wanneer dit gekom het by “Jesus” kon ek dit net nie sê nie!  Ek het geweet as ek Hom uitgooi sal dit my ewige lewe kos.  Selfs in my ergste sondige toestand, “vol wyn”, sou ek die Evangelie vir almal wat by my in die kroeg gesit het, vertel het.  Wat in ons is, is in ons – en dit maak nie saak wat met ons gebeur nie, LOOF SY NAAM, Elohiem sien die einde van die begin af.  Ek was wonderbaarlik op die ouderdom van 6 wedergebore.   Die vreugde van my saligheid het by my gebly, en wanneer my brein afgesluit het, het my gees lewendig geword.  Het julle ooit die fliek, “The Apostle?” gesien?  Dit bewys ook dat dit wat in ons is, in ons is; maak nie saak watter ompaaie ons in die lewe neem nie, ons is wat ons is.   En Yahuwah het ons vanaf die fondasie van die wêreld gesien, en deur wat Hy gesien het, het hy ons vir die ewige lewe voor beskik.  Hy het my wonderbaarlik uit daardie pit geneem, my voete op ‘n rots geplaas en my pad gevestig. (Psalm 40).  Die eerste ding wat ek gedoen het is om die Goeie Nuus van ons Saligheid vir die bure te gee waar ek gewerk het.  Hulle het my kantoor gebel vir hulp.  A jong Baptiste pastoor het selfmoord gepleeg, en die bloed het nog van die plafon af gedrip.  Ek het twee ure met hulle gesit en hulle bedien.  Toe ek terug kom in my kantoor en op my stoel gaan sit, toe sê Hy vir my:  “Welkom terug!” 
Dus sê ek dat hierdie mense met reguit gesig en wat regdenkend is, wat met die Persoon van Yahushua lol, Hom nooit geken het nie! Daar is sommiges wat op ‘n tyd die ewige lewe ontvang het wat hulle name uit Sy Boek van die Lewe uitgevee het.  Hy het dit vir Yochanan die Apostel, sowel as aan Moses vertel. (Eksodus 32:32-33; Openbaring 3:5) Ons is in Sy hand so lank soos wat ons wil wees. 
Dit is tragies dat baie mense wat uit Christenskap uitkom die Messias uitgooi en die gees van die Fariseërs aanneem – hoogmoed en arrogansie – tot hulle eie verdoemenis.  Godsdiens gee vals hoop!  Het hulle nog nooit Jesaja 1 en 2 gelees nie?  
Maleagi 4:1-4: “Want kyk die dag kom (Dag van Yahuwah) en dit brand soos ‘n oond.  Dan sal al die vermeteles en almal wat afvalligheid bedryf, ‘n stoppel wees; en die dag wat kom, sal hulle aan die brand steek, sê Yahuwah van die leërskare; sodat dit vir hulle geen wortel of tak sal oorlaat nie.   MAAR VIR JULLE WAT MY NAAM VREES sal die Son van Geregtigheid opgaan, en daar sal genesing onder Sy vleuels wees, en julle sal uittrek en hupel soos kalwers uit die stal.  En julle sal die afvallige vertrap, want hulle sal soos stof wees onder julle voetsole op die dag wat Ek skep, sê Yahuwah van die leërskare.  Dink aan die Torah van Moshe, my kneg, wat Ek hom beveel het op Gorev vir die hele Yisraél – insettinge en verordeninge.” 
Die meeste Torah-onderhoudendes, en Christene studeer nie die Profete of die Geskrifte (behalwe die Psalms en Spreuke) nie.  Meeste Torah-onderhoudendes lees ‘n Torah-porsie elke week en dink hulle is meer geestelik as ander.  Menige verwerp die “Nuwe Testament”.  Dit is goed om die Torah weekliks te midrash (studeer).  Ek hou daarvan om met mense te midrash wat die Woord ken.  Maar om dit te verhoog meer as om Yahuwah te ken en om daagliks deur sy Gees gelei te word is nie eens logies nie.  Ons gaan die ewigheid met twee Persone spandeer – ‘n Vader en ‘n Seun.  Is dit nie intelligent om Hulle te leer ken nie? 
Daar is soveel mense wat hulle Verlosser verloën het, Hom demoveer het, skaam kry vir Sy Woorde, of Hom van min of geen belangrikheid gemaak het en dus die toorn van die Vader oor hulle gebring het! Dit is Yahushua wat kom met die toorn van Yahuwah!  Al die profete het Sy koms en die impak op die wêreld beskryf, insluitend Jakob, Moses en Koning Dawid.
Dit is “Die Dag van Yahuwah” wat ons voor moet bang wees.  Sha’ul het gesê dat die afgesonderdes nie “tot toorn bestem” is nie (I Thessalonisense 5.)   Yahushua kom met Sy toorn, maar dié wat saam met Yahushua in die opstanding van die regverdiges terugkeer, keer terug met blydskap.  Die mens se toorn en Satan se toorn is kort van duur voor die Messias terug kom, maar Yahuwah se toorn het ewige resultate!   Dit is wys om nou nederig, kinderlik en onderdanig te wees, vol geloof, as om vernietig te word saam met die bose. 
Esegiël 21:3-7 vertel ons dat Hy die regverdige saam met die bose sal vernietig wanneer Sy toorn kom.  Ja, die stuk praat van die land van Israel.  Maar, voor Hy by daardie punt kom, sal die nasies vernietig word en die meeste mense al dood wees.  Op hierdie tydstip is Amerika opgestel vir totale vernietiging van binne af, sowel as omtrent 300 miljoen mense wat in ernstige gevaar is buite Amerika.  Hulle gedagtes is so stomp as gevolg van opsetlike breinspoeling oor die jare, hulle weet dit nie eers nie.  Hulle “Titanic” is besig om te sink en “die orkes speel verder”. [Verwys na: “End Time Babylon”]   
Die Messias het gewaarsku dat ons nie dié moet vrees wat die liggaam kan doodmaak nie, maar Hom moet vrees wat die mag het om die liggaam sowel as die ewige geestelike mens binne ons in die viere van Gehenna te gooi. 
Jeremia 17:9-10: “Bedrieglik is die hart bo alle dinge, ja, verdorwe is dit; wie kan dit ken?  Ek Yahuwah, deursoek die hart, toets die niere (die innerlike mens) om aan elkeen te gee na sy weë, ooreenkomstig die vrug van sy handelinge.”
In die Tenach verwys die woord vir “hart” meestal na die denke en die siel – die psige.  Wanneer mens in die gees gebore is, voer die siel—denke en emosies, die vlak van die sondige geaardheid, vlak van die aardsgebonde, sondige geaardheid  wat homself te vrede wil stel – teen die wedergebore gees vir die dominante posisie.  Die oorlog gaan oor wie jou kan beheer – die gedagtes met hul welluste of die Gees van Yahuwah.  Ons kan hierdie wilde dier disiplineer deur die Woord en ons gehoorsaamheid tot die Woord en om ons gedagtes onderdanig te maak aan die Gees van Yahuwah. 
DIE HERNUDE VERBOND – Dit is die verlore legkaartstuk wat alles verduidelik! 
Jeremia 31:31-34: “Kyk, daar kom dae, sê Yahuwah, dat Ek met die huis van Yiesraél en die huis van Yehudah ‘n nuwe verbond sal sluit;  nie soos die verbond wat Ek met hulle vaders gesluit het op daardie dag toe Ek hulle hand gegryp het om hulle uit Mietsrayiem uit te lei nie – My verbond wat hulle verbreek het, alhoewel Ek gebieder oor hulle was, sê Yahuwah.  Maar dit is die verbond wat Ek na daardie dae met die huis van Yiesraél sal sluit, sê Yahuwah.  Ek gee my Torah in hulle binneste en skryf dit op hulle hart; en Ek sal vir hulle ‘n Elohiem wees, en hulle sal vir My ‘n volk wees.  En hulle sal nie meer elkeen sy naaste en elkeen sy broer leer nie en sê: “Ken Yahuwah”; want Ek sal hulle ongeregtigheid vergewe en aan hulle sonde nie meer dink nie.
Matteus 26:27-28: “Toe neem Hy die beker, en nadat Hy gedank het, gee Hy dit aan hulle en sê: ‘Drink almal daaruit.  Want dit is my bloed, die bloed van die hernude verbond—wat vir baie uitgestort word tot vergifnis van sondes.’ ” 
Geloof in die bloed van die Messias, die Lam van Elohiem, stel Yahuwah vry om ons sondes te verwyder soos wat ons, ons bekeer en wegdraai daarvan af.  Dit is NIE net ‘n dekking vir ons sonde, of tydelike vergifnis nie.  Sy bloed was nooit bedoel om ‘n waskom te wees elke keer wat ons die selfde ou sondes pleeg nie.  Die Evangeliesgesinde het I Johannes 1:9 misbruik tot die punt waar Sy vergifnis, barmhartigheid en genade, niks meer as ‘n tik op die kop is wanneer ons teen Hom sondig, nie.   Sy bloed het die krag van Yahuwah om sonde te verwyder, as ons saamwerk met Sy werk binne ons!  Sonder bekering, kan daar nie saligheid wees nie! Om jou te bekeer beteken om weg te draai van sonde teen Sy Torah, om ‘n lewe van reinheid en afgesonderheid in gehoorsaamheid aan Hom te begin.   Die Messias het die straf wat ons toekom omdat ons die reëls van Sy Torah gebreek het, op Homself geneem en het daardeur die geregtigheid van Sy regverdige Vader tevrede gestel.  Die balans van geregtigheid en barmhartigheid vind hul volmaaktheid in die Messias! 
Dit is waarvan Sha’ul gepraat het in Kolossense 2:8-15.  Die verbond van besnydenis, gegee aan Abraham, gaan saam met Sy Torah wat Hy aan Moshe gegee het.  Albei het te doen met ‘n Verbonds verhouding met Yahuwah vir regverdigheid in Sy Koninkryk.  Maar, die deur tot die Koninkryk is Yahushua.  Die enigste vereiste om jou saligheid te ontvang is bekering en kinderlike geloof.  MAAR – daarna – vir onbesnyde mans kom die besnydenis, en vir almal kom die onderhouding van die Torah.  Hoe kan ons Sy Koninkryk ingaan as ons weier om met Hom te identifiseer deur die wette van Sy Koninkryk te onderhou? 

Sha’ul het nooit teen die besnydenis gepreek in daardie nasies nie.  Hy het eenvoudig geleer dat die sny van die voorvel nie almal red nie.  Dit dra geen krag om ‘n man van sy sondes te red nie.  
In van sy skrywe, het Sha’ul geskryf om die lering van ‘n groep genoem “Die Besnydenis” teen te werk.  Hulle het gesê dat niemand gered kan word sonder dat hulle eers besny is nie.  Voordat hulle “Paulus” veroordeel moet die groot koppe eers kalmeer en ondersoek instel met wie hy gepraat het en alles binne die raamwerk van sy kultuur! 

Soos in Jeremia 4:22-28, het Yahuwah menigmale Sy volk “dwaas” en “onverstandig” genoem en gesê dat Sy toorn warm sou brand teen hulle om hulle te vernietig.  

Neem ag op die karakter van Noag – gehoorsaam en nederig.  Vanuit al die mense op aarde, is hy gekies om die toorn van Yahuwah te onstnap!  In daardie dae het Yahuwah genade getoon teenoor sy vrou en kinders omdat hulle nodig was om die aarde te bevolk maar daar is geen rede om dit nou te doen nie! 
In Esegiël 14 lees ons dat as Noag in ons tyd geleef het, hy nie sy familie sou kon red nie, ook nie Daniël of Iyob (Job) nie.  Hier sien ons dat onstnapping in ons tyd, ‘n individuele keuse is. Ek het Abba gevra hoekom net hierdie drie genoem is.  Hy het dadelik geantwoord: “Daniël het die toorn van die mensdom ontsnap. Iyob het die toorn van Satan ontsnap. Noah het My toorn ontsnap.”   

Lees van die berou wat Dawid gehad het in Psalm 51, en sien hoe hy dit verstaan.  Deur die uiterlike toepassing van die Torah is daar geen ewige saligheid nie.  Saligheid het nog altyd deur die geloof gekom.  Die Ortodokse Jode weet dit!  Sha’ul het dit baie duidelik gestel. 
Esegiël was met die Ruach gevul.  Hy sou nie met die Gees gevul kon wees, tensy hy van bo gebore was deur sy geloof nie.  Koning Dawid het met Abba gepleit: “Moenie U Afgesonderde Gees van my af wegneem nie.” Hierdie mans het hulle name in die Boek van die Lewe opgeskryf gehad. 
Eksodus 32: Moses het geweet sy naam is opgeskryf in die Boek van die Lewe.  Die profete het in die gawes van die Gees gewandel wat hulle nodig gehad het om hulle werk vir Yahuwah te doen.  Eliyahu en Elisa het albei mense uit die dood opgewek.  Wonderwerke het gevloei in hierdie twee se bedieninge!   Maar deur die gewillige opoffering van die Messias vir die “verlore skape van die huis van Israel” (Matteus 15:24; 10:5-6), het Hy dit moontlik gemaak vir almal om die Gees van Yahuwah te ontvang, en dus in Sy Teenwoordigheid, salwing en mag.  Die Boek van die Lewe is voor die grondlegging van die wêreld geskryf!   
Vanuit The Scriptures se verklarende notas op “hernu”:  “Twee Griekse woorde neos en kainos is gebruik as “nuwe” in meeste van die vertalings.  Die laasgenoemde verksil van die vorige, en is van die werkwoord kainoo wat beteken “om nuut te maak.”  Die Hebreeuse gelyke van hierdie woord is hadash (chadash) wat beteken “hernu”.  Vir hierdie rede, het ons kainos as nuut of hernu.” 

Dit is deur meeste Christelike vertalings baie belangrik dat “hadash” in Hebreeus gebruik word as “nuwe” en nie die woord “hernu” nie.  Een ding wat Torah haters en Messias haters in gemeen het is dat hulle enigiets sal doen om te bewys dat hulle redenasie reg is, al beteken dit dat hulle die Skrif moet verdraai of die oorspronklike betekenise vir oorspronklike tale te ignoreer.    

Hebreërs 8:6: “…Messias is die middelaar van ‘n nuwe en beter verbond…”
Hoe kan die Verbond van Torah “beter gemaak word?”  Was dit dan nie goed genoeg om mee te begin nie? 

Eintlik was dit vlekloos om mee te begin, natuurlik!  Dit is nog steeds vlekloos!  Dit is uit die hart van Yahuwah aan Sy volk gegee vir hulle regverdigheid in Sy Koninkryk.  Dit was ‘n verbond tussen Hom en Sy volk, om Sy volk met Hom te identifiseer.  Ons onderhouding van die Shabbat is ons teken van Identifiseering met Hom, byvoorbeeld.   [Verwys na “The Sign of Identification”, Vertaling:  Die Teken van Identifiseering met Yahuwah]  
Amper direk na Yahuwah Sy volk van Egipte verlos het, het hulle teen Hom begin kla.  Hulle het gesien hoe Hy die Rooi See oopmaak en Farao se magte verslaan het.   Hy het hulle van kos en water voorsien.  Hy het saam met hulle getrek in ‘n wolk deur die dag en met ‘n pilaar van vuur in die nag.  Sy Teenwoordigheid was vir hulle sigbaar. Tog met al hierdie, moes Hy hulle menigmale straf, na die Verbond vir hulle op Sinai gegee is, omdat hulle in rebellie teen Sy Verbond opgestaan het.   Deur die jare het die kinders van Jakob voortdurend teen Sy Verbond in opstand gekom.  ‘n Paar het dit onderhou, maar hulle rebellie het hulle buite Sy seëninge gehou.  Al het hulle die “Beloofde Land” binne gegaan het hulle, sodra Josua gesterf het, begin om kompromië te maak oor Sy Verbond en gedoen soos hulle wil.  Ja, die formele aanbidding het aangehou in die Tabernakel, maar die mense se harte was ver van Yahuwah af. 
Yahuwah se Woord is vir ewig. Wanneer Hy dit uitstuur oor die aarde, word dit nooit weer herroep nie!  (Jesaja 55:6-13). Hy straf dié wat teen Sy Woord sondig, of hulle nou Ivriet, of een van die stamme van Ya’akov, of heiden is. 

Kyk na die geskiedenis van Sy volk!  Vanaf die wildernis tot vandag, rebelleer hulle teen Sy Torah.  Slegs onder a paar goeie konings van Juda het die volk volgens die Torah geleef, maar hulle het meestal, waneer die goeie koning sterf, terug gegaan na hul afgodery toe.  So wat moet Yahuwah doen as Sy volk nie die foutlose Torah wil gehoorsaam nie – hulle almal uitwis? Hy het daaraan gedink! Sy Profete het aahoudend Sy Woord van veroordeling gebring oor die Torah-onderhoudendes, soos in Jesaja 1 en Maleagi 2 en 3.  Die Profete het Torah, sonder grootpratery onderhou – hulle het dit net gedoen, maar hulle het Yahuwah ook persoonlik geken.  Toe die Messias kom, is die enigstes wat Hy bestraf het, die godsdienstige leiers – oor hulle trots en oor hulle Sy Woord verdraai het.
Yahuwah het die Messias gestuur, sodat Hy ‘n oorblyfsel kon vind wat Hom sal gehoorsaam, en toe het Hy Sy Gees gestuur met Shavu’ot om die Torah op ons harte te skryf.
Toe Hy vertel van die hernude verbond in Jeremia 31:31-34, het Yahuwah gesê (verse 33): “Maar dit is die verbond wat Ek na daardie dae met die huis van Yiesraél sal sluit, sê Yahuwah.  Ek gee my Torah in hulle binneste en skryf dit op hulle hart..” 
Net soos die buiteruimte, brei die Skepper uit, Hy vergroot die begrip van Sy Woord by Sy volk.  Die hernude Verbond, in die bloed van die Lam van Elohiem, het nie die Torah van Sy Koninkryk tot niet gemaak nie! Voor die Messias se koms, het min mense Yahuwah persoonlik geken soos die Profete Enok, Noag, Moses en Koning Dawid Hom geken het nie.  Sy Torah is vir ‘n rebelse en sondige volk gegee wat genot daaruit gepit het om teen Hom in opstand te kom en daarom het Hy die bloed offers ingestel om in die plek van die sondaar te sterf. 

Tog kon die mens Hom nie deur diere offers leer ken nie!  Hy het in die dae van Moses oor die Ark gewoon.  Hy het vir 40 jaar in ‘n tent saam Koning Dawid op die Berg Sion gewoon, en saam met ander aanbidders wat meeste van die Psalms geskryf het.  Hy het na die voltooiing van die Tempel van Salomo neergedaal op die Ark.  Maar selfs Sy Teenwoordighid op die Ark kon nie fisies gesien word nie en het min invloed gehad op die gedrag van die volk.  Die Priesters het aangegaan met hulle diens, maar min, insluitended die Hoë Priesters, het Hom geken nie.  In Esegiël 8-11 sien ons dat die priesters so laag en sedeloos geword het deur hulle aanbidding van die songod dat Yahuwah Sy plek verlaat het oor die Ark en onttrek het.  Hulle het nie eens besef Hy is weg nie. Die geskiedenis van die kinders van Ya’akov is een van losbandigheid.  Hy het oor en oor gepleit: “My mense ken My nie,” tog het hulle die “wet” onderhou.  Dus het hulle onderhouding van die Torah hulle nooit aan die binnekant verander nie! 
Soos wat hy Yahuwah voor die Ark van Sy Teenwoordigheid aanbid het, het  Koning Dawid verander.  Behalwe vir die min Leviet aanbidders, was baie min mense verander aan die binnekant deur Sy Teenwoordigheid oor die Ark agter Dawid se huis op Berg Sion.  Wat het die “hernude” verbond beter gemaak?  
Deur geloof in die Messias, kan elke persoon gevul word met die Gees van Yahuwah.  Ons kan ‘n Tempel vir Hom wees om in ons te woon!  Sy Torah kan op ons harte geskryf word, in ons gees en op ons gedagtes.  Sy Gees kom ons nie binne om Sy geskrewe Torah beter te maak nie – maar om óns beter te maak!   Nou kan ons ware kinders van Yahuwah wees met Sy geaardheid binne ons! 
Hy kan binne in ons wedergebore gees woon, en persoonlik met ons kontak maak—om ons te lei, om ons te oortuig van sonde, Sy liefde vir ons wys, ons Sy Woord leer en ons Sy vrede, geduld, geloof, krag en autoriteit gee om Sy gesante te wees op die aarde.  Met Hom aan die binnekant, hoef ons nie op tekens en wonders staat te maak dat Hy ‘n werklikheid is nie – ons kan ‘n persoonlike verhouding met hom hê.  Hy gee ons die tekens en wonders bloot omdat Hy ons liefhet.  
Met verwysing na die “beter verbond”, het Derek gesê: “Dit maak nie saak waarheen jy gaan nie, jy neem die Teenwoordigheid van Elohiem saam met jou.”  Hoe wonderlik is dit nie! 
Mense wat die Messias demoveer het geen blydskap nie.  Hulle mag snaaks wees, baie lag en grappies vertel, maar om Sy blydskap – Sy mag – binne in hulle te hê as ‘n mag teen die vyand – NEE, hulle het dit nie.  [Verwys na “The Transforming Liberating Power of Joy”/February 8, 2014 en “In His Presence There is Peace, Joy, and Power!”/February 13, 2014]

Hy wil Sy Mag – krag – wat van Sy Blydskap kom in jou ingiet. 
Torah is nog Torah! Die belangrikheid daarvan het nog nooit verander nie!  Om dit te onderhou sit ons in ‘n verhouding met Elohiem.  Om dit te onderhou identifiseer ons met die Elohiem van Abraham, Yietsgak en Ya’akov.  Maar, met die Skrywer van die Torah binne ons – Dit is baie beter!  
Deur geloof in die Messias kan die portaal van ons gees oopgemaak word in die ewige realm van die Koninkryk, en kan ons in Sy Koningkryk leef in ons gees nou!  Ons kan in Koninklike vreugde, vrede en liefde in die Afgesonderde Gees leef.  Nou kan ons die krag hê om dit uit ‘n hart van liefde teenoor die Koning van die Koninkryk te onderhou.  Dit is beter!
Ons behoort te juig oor ons kosbare saligheid, en dit met ons hele hart bewaar, en die transformerende krag met ander te deel waar Hy ons ookal stuur.  Ons is sy gesante van rekonsiliasie.  (II Korintiërs 5:17-21)

Die woord “nuwe” kom in die meeste vertalings voor in die eerste twee skrifte hierbo in Jeremia 31 en Matteus 26. Hoekom is die oorspronklike Hebreeuse en Griekse woorde vir “nuwe” nie deur godsdienstige leiers genoem wat vir mense wil leer dat die Messias Sy Vader se Torah weggegooi het en ‘n nuwe godsdiens begin het nie? 
In Numerie 28:11, byvoorbeeld, praat dit van die “nuwe maan”, maar dieselfde woord is gebruik in Hebreeus – en beteken “’n hernude maan” elke maand.  Dit is nie ‘n nuwe maan teenoor ‘n ou maan nie.      

Wat is die skeiding tussen dié wat in die Koninkryk van Elohiem sal ingaan en die wat nie in sal gaan nie?  Die antwoord is baie eenvoudig – dié wat werklik van bo gebore is deur die Gees van Yahuwah in die ware nuwe geboorte, het ook die geaardheid  van Yahuwah.  As Vader, kyk Yahuwah deur Sy geaardheid na Sy kinders.  As Hy nie Sy geaardheid in ‘n persoon sien nie, dan is hulle nie Syne nie.  In Jesaja 1, het Hy hulle uiterlike vertoning van Torah gehaat omdat hulle geaardheid vleeslik en sonde-neigend was.  Ons moet Torah met Sy geaardheid binne ons onderhou! 

Soos dit duisende jaar terug was, so is dit vandag nog dat menige wat buite goed en godsdienstig is, ‘n geaardheid wat teenoorgestelde is van Yahuwah, het.  Soos die wêreld se mense, is hulle vol Isabel geeste – geeste van hoogmoed, haat, bitterheid, geldgurigheid, manipulerend en oorheersend.  Hulle soek wraak, is mededingend, jaloers, beskinder almal, is selfsugtig, klaend, vol selfbejammering – hulle weier om berou te hê oor sonde, en die meeste hou van hulself net soos hulle is.  
Hierdie is die vrugte van die vlees – die “vleeslike” sonde-neigende geaardheid.  Niemand kan in die Koninkryk kom wat die vrugte van die vlees dra nie!  Sha’ul het hierdie op verskeie plekke, in aanneming van die strengheid van die Torah en die Profete, gedek.  Galasiërs 5:19-21; Efesiërs 5:1-17; I Korintiërs 6:9-10.   
Romeine 1:22: “Terwyl hulle voorgee dat hulle wys is, het hulle dwaas geword...”
Wanneer ‘n persoon homself verootmoedig en erken dat hulle ‘n sondaar is, het hulle berou, en hulle roep uit soos Koning Dawid gedoen het in Psalm 51. Hy het die Torah onderhou, maar Hy het ook Vader geken!  Dawid het menigmale geprofeteer van die Messias, insluitende Sy dood op die volterpaal.  Hy het geweet dat die Lydende Dienskneg en die Oorwinnende Koning uit sy nageslagte sou kom. 
Jesaja 57:15 en Jesaja 66:1-2: “Want so sê die Hoë en Verhewende wat in die ewigheid woon, afgesonder is Sy Naam: Ek woon in die hoogte in die afgesonderde plek en by die verbryselde en nederige van gees, om te laat herlewe die gees van die nederiges en te laat herlewe die hart van die verbryseldes.’ … “Die hemel is my troon en die aarde die voetbank van my voete…Maar op hierdie een sal Ek let: op hom wat arm is en verslae van gees, en wat bewe vir My Woord.” 
In I Korintiërs 1:24-31, het Sha’ul aan ‘n klomp hoogmoedige grootpraters gesê:  “die Messias, die krag van Elohiem en die wysheid van Elohiem.  Want wat dwaas is by Elohiem, is wyser as die mense.  Want let op julle roeping broers:  julle is nie baie wyse na die vlees nie, nie baie magtiges, nie baie edeles nie;  maar wat dwaas is by die wêreld, het Elohiem uitverkies om die wyse te beskaam; en wat swak is by die wêreld, het Elohiem uitverkies om wat sterk is te beskaam; en wat onedel is by die wêreld en wat verag is, het Elohiem uitverkies, en wat niks is nie om wat iets is, tot niet te maak,  sodat geen vlees voor Hom sou roem nie.  Maar deur Hom is julle in die Messias Yahushua, wat vir ons geword het wysheid uit Elohiem en geregtigheid en afgesonderdheid en verlossing.  Daarom, soos geskryf is:  Dié wat roem, moet in Yahuwah roem.”  (Jeremia 9:23-24)  

Die Messias het in Matteus 18:1-4 vertel: “As julle nie verander en soos die kindertjies word nie, sal julle nooit in die koninkryk van die hemel ingaan nie!” 
Op ‘n tyd gedurende my reis, het ek ‘n huiskerk in Texas wat deur ‘n jong Rabbi gelei is, bygewoon.  Hy en sy vrou en ek was goeie vriende.  Maar hy was ‘n teiken van bedriërs en binnekort het hy en sy seuns opgeëindig met ‘n haat vir Paulus en is na Judaisme bekeer.  Die laaste wat ek gehoor het, het sy vrou hom gelos hieroor.
Moenie toelaat dat ‘n emosioneel-geïnspireerde besluit Sy Teenwoordigheid van jou af steel nie!  Soos met alle skywers in die Skrifte, moet Sha’ul se stellings binne die konteks van die kultuur van sy dag gesit word, die probleme wat hy ondervind het en wie hy geadresseer het. 

Die Engelse (en Afrikaanse) taal is ‘n baie swak taal omdat dit geen wortels in die kultuur van die eertydse Hebreërs het nie.  Soos ek hierbo verwys het, het almal wat ek al ooit ontmoet het wat met hierdie godsdienstige pad afgewandel het en wie godsdienstige intellektueles agtervolg het, hulle vreugde en blydskap verloor, hulle vrede, hulle deernis, hulle begrip van realiteit, hulle liefde en hulle teerheid verloor en het hard, veroordelend, krities, self-regverdig en hoogmoedig geword omdat hulle Yahuwah verloor het!  
As jong persoon was ek walglik godsdienstig—hoogmoedig soos min.  Ek weet dus hoe dit voel om ‘n veroordelende en kritiese gees te hê.  Dit sit baie mense af!  Blydskap, soos die ander vrugte van die wedergebore gees, kom van diep binne die wedergebore gees saam met die ander vrugte van die wedergebore gees.  Toe ek in die Gees gedoop is, in November 1966 op die ouderdom van 22, 16 jaar nadat ek tot bekering gekom het, was daar vier dinge wat radikaal en opmerkbaar onmiddelik verander het:  1) die vrug van die Gees; die karakter van Yahuwah het grootliks oor my vleeslike denkwyse geheers. 2) die nege gawes van die Gees het vrylik begin vloei.  3) die krag van Sy Teenwoordigheid het meer geword, en 4) my autoriteit oor die magte van die duisternis was onmiddelik vermenigvuldig.   
Hierna is ek van alle godsdienstige geeste bevry!  Die Gees maak ons vry van gevangeneskap aan godsdienstige geeste.  Demoniese geeste wat ons onderdruk het moet, wanneer Hy inkom, vlug.  In Afrika, het ek eers ‘n week spandeer om lering te gee op die Gees voordat ek gebid het vir enige persoon om Hom te ontvang, omdat daar amper altyd iemand was, wanneer ek vra vir die Gees om op die mense te val, wat betrokke was in toordery en wat nog nie verlos van daardie geeste was nie.  Soos die Gees van Yahuwah op hulle neerdaal, het hierdie demoniese geeste gemanifesteer.  Ek het dat die pastore hulle buite neem, hulle bevryding gee en dan hulle weer binne toe bring om die Afgesonderde Gees te ontvang.  Een pastoor hoog op in die berge het toor dokters tot bekering gebring.  Op ‘n dag het hy almal van hulle af gebring van die berg af om bevryding te kry en om die Gees van Yahuwah te ontvang.  

Yochanan die doper het dié oor die Messias gesê in Lukas 3:16-17: “Ek doop julle wel met water, maar Hy kom wat sterker is as ek, wie se skoenriem ek nie waardig is om los te maak nie – Hy sal julle doop met die Afgesonderde Gees en met vuur.”  Ken u hierdie Messias persoonlik?  Die Gees van Yahuwah kom met ‘n vuur wat sonde uitbrand.
As jy werklik die Gees van Yahuwah in jou het, dan is jy ‘n totale nuwe skepping, wat dink, praat en optree soos Yahuwah!  
Later, na ‘n groot ompad van omgeveer 12 jaar, waarin Yahuwah toegelaat het dat ek amper tot die dood toe verpletter was, het ek anderkant uitgekom met geen hoogmoed nie.  Ek het gesien dat die saligheid van Yahuwah absoluut noodsaaklik was om my uit die pit uit op te trek.  Ek was diep in “modderige slyk”.  Hy het my opgetrek en my voete op ‘n rots gestel en my gange vasgemaak, maar met ‘n hele ander persoonlikheid!  My getuienis is Psalm 40:1-4!   
Ek weet dus dat godsdienstige Christene, Messiane en Jode in ‘n lokval is, ‘n pit.  Meeste van hulle is ongelukkig, of so hoogmoedig dat hulle in ‘n fantasie wêreld van hulle eie belangrikheid woon.  Hulle dink hulle is baie regverdig, wanneer hulle so ernstig die Verlosser nodig het wat gesê het, “Sonder My kan julle niks doen nie.” 
As ons niks sonder Yahushua kan doen nie, beteken dit dat ons ook nie die Torah sonder Hom reg kan onderhou nie!
Vandag, rus ek in die blydskap dat ek niks sonder Hom kan doen nie!  Ek is ellendig sonder Hom!  Ek is totaal op Hom afhanklik!  Dus kan ek sien waarvandaan ek kom en ek dra my kennis oor na julle toe!  [Verwys na die eerste artikels op comeenterthemikvah.com onder: The Mikvah of the Spirit vir my persoonlike getuienis, sowel as wysheid wat jy nodig het om te oorleef in die komende dae van verdrukking.]
Galasiërs 5:22-25: “Maar die vrug van die Gees is liefde, blydskap, vrede, lankmoedigheid, vriendelikheid, goedheid, getrouheid, sagmoedigheid, selfbeheersing.”  
Hierdie is die teenoorgestelde van die vleeslike sonde-neigende geaardheid (Galasiërs 5:19-21). Wanneer jy in die Teenwoordigheid en krag van Sy Gees wandel, hoef jy nie te stop en te dink oor gehoorsaamheid van die Torah van Sy Koninkryk nie – dit kom van self.  Hoeveel keer moes jy jouself al herrinder om by ‘n rooi robot te stop?  
Deuteronomium 6:5: “Daarom moet jy Yahuwah jou Elohiem liefhê met jou hele hart en met jou hele siel en met al jou krag.” 

Levitikus 19:18: “Jy moet jou naaste liefhê soos jouself.  Ek is Yahuwah!”  
Matteus 22:37-40; Lukas 10:25-28: 1) “Jy moet Yahuwah jou Elohiem liefhê met jou hele hart en met jou hele siel en met jou hele verstand.” en 2) “Jy moet jou naaste liefhê soos jouself.  Aan hierdie twee gebooie hang die hele Torah en die profete.” 
Dit is baie duidelik deur hulle woorde en aksies dat die hoogmoedige godsdienstiges regtig dink dat hulle nie sonde het nie.  Dit is die demoniese gees van godsdiens wat in die eertydse Fariseërs was, en nog baie duidelik saam met die godsdienstiges van vandag is.  Eintlik sê hulle dat hulle nie ‘n Verlosser nodig het nie – hulle het nie ‘n Lam as plaasvervanger nodig om hulle straf voor ‘n regverdige Regter te vervang nie.  Hulle dink dat deur reëls van Torah te onderhou, of die van hulle denominasie of groep, God sal dink hulle te wonderlik is.  Hulle verhewe hulself bo mense, en bo Yahuwah.  Hulle is trots op hulle kennis en hulle goeie werke.  Vir Yahuwah is dit ‘n stank in sy neusgate!  In al hulle verwaandheid daag hulle die gees van die Torah en van die Messias uit!  
Matteus 5:20: “Want ek sê vir julle dat, as julle geregtigheid nie oorvloediger is as die van die skrifgeleerdes en Perushiem nie, julle nooit in die Koninkryk van die hemel sal ingaan nie.”  

Yahuwah wil ‘n familie hê! Hy soek nederige kinders wat Hom liefhet en Hom ken as hulle Abba!   Mens se organiseëring van hulle “bediening” is ‘n greuwel vir Yahuwah! 
Op pad na Damaskus toe, is Sha’ul verneder.  Sy godsdienstige hoogmoed het verdwyn.  Hy het gesien dat hy ‘n sondaar is, wat ‘n Verlosser nodig het. 

Ons het hieroor gepraat gisteraand by die etenstafel en my skoondogter het ‘n baie goeie punt gestel:  In I Timoteus 1:15 sê Sha’ul, “Dit is ‘n betroubare woord en werd om ten volle aangeneem te word, dat die Messias Yahushua in die wêreld gekom het om sondaars te red, van wie ek die vernaamste is.”  Sy het opgemerk dat Sha’ul homself die hoof van al die sondaars genoem het.  Hy was ‘n vervolger van die volgelinge van die Weg, en het sy goedkeuring gegee vir die steniging van Stefanus, en was op sy pad om gelowiges te arresteer en hulle dood te maak.  Hy was nie jou gewone sondaar nie.  Hy het haat en moord in sy hart gehad.  Toe die Messias hom van sy “perdjie” afgegooi het, het hy besef dat al sy onderhouding van die Torah hom nie kan red nie.  Hy het Yahushua ontmoet!  Sy getuienis is Filippense 3.  
In Sy getuienis, tel hy nie die Torah as “afval” of “gemors” nie, maar tel sy hoogmoedigheid en sy afhanklikheid op sy perfekte diens van Torah as “skade”.   Hy tel sy godsdienstige arrogansie as afval.  Hy het gesien wat ‘n patetiese dwaas hy was om in sy eie selfbehae te vertrou vir sy saligheid.  Hy was ewig dankbaar dat die Messias gekom het om hom te red.  Hy was passievol gemotiveerd om sy saligheid met soveel moontlik te deel.  Hy het geweldig gely vir die passie vir Messias.  Die wat weet hulle is uit ‘n diep pit gered, is baie dankbaar en het geen hoogmoed nie. 
Dit is my getuienis ook.  Abba moes my hoegmoed ook vermorsel.  Hy het toegelaat dat ek in ‘n pit van my eie toedoen inval en daar moes bly tot Sy genade my uiteindelik uitgeneem het.  Almal moet ‘n passie vir hulle Verlosser hê, as hulle besef dat hulle sonde hulle die ewige verderf kon gekos het.  Menige mense regverdig hulle sonde en hulle haatlike praat en aksies asof hulle “God” dit nie opmerk nie.  Hulle weier om berou te hê, omdat hulle dink hulle is regverdig in hulle boosheid.  Jeremia 3:3: “…Maar jy het ‘n hoerevoorhoof gehad, jy het geweier om jou te skaam.” Geen hoer sal Sy Koninkryk ingaan nie!  Daar is geen ewige lewe vir die wat nie bekeer nie!  Dink hieroor na!  Daar is geen saligheid sonder bekering nie! 
Yahushua het gesterf om jou van die vuurpoel te red, maar ook van die mag van jou eie vleeslike sonde-neigende natuur wat jou in slawerny aan jou eie vleeslike welluste gehad het. As jy nie opgewonde is oor jou saligheid nie, vra ek:  Het jy al ooit die 40 dinge ondervind wat gebeur met die ware nuwe geboorte om ons ‘n totale nuwe skepping te maak?  
Sha’ul het geweet wat dit beteken om ‘n nuwe skepping te wees.  Sonder die Messias se dood as ‘n plaasvervanging vir ons dood, en Sy opstanding, is ons nog steeds in ons sonde, sonder hoop.  As jy gekoop is met die bloed van die Lam, moet jy Hom daagliks loof en die Goeie Nuus van Sy verlossing met ander deel.  

Sy Torah is nie ‘n godsdienstige stelsel nie! Dit is eenvoudig Sy instruksies aan dié wat wedergebore is oor hoe hulle in Sy Koninkryk moet leef.   Kom ons sit die Torah in sy regte plek!  Torah-onderhouding is nie ‘n afgod wat bo Yahushua verhef moet word nie, maar dit is ‘n blydskap wat ons verhouding met ons hemelse Vader verstewig.  Om dit te onderhou berei ons voor Om die Koninkryk van die Messias, as goeie burgers, in te gaan met Sy terugkoms.   
Jesaja 2:10-12, 22: “Gaan in die rots en steek jou weg in die grond vanweë die skrik van Yahuwah en om die grootheid van Sy majesteit ontwil.  Die hoë van die mense sal verneder word, en die hoogheid van die manne neergebuig word; en Yahuwah alleen sal in daardie dag verhewe wees.  Want ‘n dag is daar vir Yahuwah van die leërskare oor al wat trots en hoog is, en oor al wat verhewe is, sodat dit verneder kan word…Laat staan tog die mens wie se asem in sy neus is; hoe min is hy werd?”  
Die mensdom vergader op een van twee kante:  1) Dié wat Yahuwah ken, geen hoogmoedigheid in hulself het nie maar Sy Woord nederig gehoorsaam uit vrees vir Hom en Hom liefhet, en 2) Dié wat doen wat hulle wil uit hoogmoed en vleeslike welluste.  Daar is net twee kante!  
SHA’UL DEFINIEER DIE RANG VAN BELANGRIKHEID: 
#1: Restorasie tot Elohiem deur die inkeer van sonde, die geloof in die bloed van die perfekte, rein Lam vir hulle saligheid en geloof in Sy opstanding vir hulle ewige lewe.  #2) Na die nuwe geboorte, ontvang ons toegang tot die Koninkryk van Elohiem as burgers van die Koninkryk.  Ons gaan ‘n verbond binne met Yahuwah en onderhou nederig Sy Torah (Lering en instruksies vir regverdigheid in die Koninkryk van Elohiem) uit ‘n hart wat rein en afgesonder is in liefde vir Hom, in gehoorsaamheid aan ons Skepper en Meester, omdat ons “vir Sy Woord bewe” en vrees om Sy Teenwoordigheid te verloor.  

Filippense 2:12-16a“…werk julle eie verlossing uit met vrees en bewing; want dit is Elohiem wat in julle werk om te wil sowel as om te werk na Sy welbehae...sodat julle onberispelik en opreg kan wees, kinders van Elohiem sonder gebrek te midde van ‘n krom en verdraaide geslag onder wie julle skyn soos ligte in die wêreld, deurdat julle die woord van die lewe vashou, my tot ‘n roem teen die dag van die Messias, dat ek nie verniet gearbei het nie.”  
Deur die Gees van Yahuwah toe te laat om beheer te neem oor jou lewe, kan jy in die geaardheid van Elohiem leef wat toelaat dat jou lig helder in ‘n donker wêreld skyn.  Ons is gesante van Messias, dienaars van versoening aan ‘n verlore en sterwende wêreld!  
(II Korintiërs 5:17-21) 
Alles wat Yahuwah toegelaat het in jou lewe, is sodat jy ander kan help om vry te kom.  Is jy vry?  As jou antwoord “ja” is, dan vra ek wat jy gaan doen om ander te bevry?  As jou antwoord “niks” is, dan is jy nie vry nie. 
As JY saligheid en die ewige lewe ontvang het deur die Messias van Israel, is JY ‘n gesant van die Koninkryk van die hemel!  Dit is jou blydskap en jou eer om te gaan waar Hy jou stuur om vir die mensdom te vertel dat hulle vergifnis vir hulle sonde kan ontvang. 

Eksodus 19:6: “En julle sal vir My ‘n Koninkryk van Priesters en ‘n afgesonderde nasie wees…”  
I Petrus 2:9, “Maar julle is ‘n uitverkore geslag, ‘n koninklike priesterdom, ‘n afgesonderde volk, ‘n volk as eiendom ontvang, om te verkondig die deugde van Hom wat julle uit die duisternis geroep het tot Sy wonderbare lig.”   

Jy behoort te skree en dans en hardop to loof in jou saligheid!  Maar as jy nie so voel nie, vra jouself:  Is jy regtig van bo gebore?  Of as jy op ‘n stadium gebore is in die Gees, het jy toegelaat dat godsdiens jou stomp gemaak het tot die punt dat jou saligheid demoveer is na vervelige teologie toe? 
Kent Henry sing hierdie mooi liedjie: “Hy het ons geroep uit die duisternis, uit die duisternis in Sy wonderbare lig; Hy het ons gered uit die duisternis, ons verheug ons in Sy krag en Sy mag.”  HALLELUYAH!  
Verlede week het ek vir omtrent twee ure in die bed gelê en hardop gesing oor Sy saligheid.  Ek het hierdie liedjie vir minstens 20 minute gesing.  Ek weet dat Hy elke rede gehad het om my dood te maak en my in die ewige vuurpoel te gooi. Ek weet hoe groot Sy saligheid is!   
Hebreërs 2:3: “…hoe sal ons ontvlug as ons so ‘n groot verlossing verondagsaam…?”  
Yahuwah sê, sonder Hom is daar geen saligmaking nie.  Hy is die Een wat Sy Seun gestuur het om vir ons te sterf. (Jesaja 43:25; 44: 6, 22; 45:22; Miga 7:18-20) 

Om die Messias te verwerp is om Yahuwah te verwerp!  Yahushua beteken:  “Yahuwah se Verlossing!” 
Hy sê vir ons in Levitikus 11:44-45; 19:1; 20:7-8, 26, I Petrus 1:16; Openbaring 22:11: “Wees afgesonder want Ek is afgesonder.” “…wie afgesonder is, laat hom nog afgesonder word.” 
As jy ‘n kind van Yahuwah is, dan is jy afgesonder vir Hom, om te doen wat op Sy hart is.  Maar om dit opreg te doen, moet jy Hom goed genoeg ken om te weet wat op Sy hart is!
As jy tot ‘n besef kom dat jy uit Satan se koninkryk gered is, jou sondes vergewe is, en in gemeenskap met jou Skepper is, dan moet jou lewe so vol vreugde wees dat jy nie stil kan bly nie – jy moét ander jou getuienis vertel!  Jy is vrygemaak deur die bloed van die Lam.  Sonder Hom is jy nog in jou sondes en op pad na die vuurpoel toe.  Loof Yahushua!  “Kom Yahushua Kom!”.  Ek het dwelm verslaafdes, moordenaars, koppelaars en prostitute, bendes en baie wrede mense gesien transformeer onder die ware nuwe geboorte—van een karakter na ‘n ander in ‘n paar sekondes.  Hulle was so dankbaar aan Yahushua dat Hy hulle gered het dat hulle geestelik volwassenheid in Hom gekry het en Hom met ander gedeel het.  Meeste mense wat na die Messias toe kom is nie betrokke in bose dinge nie, dus in plaas daarvan dat hulle dit waardeer, aanskou hulle dit as nietig. Of jy ‘n moordenaar is of een wat ander se karakter afbreek met leuens, skinder en kwaad praat—ons is almal sondaars wat die vuurpoel verdien.  

Sha’ul was so opgewonde en oorweldig met dankbaarheid dat hy verlos was en sy sondes vergewe is. Hy het probeer om dit met sy Joodse broers te deel in Jerusalem en hulle het hom probeer dood maak.  Die Helleense Jode het hom ook probeer dood maak.  Oral waar hy gegaan het wou hulle hom uit jaloesie dood maak, in vrees dat sy boodskap hulle bose agendas sou bederf.
Ek het gisteraand die Messias se woorde onthou in Johannes 7:30-37, aan die einde van Sukkot by die water-giet seremonie, toe ek nadink aan die toestand van dié wat in die moeilike en bittere slawerny van rituele en reëls van die mensdom vasgekeer is: “En op die laaste dag, die groot dag van die Fees, het Yahushua gestaan en uitgeroep en gesê: ‘As iemand dors het, laat hom na My toe kom en drink!  Hy wat in My glo, soos in die Skrif sê: ‘Strome van lewende water sal uit sy binneste vloei.’ En dit het Hy gesê van die Gees wat hulle sou ontvang wat in Hom glo; want die Gees was daar nog nie, omdat Yahushua nog nie verhoog was nie.” 

Die Gees van Yahuwah is simbolies beskryf as water en wind in die Skrif.  Hy is die lewende water wat uit stort uit ons uit wanneer ons vol is van Hom, en ons nie Sy werk deur ons keur nie. Johannes 3:8: “Die wind waai waar hy wil, en jy hoor sy geluid, maar jy weet nie vanwaar hy kom en waarheen hy gaan nie.  So is elkeen wat uit die Gees gebore is.”  Die Gees wat ook Yahuwah Homself is, is die asem van Elohiem wat aan Adám lewe gegee het, toe Hy binne in hom die asem van die lewe geblaas het.  Elke asem wat ons neem is ‘n geskenk van Yahuwah!  Loof jy Hom net vir die feit dat jy asem haal?  

In Johannes 7:37-39:  Verwys die Messias na die Gees as die lewende water, of vloeiende water.  Om ‘n ordentlike Mikvah te hê moet ‘n mens onderdompel word in lewende water - vloeiende water.  Waar ‘n pragtige rivier vloei, bring dit lewe – plante groei, diere word gevoed, die land word weer groen en gesond. Sonder water kan geen lewe vir te lank oorleef nie.  Die mens kan nie sonder water oorleef vir meer as 3 dae nie.  Dit lei na dehidrasie en die dood.  Tog het godsdiens die rivier van die lewe van ons af verwyder—Sy Gees.  

Aan híerdie kant van die Messias se dood en opstanding sal die terugkeur na die “ou verbond” van Sinai, wat ons voovaders gebreek het, beteken om terug te keer na die dood.  Dit is die Gees van Yahuwah wat lewe aan Sy hernude verbond bring!  Die “ou verbond” was hernu deur die bloed van die Lam van Elohiem.  Sonder Yahushua, het ons net die “letter van die wet”.  Yahuwah het Sy Torah vorentoe gebring vir die wat verlos is deur Sy Seun!  
Sonder die hernude verbond in die bloed van Yahuwah, sal die wat probeer om die Torah van Sinai te onderhou sonder Sy Gees Hom nooit kan behaag nie.  
Jeremia 31:31-34: “Kyk, daar kom dae, sê Yahuwah, dat Ek met die huis van Yiesraél en die huis van Yehudah ‘n nuwe (hernude) verbond sal sluit; nie soos die verbond wat Ek met hulle vaders gesluit het op daardie dag toe Ek hulle hand gegryp het om hulle uit Mietsrayiem uit te lei nie – my verbond wat hulle verbreek het, alhoewel Ek gebieder oor hulle was, sê Yahuwah. Maar dit is die verbond wat Ek na daardie dae met die huis van Yiesraél sal sluit, sê Yahuwah:  Ek gee my Torah in hulle binneste en skryf dit op hulle hart; en Ek sal vir hulle ‘n Elohiem wees en hulle sal vir My ‘n volk wees. En hulle sal nie meer elkeen sy naaste en elkeen sy broer leer nie en sê: “Ken Yahuwah”; want hulle sal My almal ken, klein en groot onder hulle, sê Yahuwah; want Ek sal hulle ongeregtigheid vergewe en aan hulle sonde nie meer dink nie.”
Op Pinkster dag (Handelinge 2), Shavu’ot in Jerusalem,  Het die Messias die Gees op 120 van Sy dissipels uitgestort, wat gevul is met die Gees van Yahuwah.  Die hernude verbond is in effek gestel!  Van daardie punt was ons nie meer onder die verbond van Sinai nie, maar onder die verbond van die Berg Sion - Sy ewige woonplek. 
Hebreërs 12:18-24: “Want julle het nie gekom by ‘n tasbare berg nie en ‘n brandende vuur en donkerheid en duisternis en storm en basuingeklank en die geluid van woorde waarby die hoorders gesmeek het dat hulle geen woord meer sou toegevoeg word nie – want hulle kon die gebod nie verdra nie; selfs as ‘n dier die berg aanraak, moet dit gestenig word.  En Moshe, so vreesaanjaend was die gesig, het gesê: Ek is verskrik en ek sidder.  Maar julle het gekom by die berg Tsion en die stad van die lewende Elohiem, die hemelse Yerushalayiem en tien duisende boodskappers, by die feestelike vergadering en die gemeente van eersgeborenes wat in die hemel opgeskryf is, en by Elohiem, die Regter van almal, en by die geeste van die volmaakte regverdiges en by Yahushua die Middelaar van die nuwe verbond, en die bloed van die besprenkeling wat van beter dinge praat as Hevel.”
Moenie vir een oomblik dink dat hierdie Skrifstuk oor die wegdoen van die Torah van Yahuwah spreek nie!  Nee!  Dit spreek van Yahuwah wat Sy Torah in verhouding bring met die Lam, Sy Seun—Yahushua.  Die Torah en Messias is onafskeidbaar!  As ons probeer om die twee te skei, sal ons onsself vervreem van albei!  As ons probeer om die Torah van die Messias of die Messias van die Torah af te skei, is ons besig om die Vader van die Seun te skei – dit is “anti-messias”. 
Uittreksels uit Johannes 5:16-24: “…en hieroor het die Yehudiem Yahushua vervolg en probeer om Hom dood te maak, omdat….maar ook Elohiem sy eie Vader genoem het en Hom met Elohiem gelykgestel het…Messias antwoord,…`die Vader het die Seun lief en toon Hom alles wat Hy self doen.’ ” Almal wat die Seun demoveer, bring oneer aan Yahuwah. 
Die hernude verbond vermaan ons nog meer om van Yahuwah te hoor.  As jy nie van Hom hoor nie – moet jy die paniek knoppie druk!!  Raak ontslae van alle hindernisse.  Gaan voor Sy Aangesig en gee jou lewe oor aan Hom sodat Hy kan begin om met jou te kommunikeer!  Getroude paartjies, bid saam!  Bid saam vir julle kinders.  Laat die Teenwoordigheid van Yahuwah jul huis vul.  As die wêreld jul huis vul, is julle op ‘n vinnige spoor weg van Elohiem oppad. 
Christen denominasies wat die doop in die Gees van die Messias verwerp as “nie vir vandag nie”, is dood in die gees.  Hulle verwerp Yahuwah Self.  Hulle gaan by die “letter van hulle teologie”, wat die Bybel gebruik, maar nie op die fondasie van Sy Tenach gevestig is nie.   Geen mens kan volwasse word as kind van Elohiem sonder die invul van die Gees nie. 
Ek het een aand in die bed gelê en in my gedagtes die verskroeide aarde in Texas gesien gedurende hulle erge droogte.  Het julle geweet dat meer as ½ van Amerika nou in ‘n droogte toestand is?  Hierdie is fotos van Texas. 


(bron: thepolitic.org)



(bron: Reuters)

“Die toegang tot vars water is nie langer ‘n reg nie, maar ‘n luuksheid.  Dit is skokwekkend om te dink dat die wêreld besig is om uit vars water te raak… maar die realiteit is dat die wêreld se waterhouers die laagste is wat hulle nog ooit was.  Die newe effekte van sulke water tekortkominge is wydverspreid.” (Politic blog, Maart 28, 2013)
Die Skepping is besig om onder die sonde van die mens in opstand te kom.  Die skepping roep uit vir die manifestasie van die kinders van Elohiem. (Romeine 8) Die droogte toestand reflekteer die dood van die geeste van Sy volk, soos wat hulle wegdraai van Hom onder hulle eie redenasie in.  Hulle het hulself van die water van die lewe geskei en is besig om te sterf soos die verskroeide aarde in die fotos hierbo. Ween, julle wat drink van die waters van die lewe van die Gees van Yahuwah, ween vir ons broeders en sisters wat vasgekeer is in die tronk van hulle eie gedagtes, wat dink wat die vyand wil hê hulle moet dink, en die lewe van die Messias verwerp vir stukkende reënbakke wat geen water hou nie. 
Jeremia 2:12-13: “`Verbaas julle hieroor, o hemele, en huiwer, verstyf volledig van skrik, sê Yahuwah.  Want my volk het twee verkeerde dinge gedoen:  My die fontein van lewende water, het hulle verlaat om vir hulle reënbakke uit te kap, gebarste reënbakke wat geen water hou nie.’ ” 
Die Torah reflekteer die eienskappe van die lewe-gewende Gees van Yahuwah en die lewe-gewende Yahushua Messias.  Hierdie beskryf duidelik die effek wat godsdiens op ‘n mens het.  Godsdiens lei mense weg van ‘n persoonlike verhouding met Yahuwah, wat die bron van alle geestelike en natuurlike lewende water is, en gee vir jou stukkende waterbakke van godsdiens in plaas van Sy Teenwoordigheid. 
Dit is tragies dat die Torah onderhouding meestal verlaag is na ‘n mensgemaakte godsiens wat niks in het van die Gees van die Skrywer nie.  Die Gees van Yahuwah onttrek Homself.  Die Torah is goed, regverdig en moet gehoorsaam word uit Gees-beheerde denke.  Die mens het vir homself “gekraakte waterbakke” gemaak “takinot” – tradisies en wette van die mens, wat baie keer deur die verdraaiing van Sy Woord ontstaan om te sê wat die mens wil hê dit moet sê. Die ware Woord, die water van die lewe, mag dalk invloei maar kan nie daar bly nie.
Markus 7:5-9: “Daarna stel die Perushiem en die skrifgeleerdes Hom die vraag:  Waarom wandel U dissipels nie ooreenkomstig die oorlewering van die ou mense nie, maar eet brood met ongewaste hande?  En Hy antwoord en sê vir hulle:  Tereg het YeshaYahu oor julle geveinsdes, geprofeteer soos geskryf is:  Hierdie volk eer My met die lippe, maar hulle hart is ver van my af.’ ” 

Judaisme is vol Rabbynse wette en tradisies, wat verskil afhangende van watter rabbi gevolg word, net soos Christelikheid gevul is met mens-gemaakte reëls binne die sowat 33,000 denominasies en organisasies.   Yahuwah se instruksies vir ons is min en eenvoudig, en almal gee lewe.  Maar, net soos die Fariseërs van ouds, het die moderne Fariseërs die instruksies van Yahuwah neergelê om die tradiesies van die mens te aanvaar.  Nie-godsdienstige Jode binne Israel wil niks met godsdienstige Judaisme te doen hê nie.  Hulle sê dit is ‘n godsdiens van slawerny.  Nie-godsdienstiges verwys na die Tenach as “Die Outydse Boek”.  Die byvoegings wat die Rabbis maak aan Yahuwah se Torah kom as slawerny voor.  Judaisme, soos alle godsdienste, sluit ‘n persoon uit van die moontlikheid om Yahuwah persoonlik te ken! 
Deuteronomium 30:19-20, Moses wat praat: “Ek neem vandag die hemel en die aarde as getuies teen julle; die lewe en die dood, die seën en die vloek het ek jou voorgehou.  Kies dan die lewe, dat jy kan lewe jy en jou nageslag, deur Yahuwah jou Elohiem lief te hê, na Sy stem te luister en Hom aan te hang; want dit is jou lewe en die lengte van jou dae, sodat jy kan woon in die land wat Yahuwah aan jou vaders Avraham, Yietsgak en Ya’akov met ‘n eed beloof het om dit aan hulle te gee.” 
Die fondasie van die Torah is tweevoudig: Matteus 22:36-40: 1) Jy moet Elohiem liefhê met jou hele hart en met jou hele siel en met jou hele verstand 2) Jy moet jou naaste liefhê soos jouself.  Hierdie is in Deuteronomium 6:5 en Levitikus 19:18b gevind.
‘n Opsomming tot op hierdie punt:  Luister mooi!   Tensy ‘n persoon eerstens wedergebore is van die Gees, en dan met Sy Gees gevul is, en Hom toelaat om oor hulle hele lewe te heers sodat hulle getransformeer word in Sy gelykenis, sal niks van hulle Torah onderhouding Yahuwah behaag nie!
O Ja, mense sal godsdienstelik die Shabbat eenkant sit, en die Feestye (soos hulle verkies, nie soos Hy bepaal het nie).  Hulle mag hulle Torah stuk elke week doen, en geen vark of skulpvis eet nie.  Maar…voordat hulle die Messias nie genoeg liefhet en bereid is om in gehoorsaamheid hulle lewe aan Hom as die Meester neer te lê nie, kan hulle Hom nie behaag nie! Die voorskrifte om die Messias te volg is dood aan “self”, alles te verloën en Yahuwah te volg!

Hulle is “echad,”—twee in ‘n eenheid as een.  Hulle verlang dat ons een met Hulle sal word, en met mekaar, in rein afgesonderde liefde. (Johannes 17) 

Torah is nie ‘n stel wetlike reels wat iemand wat hulle onderhou kan red nie.  Dit is wat Sha’ul probeer het om aan die self-regverdige godsdienstige mense van sy dag oor te bring.  Dit is ook wat die Messias probeer het om oor te bring.  

Die Messias, die Lewende Torah, het gekom om dit uit te brei, om dit te vergroot, sodat ons dit uit ‘n getransformeerde, wedergebore gees kan onderhou. 
Die enigste manier om dit te onderhou sodat ons Yahuwah kan behaag is deur geloof in die bloed van die Lam, en deur die krag van Sy eie Gees wat in die Tempel van ons gees woon.  Die Messias is die een wat ons in die Gees doop.  Tensy Hy dit doen, is ons op ons eie.  Wanneer die Gees binnekom, kom Hy soos ‘n vuur om ons te reinig van ons sondes (Lukas 3:16-17) Dit is net deur Yahuwah se Gees binne ons dat ons die krag het om die Torah te onderhou op ‘n manier wat Hom behaag! 
Sonder Sy werking binne en deur ons, het Hy geen verbinding met ons nie! As Hy geen verbinding met ons het nie, kan ons die Torah perfek onderhou, en tog nooit binne die Koninkryk ingaan nie.  Tensy dit Sy krag is wat deur ons werk om die Torah te onderhou, kan ons dit nooit doen om Hom te behaag nie. 
Hy soek ‘n familie wat Hom liefhet!  Die tien gebooie is die voorwaardes vir die Huwelikskontrak.  Dit is waarvoor Yahushua in ‘n Bruid soek.
Eerstens, “Jy mag geen ander magtiges voor my aangesig hê nie.”  As jy hoogmoed in Sy gesig sit omdat jy die “Letter van die wet” uit ‘n gees van self-regverdigheid onderhou, dan is Hy kwaad vir jou.  Hy haat hoogmoed. (Jesaja 1 en 2)  
Torah is die lering en instruksies vir regverdigheid in die Koninkryk van Elohiem. ‘n Persoon mag dalk die letter van die wet perfek onderhou, maar dit maak geen indruk op die Koning van die ewige Koninkryk nie.  Tensy Hy Sy geaardheid in ‘n persoon sien, is hulle nie Sy kind nie! 
Daar is miljoene oulike Torah-onderhoudendes reg oor die wêreld maar baie min het Sy geaardheid – baie, baie min!  Die meeste het Hom nie lief nie, omdat hulle Hom nie ken nie.  Hulle is gehoorsaam aan hulle self of ‘n menslike leraar, maar nie Yahuwah nie.  Om iemand lief te hê beteken om jou hele lewe aan hulle oor te gee en te leer wat op Hulle hart is.  Dit is om te sterf in jouself, om ‘n selflose lewe te lei.  Dit is die ware betekenis van liefde – Soos Yahuwah lief het.  Dieselfde beginsel tel, om jou naaste lief te hê soos jouself! 
Jy verhewe jouself nooit – jy doen wat nodig is om ander te stig – as jy jou naaste liefhet soos jouself.  Jy behandel jou naaste soos wat jy behandel wil word.  So, jy sê jy het die ewige lewe?  As jy dan jou naaste liefhet soos jouself, wat dan van hulle ewige lewe?  Jy is verantwoordelik.  Jy is nie soos Kain wat gesê het: “Is ek my broer se wagter?” nie.  Jy is verantwoordelik om ten minste vir hulle die deur na die ewigheid oop te maak om hulle vry te maak van die slawerny van sonde.  Dit is jou verantwoordelikheid om die Goeie Nuus na jou naaste te neem. 
‘n Man het die Messias gevra: “Wie is my naaste?” Lukas 10:25-37: Lees dit noukeurig.   Dit is die verhaal van die “goeie Samaritaan.”  Is jy ‘n goeie Samaritaan, of een van die Leviete wat in die verhaal na verwys word?  Hierdie verhaal gee vir ons wat dit beteken om die Torah uit die hart uit te onderhou.
Omdat ek in die bedienings veld geleef het en in baie lande in hierdie wêreld bedien het, meestal in Amerika vanaf 1953, is wat ek hier spreek uit eerste handse kennis dalk ‘n bietjie hard op die oor, maar ongelukkig die waarheid.  As ingeseënde pastoor in hoë plekke met van die “groot name”, het ek dinge gesien wat min mense uit hulle gemaklike sitplekke sal sien.  Ek spreek dus die waarheid in liefde, maar ook as waarskuwing dat tensy ‘n persoon Sy guns soek, dit verby is met hulle. 

Psalm 2:12: “Kus die Seun, dat Hy nie toornig word en julle op die weg vergaan nie; want gou kan Sy toorn ontvlam.  Geseënd is almal wat by Hom skuil.” 
I Johannes 5:1-5, 11-12: “Elkeen wat glo dat Yahushua die Messias is, is uit Elohiem gebore; en elkeen wat die Vader liefhet, het ook die een lief wat uit Hom gebore is.  Hieraan weet ons dat ons die kinders van Elohiem liefhet:  wanneer ons Elohiem liefhet en Sy gebooie bewaar.  Want dit is die liefde tot Elohiem, dat ons Sy gebooie bewaar; en sy gebooie is nie moeilik nie.  Want alles wat uit Elohiem gebore is, oorwin die wêreld; en dit is die oorwinning wat die wêreld oorwin het, naamlik ons geloof.  Wie anders is dit wat die wêreld oorwin as Hy wat glo dat Yahushua die Seun van Elohiem is? …dat Elohiem vir ons die ewige lewe gegee het, en hierdie lewe is in Sy Seun.  Hy wat die Seun het, het die lewe; wie die Seun van Elohiem nie het nie, het nie die lewe nie.”   
Johannes 3:36: “Hy wat in die Seun glo, het die ewige lewe’ maar hy wat die Seun ongehoorsaam is, sal die lewe nie sien nie, maar die toorn van Elohiem bly op hom.” Daar is twee verskillende Griekse woorde gebruik vir “glo” en “gehoorsaam”.  Daar is baie wat sê dat hulle in Yahushua glo vir hulle ewige lewe, maar baie min is gehoorsaam aan Hom.  

Dié wat die Torah onderhou doen goed!  Maar, om Yahuwah lief te hê en om jou naaste lief te hê is die fondasie waarop die Torah staan.  Dit is onmoontlik om aan hierdie fondamentele vereistes te voldoen sonder om Hulle persoonlik te ken nie! 

Tog onderhou die meeste, wat Torah onderhou – selfs dié wat sê hulle is van die Gees gebore, nie Sy vereistes om een van Yahushua se dissipels te wees nie.  Om Hom te volg beteken om dood te wees vir jouself. (Lukas 14:25-33; Matteus 10:34-39; Markus 8:34-37)  
Hy bring die voorvereiste om deel van die Verbond van Yahuwah te wees – kinderlike geloof, ‘n selflose lewe, om alles agter te laat behalwe jou geloof in Hom.
Jy is met die lewe-gewende Gees gevul, gee uit, gee uit!  Die meeste van Yahuwah se volk is besig om te sterf van dehidrasie en hongersnood, soos in Amos 8:11-12. “Kyk, daar kom dae, sê die Meester Yahuwah, dat Ek ‘n honger in die land stuur, nie ‘n honger na brood nie en nie ‘n dors na water nie, maar om die woorde van Yahuwah te hoor...”   Soos honger en dorstige mense swerf hulle rond soos die lewende-dooies en probeer om die water van die lewe te kry om hulle terug te bring na die mooiheid van Sy aangesig.  Jy het wat hulle nodig het – gee dit vir hulle!  
Om wat jy alklaar weet, te versterk:  Natuurlik praat ek oor wat in die algemeen gebeur.  Ek weet dat daar baie is wat die Torah onderhou wat met Sy Gees gevul is, gevul is met Sy liefde, en belas is in hulle gees vir dié wat dood is in hulle hoogmoed.  My seun en skoondogter is baie nederig, sonder hoogmoed.  Hulle onderhou die Torah soos ek dit onderhou.  Ander wat vir my skryf, deel met my hulle smart oor dié wat is soos wat ek beskryf het in hierdie studie, droog en dood vir die lewe van die Gees, tog is hulle gevul met hulle eie opinies en idees oor “God” – ‘n “God” wat hulle nie ken nie.
Ek korrespondeer al jare met Messiane regoor die wêreld wat nederig is, dankbaar vir Yahushua, wat Sy Woord liefhet, sonder hoogmoed.  Ek loof Abba vir die vriende wat ek al ontmoet het, in persoon of op die internet, wat regtig van Abba hoor en vol van die Gees is – ek word deur hulle gestig, bemoedig en geseën!   Party van hierdie mense is aktief betrokke met die gee van die Goeie Nuus van redding en die Torah aan ander.  Ongelukkig praat ek van die mederheid van Christene, Messiane en Jode.  Tog het Abba altyd Sy oorblyfsel nê?  Ek hoop julle is almal deel van die Bataljon sonder keer! 
In die nuwe boek van Tom Horn, Blood on the Altar, maak hy ‘n duidelike skeiding tussen dié wat godsdienstige Christene is en dié wat waarlik in die Gees gebore is.  Hy praat van die vervolging wat gaan kom en nou is, op die werklike gelowiges. In die laaste 100 jaar, in ongeveer 40 lande, is daar al multi-miljoene mense wat gemartel is, ware Christene, deur bose goewermente, Jesuïte en Islamse terroriste.  In die suig-stokkie en spookasem kultuur van die weste, word al Sy mense stadig gemartel deur illusies wat Sy teenwoordigheid uit hulle gees uitdryf.  Hulle sterf sonder dat hulle dit agterkom.  
Omdat die “Vreugde van hulle saligheid” dood is in die gees van baie van Sy mense, is hulle ook stomp teenoor die koms van die Messias.  Daar is geen opgewondenheid nie, geen passie vir Sy Teenwoordigheid in hulle lewens nie.  Daar is baie wat trots is op hulle onderhouding van die Koninklike reëls maar hulle wil nie hê dat Hy moet kom sodat Sy Koninkryk aarde toe gebring word nie – is dit nie maligheid nie?
In sy boek, As America Has Done to Israel, kwoteer John Mc Ternan …Titus 2:13 en Hebreërs 9:28, en skryf dan: 
“Die tweede koms is nie net ‘n doktriene nie maar ‘n lewende realiteit in elke gelowige se lewe.  As hierdie realiteit nie in ‘n persoon se hart is nie, is dit ‘n teken dat daar iets drasties fout is.  Sonde en die liefde vir hierdie wêreld maak “die salige hoop” dood.  Verkeerde doktriene oor die salige hoop maak die realiteit van die Here se koms ook dood…”
II Korintiërs 3:2-8: “Julle is ons brief, geskryf in ons harte, geken en gelees deur alle mense; omdat julle duidelik ‘n brief van die Messias is deur ons diens berei, geskryf nie met ink nie, maar met die Gees van die lewende Elohiem; nie op kliptafels nie, maar op die vleestafels van die hart.  So ‘n vertroue het ons deur die Messias by Elohiem.  Nie dat ons uit onsself bekwaam is om iets as uit onsself te bedink nie, maar ons bekwaamheid is uit Elohiem, wat ons ook bekwaam gemaak het as dienaars van ‘n nuwe (hernude) verbond, nie van die letter nie, maar van die gees; want die letter maak dood, maar die gees maak lewend.  En as die bediening van die dood, met letters op klippe gegraveer, in voortreflikheid was, sodat die kinders van Yiesraél nie die oë van kon vestig op die aangesig van Mosheh nie vanweë die glans van Sy aangesig, wat moes vergaan, hoeveel te meer sal die bediening van die Gees dan nie in voortreflikheid wees nie? 
Ek aanskou die Torah soos Koning Dawid in Psalm 19, en as skrywer van Psalm 119 dit aanskou het – as kosbaar, as ons sekuriteit in the Koninkryk van Elohiem. Daarom herhaal ek: Sha’ul was nie besig om die Torah weg te gooi nie.  Hy het net die Torah soos Yahuwah dit van die begin af bedoel het, voorgelê – om die instruksies en reëls te wees wat liefde en eenheid na Sy familie sou bring, sodat ons een mag wees soos Hy en Sy Seun een is.  Hy is besig om ‘n familie te bou.  Torah is die reëls vir die Huis wat ons help om ons Vader, ons Messias en mekaar te verstaan.  Die Torah is die huweliksverbond tussen Yahushua en Sy Bruid. Soos saamgevat in Openbaring, is die Bruid ‘n klein oorblyfsel uit al die wat bely dat hulle Sy kinders is.  
Jesaja 55:1: “o Almal wat dors het, kom na die waters; en wie geen geld het nie, kom, koop en eet; ja, kom, koop sonder geld en sonder prys, wyn en melk!” 
Dit is Yahushua se uitroep vir redding! 
Matteus 11:28-30, spreek die Messias met ons: “Kom na my toe, almal wat vermoeid en belas is, en Ek sal julle rus gee.  Neem my juk op julle en leer van My, want Ek is sagmoedig en nederig van hart, en julle sal rus vind vir julle siele; want my juk is sag en my las is lig.”

Hy het met dié wat swaar onder godsdiens gebuk gaan, gepraat.  Godsdiens is ‘n juk van die dood.  Yahushua het die mag om ons uit dit uit te lig, en ons op die pad te sit wat lei na die nou poort, en na die lewe toe.  Hy is “die weg, die waarheid en die lewe.”  Hy is die pad, die weg na die poort van die Koninkryk van Elohiem.  As ons nie op hierdie pad loop, hierdie weg, Messias Homself, na die poort toe nie, kan ons nie die Koninkryk van Yahuwah binne gaan nie.  Yahushua het die swaar juk van godsdiens weggeeneem, wat die beheer van die mens oor ons was, en Sy ligte juk vir ons gegee – wat die onderhouding van die Torah is, met blydskap, vrede en opgewondenheid soos ‘n kindjie.  (Matteus 7:13-14)
Ek is baie lief daarvoor om deel te wees in die Feeste in Jerusalem.  Ek is baie lief vir Shabbat.  Dit is my vreugde, nie my plig nie!  Ek het in 1995 in die Torah ingekom.  Dit het my lewe verander.  Maar, om die reëls van die Koninkryk te onderhou het nie my passie vir die Messias weggeneem nie. 
Sonder ‘n verhouding met die Seun, kan daar geen verhouding met die Vader wees nie!   Dit is deur die Gees van Yahuwah dat ons in verhouding is met die Seun.    
Johannes 6:44-45: “Niemand kan na My toe kom as die Vader wat My gestuur het, hom nie trek nie, en Ek sal hom opwek in die laaste dag.  Dit is geskryf in die profete: En hulle sal almal deur Yahuwah geleer wees.  Elkeen dan wat dit van die Vader gehoor en geleer het, kom na My toe.”  
Dié wat nie deur die Gees geleer is nie, kan nie na die Messias van Israel toe kom nie.  Dié wat slegs deur die mens geleer word, kan nie die regte Messias ken nie, of die liefde van die Vader vir Sy Seun ken nie.  Wie is die Gees?  Yahuwah!  (I Korintiërs 3:17-18; Johannes 4:24)

Ek en my seun, Derek, het gister op die vooraand van Shabbat saam gekuier – Hy het gepraat oor Yahuwah wat Sy goedertierenheid oor Sha’ul, die eerste Koning van Israel, weggeneem het. (I Samuël 15 en 16) Yahuweh het Sha’ul as koning verwerp omdat hy ongehoorsaam teenoor Yahuwah was. Yahuwah se goedertierenheid het van verdraagsaamheid, in toorn verander.  Hy het Sy Gees van Sha’ul onttrek, en die Profeet Samuel het vir Dawid gesalf as die opvolger tot die koninkryk.  Omdat Yahuwah se goedertierenheid verwyder is, het ‘n gees van jaloesie en kranksinnigheid oor Sha’ul gekom.  Die Woord sê dat ‘n bose gees hom gekwel het – ‘n gees wat deur Yahuwah toegelaat is.  Sha’ul het die vermoë om van sy sonde te bekeer, verloor!  
Hy het mal geword.  Hy het oor en oor probeer om vir Dawid dood te maak.  Uiteindelik is hy en sy seun, Jonatan op die gevegsveld in ‘n geveg op die Berg Gilboa dood gemaak en het Dawid die koning geword. Dit is ‘n tragiese verhaal.  

Maar, deur die ongehoorsaamheid van Sy volk, wat hulle eie redenasie gebruik om hulle houding en optredes te regverdig, verloor menige mense hulle geestesgesondheid – baie van hulle volg agter bedriënde geeste aan wat deur Yahuwah gestuur is.  
Daar is baie aantreklike mense soos Koning Sha’ul in Messianse gemeentes vandag, met Isabel geeste opgepof met hoogmoed, omdat hulle die Lam van Yahuwah verwerp het, die enigste Een wat ons sondes kan wegneem.  Esau was nie die geskenk van berou gegee nie “al het hy met trane daarvoor gesoek” sê Ya’akov vir ons.  Die vermoë om te bekeer is ‘n geskenk wat Yahuwah aan die nederige gee!  Moet nooit net aanneem nie!
Hierdie draaiboek speel homself dwarsoor die Westerlike wêreld uit, veral in gemeentes van dié wat Hom kastig aanbid, maar Hom nie ken nie.  Die Gees van Yahuwah is besig om te onttrek van almal behalwe ‘n klein oorblyfsel van dié wat Hy ken – die afgesonderdes, die rein van hart wat Hom vrees, en gehoorsaam is aan Hom as goeie, getroue diensknegte en vriende.  Hy speel nie meer speeletjies met die wat beweer hulle behoort aan Hom, maar wie se geaardheid vleeslik is, en hulle net vir hulle self omgee nie.  Onthou: Tensy Hy Sy geaardheid in ons vind, is ons nie Sy kinders nie.
As jy aan ‘n kind geboorte gegee het, maar binne ‘n paar weke sien jy dat die kind van die dakwaaier swaai, homself onder die arm krap, al die piesangs in die huis opvreet en die klanke “oogh oogh oogh,” maak, gaan jy dink iets is fout!  ‘n Menslike baba het die natuur van sy menslike ouers.  ‘n Baba sjimpansee het die natuur van sy sjimpansee ouer. 
Een van die groot dinge wat deur die Gees gedoen word in die ware nuwe geboorte is om die geaardheid en gedagtes van Yahushua in jou wedergebore gees te plaas.  Jy tree anders op, jy dink anders as die in die wêreld.  Soos die Messias ons gewaarsku het:  “Die wêreld sal julle haat, omdat hulle My eers gehaat het.”  Jy word getransformeer, en die portaal van jou wedergebore gees is oopgemaak na die realm van Yahuwah.  Jou vorige belangstellings in die wêreld word weggeneem.  Jy smag na die “melk van die Woord,” en jy hou nie op om ander te vertel van jou saligheid nie. Jy het jou vyande lief, en doen goed aan dié wat kwaad aan jou gedoen het.  Dit is die resultaat van die ware nuwe geboorte!  Met die doop in die Gees, versterk hierdie nuwe geaardheid, sodat jy in Sy gelykenis kan getransformeer word. 
Vroër, net soos Koning Sha’ul, as gevolg daarvan dat hy homself oorgegee het aan die welluste van sy vlees, het die Gees van Yahuwah ook van Simson onttrek. (Rigters 16:20) Sy Gees binne ons, oor ons, op ons en deur ons, dra Sy autoriteit en krag in ons lewens oor soos wat Hy ons vertrou.  Simson se sonde het veroorsaak dat sy oë uitgesteek is.  Hy is verlaaga tot ‘n hulpelose swakaard, waar hy op ‘n tyd vreeslik sterk was.  Hy het blind rond gedwaal.   
As ons wegdraai van leef deur Sy Gees in ons wedergebore gees, word ons blind, hulpeloos en weerloos—‘n slaaf van ons eie welluste en menslike redenering.  Maar, anders as Koning Sha’ul, weens die genade van Yahuwah wat Hy aan Simson uitgereik het, al was hy blind en vasgebind aan die pilare van ‘n herehuis in Gaza, is hy uiteindelik met die Gees gevul om daardie pilare binne toe te trek sodat die hele gebou inmekaar geval het en al die Filisteine dood gemaak het.  Hy het dus met sy dood meer Filisteine dood gemaak as toe hy geleef het.  Genade is uitgereik na die nederige en die wat berou het, nie op die wat selfgesentreerd is en hulle eie wil volg nie. (Maleagi 3:16-4:4)  
As ons ongehoorsaam is, en in die vlees wandel soos wat Sha’ul in Romeine 8 beskryf, bring ons die dood oor onsself.  Romeine 8 is een van die glorieryke hoofstukke in die Woord, vir die wat in die Gees wandel.  

Met betrekking tot Esau, het Derek dié kommentaar gemaak: “Die welluste van die vlees, verteer sy eie geboortereg.”  Nadat Jona uit die maag van die walvis uitgespoeg is, het hy dit so gestel: “Die wat nietige afgode vereer, verlaat die Een wat vir hulle goedertieren is.” (Jona 2:8) 
Derek maak dié kommentaar: “Die hoogmoedige godsdienstiges probeer om die erfdeel van Ya’akov te kry met die geaardheid van Esau.”   Hierdie is die fondasie van Abba se droefheid.  Jy kan nie die seëninge van Ya’akov ontvang as jy kies om teen Sy geaardheid te rebelleer nie.  Ya’akov het homself voor Yahuwah verootmoedig en Yahuwah het hom verhef.  Esau het opgestaan in bitterheid en haat, en homself verhef, soos Nimrod ook gedoen het, en hy het ook die ewige erfdeel van Nimrod ook geerf.  

Almal wat Yahuwah met hulle godsdienstigheid probeer beindruk sonder Sy geaardheid, soos Esau, sal dit wat hulle gewen het, verloor.  Wanneer ‘n persoon wegdraai van totale afhanklikheid op die Gees van Yahuwah, tas hulle in die donker rond, en uiteindelik word Sy liefdevolle genade onttrek van hulle af. 
In Esegiël 8-11, lees ons dat Yahuwah in die “verskuilde plek” agter die duisternis, oor die ark, tussen Sy mense gewoon het, totdat die sonde van Sy volk Hom uitgedryf het.  Vandag is Israel ‘n sekulêre nasie wat meestal hulle Elohiem vergeet het.  Sy reg om Israel vandag te regeer is vanaf 1948 tot vandag toe van Hom ontneem.  Enige verwysing na Hom in die konstitusie van die nuwe staat is deur Ben Gurion geweier. Een rabbi het dit reggekry om die gesegde: “die rots van Israel” in die konstitusie ingeskryf te kry maar niks meer nie.  
Ja, Ortodokse Rabbis in Israel het invoer gehad in van die goewermentele besluite, maar meeste van dit is gebaseer op Rabbynse wette.  Die oordeel oor eind-tyd Israel is besig om in vervulling te kom.  Amerika en die “swaard” van die vatikaan – radikale Moslems – het saamgestaan om petrol op die nasies om Israel uit te gooi en om vure aan te steek.  Maar, Yahuwah hou die vuurhoutjie in Sy hand wat die petrol aan die brand sal slaan.  Dan sal die hele streek deur die vuur van Sy toorn verorber word.  

Psalm 91:1: “Hy wat in die skuilplek van die Allerhoogste sit, sal vernag in die skaduwee van die Amagtige.”
Om in die skuilplek agter die voorhangsel te woon, moet ‘n mens 100% leeg wees van “self”.  Daar kan geen hoogmoed wees nie.  As daar enige eiegeregtigheid is, ‘n selfsugtige agenda, selfsugtige ambisies, eiesinnigheid of self-enigiets is, kan ‘n mens nie in Sy Teenwoordigheid kom nie.  Sonder ‘n kinderlike, nederige gees wat totaal onderdanig is aan Yahuwah, sal Hy niemand in Sy Teenwoordigheid toelaat nie.  Die “skuilplek” herinner ons aan die moederskoot, waarin ‘n totaal afhanklike fetus vertroetel word.  Die fetus kan niks doen behalwe om onderdanig te wees aan die uitwerking van die skepping binne hom nie. 

Psalm 139:13-17 “Want U het my niere gevorm, my in my moeder se skoot geweef.  Ek loof U, omdat ek so ontsaglik wonderbaar is; wonderbaar is u werke!  En my siel weet dit alte goed.  My beendere was vir U nie verborge toe ek in die geheim gemaak is nie, kunstig geweef in die dieptes van die aarde.  U oë het my ongevormde klomp gesien; en in U boekrol is hulle almal opgeskryf:  dae wat alles bepaal was, toe nog geeneen van hulle daar was nie.  Hoe kosbaar is dan vir my U gedagtes, o El!  Hoe geweldig is hulle volle som nie!…” 
Sien julle die ontsaglike ewige verskil tussen dié wat in Sy skuilplek rus, in die moederskoot van Sy Teenwoordigheid, agter die voorhangsel in die donkerte, teenoor dié wat in hulle eie hoogmoedigheid wandel en soek om hulle eie vleeslike agendas te vervul, wat op hulle kop-kennis en uiterlike werke staatmaak vir hulle plek in Sy Koninkryk?   

Johannes 5:44, sê die Messias vir die Fariseërs: “Hoe kan julle glo wat van mekaar eer aanneem, en die eer wat van die engiste Elohiem kom, soek julle nie?”  Dit is ‘n perfekte beskrywing van vandag se godsdienstige leiers!  
Johannes 15:5-6: “Ek is die wynstok, julle die lote.  Wie in My bly, en Ek in hom, hy dra veel vrug; want sonder My kan julle niks doen nie.  As iemand in My nie bly nie, word Hy uitgewerp soos die oot en verdroog, en hulle maak dit bymekaar en gooi dit in die vuur, en dit verbrand.”
Miskien dink jy, jy het die Messias ONTGROEI deur die Torah te onderhou.  Dink weer!  Jy kan nie Yahushua ontgroei nie!  Hy kom met die toorn van Sy Vader na die aarde toe om die aarde te oordeel en om die aarde met ‘n yster staf te regeer. (Jesaja 34; 63:1-6; en Sagaria 14 vir voorbeelde) “die Oordeel begin met die huis van Elohiem!” (I Petrus 4:17)
Jy kan nie Yahuwah, sonder Yahushua, behaag nie! 
Jy sal nie deel wees in die Koninkryk van ‘n Messias wat jy verwerp, verloën, demoveer en “onder die bus” in gegooi het nie.   Hoe kan jy in Sy Koninkryk staan?   Sy Koninkryk is regdeur die Torah en die Profete opgenoem.  Hy het menigmale reg deur die Tenach voor Sy vleeswording verskyn.  Wat sal jy hoor wanneer jy voor die Seun van Yahuwah staan?  Hy gee net aan sy diensknegte vergoeding!  Is dit nie dalk tyd vir Sy volk om ‘n stappie terug te neem en goeie introspeksie te doen op hulself, sonder om hulself te bedrieg dat hulle reg is met “God” nie?  Vra vir Yahuwah wat Hy van jou dink.  Bly dan voor Sy aangesig tot Hy vir jou sê.   

So jy dink jy is beter omdat jy die Torah onderhou, maar vir die Messias in ‘n tas in die solder gooi? Weet net dat jy Sy Vader saam met Hom daarin gegooi het!  Jy is alleen!  Jy sal verlep en doodgaan en in die vuur gegooi word, omdat jy jouself ontkoppel het van die bron van die ewige lewe! 
Dit is wat met Adám en Hawa gebeur het.  Hulle het gedink hulle kan sonder Yahuwah leef.  Hy het hulle ontkoppel van Sy Teenwoordigheid, en hulle het opgeeindig buite die wonderbaarlike “baarmoeder” wat Hy vir hulle voorberei het.  

Jy sal dalk nie hou van die manier wat ek dinge sê nie.  As jy nie daarvan hou nie, gaan lees Jeremia en dan kom jy terug.  Ek praat uit Yahuwah se hart.  Soos Jeremia is my hart ook stukkend.  Ek sê: “So sê Yahuwah…” As jy by die eerste opstanding van die regverdiges opstaan, sal jy deur Yahushua veroordeel word.  As jy opstaan in die tweede opstanding van die verdoemenis sal jou Regter Yahuwah wees. Ek sal nooit jou regter wees nie!  My enigste doelwit is om vir jou Sy hart te wys sodat jy jouself daarteen in gelid kan stel, en dit vinnig doen!  
Dié wat aanstoot neem moet Jesaja 1 en 2 begin lees en aanhou lees tot by Maleagi 4:6.  
Daar is baie mense met wie ek persoonlik kontak het wat ‘n rein hart het.  Hulle smag vir die koms van Yahushua.  Maar as Yahuwah se Lam vir jou ‘n verveligheid is, en jy dink Hy is nie meer nodig nie, sal Hy jou op jou woord neem!  Al hierdie mense wat Hom demoveer, sy karakter deur die modder sleep, sy belangrikheid in hulle lewens verwerp, sal aan die uiteinde deur Yahuwah verwerp word!    Net ‘n gek sou die belangrikheid van hierdie Koning wat kom, demoveer.  Hy kom in mag en groot agting – ja dit is beter om die “Seun te soen!” 

Ek smeek julle wat werklik rein, afgesonderdes is wat vir Yahuwah en Yahushua liefhet, om julle self af te sonder van die hoogmoedige godsdienstiges.  Moenie verstomp word en die vuur van die Gees verloor sowel as julle passie om die Messias te deel nie.  Die leë eie gerigtes, sonder die Gees, dra met hulle ‘n siekte van die gees van Lusifer.  Dit is aansteeklik!  Moenie in die lokval trap nie!  Luister mooi wat hulle sê oor die Messias.  Jou ewige lewe hang daarvan af!  

Ek het onlangs geskryf oor die Gees van Yahuwah wat die aarde verlaat om toe te laat dat Satan/Lusifer/die Draak/”die ou duiwel” sy kort tydjie kan kry voor die terugkoms van Yahushua. (Openbaring 12) Asgevolg van hierdie geeste van die gevallenes wat die aarde weer binnekom en nuwes wat die aarde nog nie mee moes deel nie, verloor mense wat Yahuwah nie ken nie, die vermoë om Hom te bereik.  Hulle raak kranksinnig as gevolg van hulle redenasies, net soos Koning Sha’ul.  Wanneer Sy goedertierenheid weggeneem word van ‘n persoon, kan hulle nie meer bekeer nie!  Hulle kan Hom nooit weer aanraak nie!  Deur hoogmoed en arrogansie, gooi hulle Yahuwah se Lam weg en daardeur verloor hulle ook die weise waarmee hulle in Sy Koninkryk kan inkom. Hy stuur ‘n gees van misleiding sodat hulle die waarheid nie kan glo en gered kan word nie!  (Jesaja 6; Matteus 13; I Petrus 5:5-10) 

Ya’akov 4:6: “Maar Hy gee groter guns; daarom sê Hy: Yahuwah weerstaan die hoogmoediges, maar aan die nederiges gee Hy guns!” 

Die meeste mense vandag, soos Koning Sha’ul, het geen vrees vir Yahuwah nie.  Tog is die “vrees van Yahuwah die begin van wysheid.” (Psalm 111:10) sê Messias: “…En moenie vrees vir die wat die liggaam doodmaak, maar die siel nie kan doodmaak nie; maar vrees Hom liewer wat die siel sowel as die liggaam kan laat bederf in Ghehenna.”  (Matteus 10:28) ‘n Eie gerigtige gees is ‘n gees van rebellie en toordery, of hardnekigheid en oortreding.
Spreuke 3:7: “Wees nie wys in jou eie oë nie; vrees Yahuwah, en wyk af van die kwaad.”

Spreuke 12:15: “Die weg van ‘n dwaas is reg in sy eie oë…”

Jesaja 5:21: “Weë hulle wat in eie oë wys en na eie oordeel verstandig is.” 
I Samuel 15:23, woorde van Yahuwah aan Koning Sha’ul: “want rebelsheid is ‘n sonde van waarsêery, en eiesinnigheid is afgodery en beeldediens.”
Koning Sha’ul het die Torah onderhou, maar wanneer hy lus was om dit te breek, het hy.  To hy hoor dat Yahuwah hom verwerp het het hy paniekbevange geword en ‘n bose gees het in hom ingevaar.  

Soos met Kain sal Yahuwah nie ‘n offer van groente aanvaar nie, maak nie saak hoe mooi dit is nie!  Yahuwah aanvaar net die bloed van die plaasvervanger – Sy Lam. Kain het die werk van sy hande gebring – die vrug van sy eie werk.  Hy was so trots op sy offer. Hy het gedink “God” vir wie Hy nie onderdanig was nie, sou dit aanvaar.  Maar, Yahuwah het vir Adám en sy seuns vertel dat Hy net dit wat nie die werk van die mens se hand is nie, sal aanvaar – die lewe van ‘n plaasvervanger, die bloed van die onskuldige vir die skuldige.  Abel se offer was aanvaar.  Maar in plaas daarvan dat hy homself verootmoedig en bekeer van sy arrogansie, het Kain sy broer uit jaloesie dood gemaak.  Pleks dat hy homself verootmoedig het, was Sha’ul jaloers oor Dawid en het hom probeer doodmaak.  Hierdie selfde draaiboek word weerspieël in die Christelike kerke, Messiaanse gemeentes, Joodse sinagoges en die korparatiewe werksplek. 
Dié wat probeer om die werke van hulle hande te bring word nie deur Yahuwah aanvaar nie.  (Jeremia 25:4-9) Dié wat ‘n rein, afgesonderde, onskuldige plaasvervanger bring wie se bloed in die plek van die skuldige sondaar gebring word, word aanvaar.  Vanaf 28 AE, is daardie afgesonderde, onskuldige plaasvervanger Yahushua!  Saligheid word aan die verootmoedige gegee.  
Die woorde van die ou koortjie lui in my gedagtes. Ten spyte van die verkeerde name en titels, is die woorde nog waar:  “My hope is built on nothing less than Jesus’ blood and righteousness. I dare not trust the sweetest frame, but wholly lean on Jesus’ name. On Christ the solid rock I stand, all other ground is sinking sand; all other ground is sinking sand.”  Ja, verander die name en die titels—dit bly dieselfde ding. 
Johannes 1:1: “In die begin was die Woord, en die Woord was by Elohiem, en die Woord was Elohiem...  En die Woord het vlees geword en het onder ons gewoon – en ons het Sy heerlikheid aanskou, ‘n heerlikheid soos van die Eniggeborene wat van die Vader kom – vol van genade en waarheid.”  Rebellie teen die Woord--die geaardheid, maniere en denkwyse van Yahuwah--is rebellie teen Yahushua en Yahuwah. 
Ek sê profeties met baie hartseer:  Yahuwah se Gees is besig om van die aarde te onttrek.  Hy verwyder sy genade en goedertierenheid van alle mense wat nie met Hom in gelid is nie.  Die bewyse kan duidelik gesien word!  Maar vir die wat met Hom in gelid is, word hy meer en meer persoonlik, voer Hy meer en meer interaksie met Sy Teenwoordigheid.  
Sonder Sy barmhartigheid wat Hy na ons toe uitsteek kan ons nie bekeer van ons sondes nie.  Bekeering is ‘n geskenk.   

Vandag is werklike nederigheid en berou skaars asgevolg van die geeste wat in II Timoteus 3:1-7 gelys word en vandag algemeen op die aarde is.  Daarom is Sy onttrekking gesien deur die toename van die geaardheid van Lusifer in Sy volk, en alle mense.  As jy net onder die oppervlakte begin krap van daardie vervalste aangenaamheid kom daar ‘n onaangename geaardheid uit, of ‘n klaende manipulerende geaardheid uit—maar definitief nie Yahuwah se geaardheid nie.  Die Gees van rebelsheid wat al hoe meer toeneem teen die Waarheid van die Woord van Elohiem, teen Sy heerskappy, gesamentlik met ‘n toename in die verdraagsaamheid van die bose met geen vrees vir Yahuwah nie en die verwerping van die Verlosser wat hulle gekoop het, lei tot die regverdige oordeel van die Skepper op sy menslike skepping. 
II Timoteus 3:1: “Maar weet dit, dat daar in die laaste dae moeilike tye sal kom.”  Alhoewel die term sagtens voorkom, kom dit van die Griekse woord “chalepoi” of “kalepoi,” af wat demoniese wreedheid en waansinnigheid voorstel. (Strong’s #5467 Griekse Woordeboek) 
Dit word in Matteus 8:28 gebruik met verwysing na die duiwel besete man in Gadera. Hulle het “Hom ontmoet, wat uit die grafte uitgekom het en baie kwaai was…”    Soos wat die demoniese magte ons aarde toeneem, soos wat Miga’el hulle uitgooi (Openbaring 12), puil hulle op die hoogmoedige godsdienstiges af.   
Alle emosies wat teenstrydig met Yahuwah is sal demoniese geeste soos ‘n magneet aantrek.  Hulle voed op vleeslike negatiewe emosies.  Dit is hoekom daar soveel mense is wat besig is om hulle geestelike en emosionele stabiliteit te verloor.  Hulle het lokaas uit gelos om hulle plaaggeeste na hulle toe te lok.  As jy nie in lyn is met die waterpas van Yahuwah nie, sal geen geestelike oorlog jou vrymaak van hierdie plaaggeeste totdat jy jouself verootmoedig voor Yahuwah, bekeer en Sy lyn volg nie.  Ek praat uit persoonlike ondervinding.
Romeine 1:20-32 praat oor die toestand van mense in ons dag.  Die Skrifte is ‘n “haat misdaad boek” omdat dit teen sonde spreek, dit spreek teen verdraagsaamheid teenoor die bose.  Ons staan veroordeel in vandag se wêreld as ons met die Skepper saamstem. Hoogmoed is die hoof karakter eienskap van Muslim terroriste!  Hulle word deur demone gedryf.  
Wanneer Sy goedertierenheid verwyder word, soos met Esau, kan daar geen bekering wees nie, net groeiende kranksinnigheid.  Esau se haat het hom na Rome toe geneem waar die hoofkantoor van Satan op aarde bestaan vanaf 325 AE, weggesteek in die Rooms-Katolieke Kerk waar hulle wag vir hulle tyd om tot wêreld heersing in bewind te kom (die 4e Dier van Daniël 7, die 1e Dier van Openbaring 13).   
I Tessalonisense 2:8-12: “Terwyl ons so na julle verlang het, was dit ons aangenaam om aan julle nie alleen die goeie nuus van Elohiem mee te deel nie, maar ook ons eie lewe, omdat julle vir ons dierbaar geword het.  Julle onthou tog, broers, ons arbeid en inspanning; want terwyl ons nag en dag gewerk het om niemand van julle te beswaar nie, het ons die goeie nuus van Elohiem aan julle verkondig.  Julle is getuies, en Elohiem, hoe afgesonder en regverdig en onberispelik ons ons gedra het teenoor julle wat glo, hoe ons, soos julle weet, net soos ‘n vader sy kinders, elkeen van julle vermaan en bemoedig het en betuig het dat julle waardiglik moet wandel voor Elohiem wat  julle tot Sy Koninkryk en grootheid roep.”
Daar is oor die 100 miljoen gelowiges in Sjina vandag wat as kriminele aanskou word deur die goewerment, wat hulle blydskap in Hom nie verberg nie.  Hulle word in die doop water geskiet, terwyl hulle in hulle huise bymekaar kom of in ander samekomste.  Hulle vergader in die geheim.  Hulle word geslaan, gemartel en in tronke gegooi en hulle basiese menslike regte word van hulle ontneem.  Daar is baie wat in die tronke vermoor word. 

Daar is min van hulle wat hulle eie Skrifte het.  Tog is hulle die vreugdevolste mense wat ek al ooit ontmoet het!  Ek was tussen hulle op verskeie tye in 1994, 1995 en 1999. 

Die ware nuwe geboorte is die grootste wonderwerk in die wêreld.  Om iemand te sien verander uit die koninkryk van duisternis in Sy wonderbaarlike lig in is die grootste blydskap op aarde.  Ek het besetenes in Afrika gesien vrygemaak word van plaaggeeste deur Sy krag en hulle saligheid ontvang.  Ek het die dood in hulle oë voordat hulle Yahushua aanvaar het gesien verander in lig nadat hulle Hom aanvaar het as hulle Saligmaker.  Ek was in baie lande ‘n evangelis gewees en het baie mense gesien uit die duisternis kom in Sy lig in; demoniese mense wat vrygemaak is, mense wat gesond gemaak is en verlos is, gevul met die Gees van Yahuwah. Pastore in Afrika het vir my voormalige toordokters gebring wat wedergebore is, om vir hulle te bid om die Gees van Yahuwah te ontvang.  Ek het Torah in Afrika gepreek en die mense het dit onmiddelik ontvang.  Sha’ul het hierdie blydskap ervaar en dit is wat hy met ons gedeel het. 

Sha’ul het in I Korintiërs 2:4-5 gesê: “…en my rede en my prediking was nie in oorredende woorde van menslike wysheid nie, maar in die betoning van gees en krag, sodat julle geloof nie in wysheid van mense sou bestaan nie, maar in die krag van Elohiem.”

Die westerlike mens dink in konsepte, filosofië, idees, redenasie, illusies en fantasië.  Die woord “konsep” kom uit die gedagtes van Romeine in ‘n kultuur wat bloot vleeslik was.  Hier is ‘n stuk wat Derek in een van sy artikels geskryf het waar hy praat oor ‘n lewe in konsepte. 
“Dit is baie moeilik om op ‘n konsep afhanklik te wees, is dit nie?  Jy mag vra: Wat is die definisie van ‘n konsep?  Kom ons kyk na die internet weergawe van die 1828 Noah Webster Woordeboek:  

Concept:          Ja dit is korrek… dit is onbeskrewe. Vir een of ander rede, al het dit in die 16e eeu ontstaan, het die woord konsep nie in Noah Webster se woordeboek bestaan in die vroë 1800s nie.  Die latynse variasies van die term het wel beskrywings gehad.  Die volgende is die definisie van Konsep soos gekwoteer van Vocabulary.com: `Konsep was uit die latere Latynse woord conceptus, vanuit Latynse concipere "om in te neem, bedink, ontvang” geleen.   ‘n konsep is ‘n idée wat in die gedagtes bedink is.  Die oorspronklike betekenis van die werkwoord was om sperm in die baarmoeder te neem, en deur ‘n latere uitbreiding van die betekenis, om ‘n idée in die gedagtes te neem.  ‘n Konsep is basies ‘n gedagte of idée in die verstand. 

Sien jy dat die Grieks-Romeinse kultuur alles oor wat ons in ons gedagtes opdink gaan?  Tog het ons geen oorspronklike gedagtes nie.  Alle gedagtes kom van invoer wat ons buite ons brein deur die vyf sintuie inneem.  Mense maak staat op hulle verstand om hierdie invoer wat hulle deur hulle vyf sintuie opneem uit te redeneer – en ignoreer die wysheid van hulle Skepper.  Godsdiens doen dit ook.
Die enigste Een wat die ewige portaal van die gees kan oopmaak is Yahuwah.  Dit is daar waar ons in Sy gedagtes in tap.  Hy het nie konsepte, illusies, filosofië of fantasië nie.  Net realiteit.  Maar Satan gebruik hierdie nie-realiteite om die denke van die mense vas te vang wat die invoer van Yahuwah verwerp.  
Die Westerlike verstand, net soos dié van eerstydse Griekeland en Rome, soek om aanhoudend deur illusies en tyd vermorsende wêreldse aktiwiteite getrakteer te word deur TV, flieks, romans boeke, video speletjies, opvoerings, sport, partytjies, ens. “Koop die tyd uit, want die dae is boos.” 

In die verstand van die outydse Hebreeuse kultuur, is Elohiem nie ‘n illusie of ‘n teologie om te bespreek nie.  Hy demonstreer Homself in die werklike wêreld sodat hulle geloof in die werkliheid en tasbaarheid geanker is; nie in ‘n geloofsbeleidenis op ‘n stuk papier geskryf uit ‘n denominasie uit nie.  Daarom herinner Yahuwah Sy volk, reg deur die Tenach dat Hy die Rooi See vir hulle oopgemaak het en dat Sy Teenwoordigheid met hulle deur die wildernis trek was.  Die Messias, sowel as Sy Apostels en Profete, het tekens en wonders gedoen om vir Sy volk te wys dat die Elohiem van Israel ‘n werklikheid is en dat Hy Hom oor hulle ontferm het.  Hy verwag nie dat ons met blinde geloof voortgaan nie – Hy verwag dat ons Hom vertrou omdat ons Hom ken, en Hy ons ken.  Hy wil ‘n tasbare verhouding met ons hê! 
Lukas 9:62-10:1-2: “`…En Yahushua antwoord hom: ‘Niemand wat sy hand aan die ploeg slaan en agtertoe kyk, is geskik vir die koninkryk van Elohiem nie.’  En na hierdie dinge het die Meester weer sewentig ander aangestel, en hulle twee-twee voor Hom uit gestuur na elke stad en plek waar Hy sou kom.  Hy sê toe vir hulle: ‘Die oes is wel groot, maar die arbeiders min.  Bid dan die Meester van die oes dat Hy arbeiders in Sy oes uitstuur.’ ”  

Is jou hand op die ploeg?  Berei jy voor om te oes?  Met een hand op die leisels van die os, en ‘n sweep in die ander hand om hulle aan te jaag; as jy terug gekyk het, sou die osse in ‘n skewe lyn geploeg het.  Die oes is oppad – Openbaring 14!  Ya’akov sê dit sal die tyd van die oes van die vyf spesies wees (Elul – Tishre).  Die hele wêreld vertel ons dat die oes gedurende hierdie tyd sal gebeur – vanaf die druiwe oes tot aan die einde van die olyf oes in Israel. [Verwys na: “The Season of the Soon-Coming of Messiah en Yahuweh’s Judgment on the World”/January 8, 2012]   

Bid jy vir werkers om voort te gaan in die oeslande in om siele te wen vir die Meester, om die Torah van Sy Vader te gee, om hulle in regverdigheid te onderrig?  As dit nie so is nie, hoekom nie? 

Hierdie is Handelinge 8! Dit is die alledaagse lewe van ‘n gelowige. Dit bring nie die Torah tot nul toe nie, dit bevestig die Torah.  Sha’ul het geskryf: “maak ons dan die Torah tot niet deur die geloof?(geloof in Messias Yahushua)? Nee, stellig nie!  Inteendeel, ons bevestig die Torah.” (Romeine 3:31) (Kursiefdruk myne)
In ‘n gehitte woordestryd met die Fariseërs het die Messias met hulle logika gestoei.  Hier is ‘n deel daarvan uit Johannes 8:30-44: “Terwyl Hy hierdie dinge praat, het baie in Hom geglo.  En Yahushua sê vir die Yehudiem wat in Hom geglo het: ‘As julle in My woord bly is julle waarlik My dissipels.  En julle sal die waarheid ken, en die waarheid sal julle vrymaak.’  Hulle antwoord Hom: ‘Ons is die geslag van Avraham en het nog nooit vir iemand slawediens verrig nie; hoe sê U dan: ‘Julle sal vry word?’ Yahushua antwoord hulle: ‘Amein, Amein, Ek sê vir julle dat elkeen wat die sonde doen, ‘n dienskneg van die sonde is.  En die dienskneg bly nie vir altyd in die huis nie; die seun bly vir altyd.  As die Seun julle dan vrygemaak het, sal julle waarlik vry wees.  Ek weet dat julle die geslag van Avraham is; maar julle probeer om My om die lewe te bring, omdat My woord geen ingang in julle vind nie.  Ek praat van wat Ek by die Vader gesien het, en julle doen ook wat julle by jul vader gesien het.’  Hulle antwoord en sê vir Hom: ‘Ons vader is Avraham.’ Yahushua sê vir hulle: ‘As julle die kinders van Avraham was, sou julle die werke van Avraham doen; maar nou probeer julle om My om die lewe te bring, iemand wat aan julle die waarheid vertel het, wat Ek van Elohiem gehoor het.  Dit het Avraham nie gedoen nie.  Julle doen die werke van julle vader.’  Toe sê hulle vir Hom: ‘Ons is nie ontug gebore nie; ons het een Vader, naamlik Elohiem.’  En Yahushua sê vir hulle: ‘As Elohiem julle Vader was sou julle My liefhê, want Ek het uit Elohiem uitgegaan en gekom; want Ek het ook nie uit Myself gekom nie, maar Hy het My gestuur.  Waarom ken julle my spraak nie?  Omdat julle na my woord nie kan luister nie.  Julle het die duiwel as vader, en die begeertes van julle vader wil julle doen.  Hy was ‘n mensemoordenaar van die begin af en staan nie in die waarheid nie, omdat daar in hom geen waarheid is nie.  Wanneer hy leuentaal praat, praat hy uit sy eie, omdat hy ‘n leuenaar is en die vader daarvan. ’ ” 
Hy het tweemaal gesinspeel dat hulle vader die bose een is, tot Hy naderhand vir hulle vertel het wie hulle vader is. Die vader van alle godsdienste is die Duiwel!  Westerse godsdiens, asook Judaisme, maar dit word deur ‘n mens interpreteer, nie deur Yahuwah nie!  Tradiesies van die mens word bo Sy eenvoudige instruksies geplaas. (Markus 7:6-9) Verse word buite konteks geneem, skrif word bygelas en weggeneem, verdraai, gemaak pas om die opinies van die mens te behaag.  Katolieke is slawe van die pouse, hulle biskoppe en hulle priesters!  Baie Christene en Messiane is ook maar slawe aan hulle denominasie, leraar, pastoor, rabbi of hulle eie redenasies.  Maar, dié wat toelaat dat die Gees hulle leer, is werklik vry van slawerny aan enige mens.  
Hebreërs 2:1-3: “…Daarom moet ons des te meer ag slaan op wat ons gehoor het, dat ons nie miskien wegdryf nie.  Want as die woord deur boodskappers gepraat, onwankelbaar was, en elke oortreding en ongehoorsaamheid regverdige vergelding ontvang het, hoe sal ons ontvlug as ons so ‘n groot verlossing veronagsaam wat,  nadat dit eers deur die Meester verkondig is, aan ons bevestig is deur die wat dit gehoor het.” 

Habbakuk 2:4: “Maar die regverdige, deur sy geloof sal hy lewe.” (ook Romeine 1:17; Galasiërs 3:11; Hebreërs 10:38)
Ware geloof word deur ooreenstemmige aksies gedemonstreer!  Maar onthou, die Verbond van Yahuwah is net met dié wat gered is gesny!  Hy kan nie in ‘n Verbond wees met dié wat nie voor Hom kom met die bloed van Sy Lam nie.  
Levitikus 17:11: “Want die siel van die vlees is in die bloed, en Ek het dit aan julle op die altar gegee om vir julle siele versoening te doen; want die bloed bewerk versoening deur die siel.” 
Hebreërs 9:22: “sonder bloedvergieting vind daar geen vergifnis plaas nie,” wat die woorde van Levitikus weerspieël.  
[Verwys na: “Is Yahushua Really the Messiah?”/October 10, 2007] In hierdie artikel, wys ek hoe, na die Messias se dood, vir 42 jaar tot by die vernietiging van die Tempel deur Titus in 70 AE, Yahuwah nie die dinge wat die priesters normaalweg gebruik het as bewyse dat hulle offerhande vir die Nasie aanvaar is, aanvaar het nie (Yom Kippur/Day of Atonement) Hoekom nie? – Omdat hulle Sy Lam verwerp het – Sy Paasfees Lam en Sy Yom Kippur Lam vir die nasie. 
Vanaf 70 AE is die Jode tussen die nasies in versprei – nie omdat hulle “Christus doodgemaak” het nie; Hy het Sy lewe vrylik gegee, maar omdat hulle as ‘n nasie die bloed van Yahuwah se beloofde Lam, wat sonder vlek was, verwerp het.  Vanaf die vernietiging van die Tempel, het die Joodse intellektueles hulle teologie so verstel om by hulle bloedlose offers te pas deur te sê dat goeie werke, vas en dade van berou hulle saligheid vir hulle sal bring.  Op die Dag van Versoening, Yom Kippur, gaan hulle volgens die woorde van ‘n rabbi wat gesê het dat as hulle van water en kos vas en hulle oor Yom Kippur in Levitikus lees, is dit dieselfde as of hulle ‘n lam op hulle eie offer. Deur hierdie simboliese aksie, vermy hulle Sy voorskrifte en maak hulle dit onmoontlik vir Hom om die nasie te vergewe. 
Dit is die herhaalde verhaal van Kain en Abel:  Abel het die gesogte bloed offer gebring.  Kain het die werk van sy hande gebring.  Yahuwah het Abel se gehoorsaamheid aanvaar en Kain se ongehoorsaamheid verwerp.  Die nasie van Israel moet deur ‘n reiniging gaan.  Die bloed offers sal weer herstel word in die Koninkryk onder Yahushua, wat die nasies sal gebruik om die Tempel te herbou Esegiël 40-46, en daaruit heers as Koning en Hoë Priester. (Sagaria 6:12-15)  
Sha’ul het ons beginsels in die Tenach geleer.  Hy het byvoorbeeld vir ons geleer om nie volgens die voorskrifte van ons vlees te leef nie, maar volgens die Gees se interaksie met ons gees, sodat ons getransformeer kan word in die geaardheid en denkwyse van Yahuwah—sodat ons as Sy volk op hierdie aarde kan wandel en Hom verteenwoordig.  Sha’ul het geskryf om ons voor te berei om voor die regter stoel van die Messias te staan, om ons wedloop klaar te maak, om die beloning van die “hoë roeping” van Yahuwah in Messias Yahushua te ontvang.  Hy het vir ons geleer hoe om as goeie burgers in gehoorsaamheid aan Elohiem te woon; die goeie Torah te onderhou—lering en instruksies van Sy Koninkryk vir ons lewens en vir ons eie goed—en Sy persoonlike instruksies aan ons as Sy diensknegte.  Hy het ons geleer hoe om teen die vyand van ons siel te veg.  Hy het ons geleer hoe om die Torah in alledaagse situasies toe te pas.
Hierdie was nog altyd die wortel van verhouding met Yahuwah.  Wedersydse vertroue, gehoorsaamheid, reinheid, eerlikheid en afgesonderheid aan Hom alleenlik.  “Sonder geloof is dit onmoontlik om Elohiem te behaag.” (Hebreërs 11:6) 
Natuurlik is geloof nie ‘n godsdienstige geloof stelsel nie! Dit is aksie op wat jy glo! “Geloof sonder die werke is dood.” (Ya’akov 2:26) Geloof en gehoorsaamheid is “echad” in die gees – twee wat ‘n eenheid word.  
In Romeine 4, kwoteer Sha’ul uit die Torah, dat Abraham se geloof aan hom as geregtigheid gereken is.  Maar, Ya’acov 2 wys dat geloof sonder ooreenstemmende aksie niks werd is nie.  Dit is omdat die Hebreeuse verstandhouding oor geloof só werk:  wat jy sê jy glo moet deur jou aksies en leefstyl gedemonstreer word, andersins is jy vals, ‘n skeinheilige, en jy speel.  Yahuwah kan nie iemand aanvaar wie se geaardheid, dade en denke die teenoorgestelde van Syne is nie.  Lig gee lig.  As ons dan kinders van die lig is, kom ons wandel dan in die lig.
Sha’ul het nooit probeer om die Torah van Yahuwah te vervang met ‘n Griekse  songod  nie!  Hy het die balans tussen geloof in die Messias en ooreenstemmende gehoorsaamheid aan die Torah en die Messias gepreek.  As mense sou toelaat dat die Gees hulle leer, sou daar nie hierdie verwarring wees nie!  Die Torah gee ons die Verbonds leringe en instruksies, reëls, regulasies en wette vir regverdigheid wanneer ons in die Koninkryk van Yahuwah is! (Filippense 3:20-21)
Verwag jy om in die Koninkryk van Yahushua en daarna, Yahuwah se Koninkryk, te woon? 

I Johannes 3:1-3: “Kyk wat ‘n groot liefde die Vader aan ons bewys het, dat ons kinders van Elohiem genoem kan word!  En ons is dit!  Om hierdie rede ken die wêreld ons nie, omdat dit Hom nie geken het nie.  Geliefdes, nou is ons kinders van Elohiem, en dit is nog nie geopenbaar wat ons sal wees nie; maar ons weet dat ons, as Hy verskyn, aan Hom gelyk sal wees, omdat ons Hom sal sien soos Hy is.  En elkeen wat hierdie hoop op Hom het, reinig homself soos Hy rein is.”   
Sien jy nou dat dié wat Sy koms wegstoot Hom nie ken nie, en ook nie Sy Vader nie!  Daar is min buite Israel wat omgee oor die vrede van Jerusalem.  Vir Jerusalem om vrede te hê moet die Prins van Vrede kom. Vir die wêreld om vrede te bekom, moet Hy kom.  Tog is daar baie wat so trots is op hulle intellektuele godsdienstige lewe wat voorspel dat Hy nie vir ten minste 30-50 jaar gaan kom nie.  Party kwoteer false profete.  Die meeste is net té trots op hulself en wil nie hê Hy moet hulle lewe kom omkrap nie. 
Hoe kom mens dan in die Koninkryk in?  Dit is nie deur goeie werke nie.  Selfs Ortodokse Jode weet dat saligheid altyd by bekering begin het, en daarna geloof in Elohiem se vergifnis deur die offer van ‘n lam, bok, bul of duif – die plaasvervanger wat in die plek van die sondaar gesterf het.  Hulle het in ‘n teologiese stryd beland omdat hulle Yahuwah se plaasvervanger verwerp het, so mooi deur die ram in die bos uitgebeeld, wat Abraham verhoed het om sy seun Yietsgak te offer.  Hulle het toe reëls opgemaak om hulle in goeie stand te bring met ‘n God wat hulle nie ken nie.  
Sha’ul het twee keer die gesegte: “die Besnydes” in Handelinge 10 en 11 genoem. “Die Besnydes” was ‘n groep Joodse mans wat vyandig was teen onbesnyde mense wat die Goeie Nuus ontvang het.   Hulle was verbaas toe Petrus verkondig dat hierdie onbesnyde mense in die huis van Kornelius nie net in Yahushua geglo het nie, maar ook in die Gees van Yahuwah gedoop is.  Hulle het teen Petrus in opstand gekom, omdat hulle nie kon glo dat ‘n onbesnede man gered kan word nie.   Tog het nie Sha’ul of Petrus (Kepha) geglo dat die onbesnyde man onbesny moes bly nie! Hulle het die Woord van Yahuwah aan Avraham geken.  Maar, hulle het verstaan dat redding deur Yahushua die hart besny – die wegsny van sonde! 
Daar is multi-miljoene besnyde mans in die hel; biologiese kinders van Avraham, Yietsgak en Ya’akov.  Dit was nog altyd die besnydenis van die hart wat enige persoon gered het – dié wat toegelaat het dat die Gees van Yahuwah hulle verander in Sy geaardheid, Sy weë en Sy denke toe.  As ons nie toelaat dat Sy geaardheid oor ons sonde-neigende geaardheid heers nie, kan ons nie kinders van die Lig wees nie.  Geen donkerte kan Sy troon benader nie.  Aan die ander kant sal die Messias die wat aspris sonder die Torah wil wees (a nomia) en daarteen rebelleer, uitstuur “waar daar ‘n geween sal wees en ‘n gekners van die tande,” soos vir ons in Jesaja 8:20 vertel is:  as een nie by die Torah of die Getuienis (die Tien Geboeie) spreek nie, het hulle geen daglig nie -- geen“boker” nie--hulle verkies om in die donker te wees. 
Die wat nog nooit die Torah geken het nie, sal nie by die Torah veroordeel word nie, maar sal Sy Torah in die Koninkryk van Yahushua geleer word.  Hy het genade op die nederige en berouvolle, onkundige gelowiges!  
Uittreksels uit Romeine 2:11-16: “Want daar is geen aanneming van die persoon by Elohiem nie.  Want almal wat sonder Torah gesondig het, sal ook sonder Torah verlore gaan; en almal wat onder die Torah gesondig het, sal deur die Torah geoordeel word; omdat nie die hoorders van die Torah by Elohiem regverdig is nie, maar die daders van die Torah geregverdig sal word.  Want wanneer die heiden, wat geen Torah het nie, van nature die dinge van die Torah doen, is hulle vir hulleself ‘n Torah, al het hulle geen Torah nie; omdat hulle toon dat die werk van die Torah in hulle harte geskryf staan, terwyl hulle gewete saam getuienis gee en die gedagtes mekaar onderling beskuldig of ook verontskuldig, in die dag wanneer Elohiem die verborge dinge van die mense deur Yahushua die Messias sal oordeel…”
Hierdie stuk beskryf die mense saam wie ek gewerk het in plekke van intense vervolging, waar dit raar is dat ‘n persoon ‘n Bybel vir hulself het.  Hulle leef die Torah in hulle harte – hulle het hulle vyande lief, hulle het blydskap in hulle pyniging en weerspieël die geaardheid van die Messias.  Hulle het ‘n begeerte om soos Hy te wees.  Tog is dit min dat die Westerse mense met al hulle Bybels en studies, hulle Hebreeuse lesse en hulle Rabbynse kennis uitreik in liefde na ander – die self heers. Menige mense is gevoelloos en koud in gees, hoogmoedig en arrogant, selfs haatlik, jaloers en hardloop van enige ellende af weg.  Hulle sal nooit Sjina toe gaan om vir die wat agtervolg word ‘n Bybel te help kry en in die geheim met hulle vertoef om hulle die Torah te leer nie – o nee – hulle is te lief vir hulle eie gemak.  Natuurlik praat ek van die menigte, nie die “min” nie.  Maar ek wonder soms waar die “min” is!   
Die Messias het gesê die prostitute en die tollenaars sal vooruit in die Koninkryk ingaan, voor die godsdienstiges.
Dit is duidelik uit die skrifte van Sha’ul en ander Apostels dat hulle teen godsdienstige Judaisme, wat Rabbynse Judaisme onder Rabbi Akiva in die tweede eeu geword het, baklei het.  Hulle het ook teen die Gnostiese Christenskap van die Grieke wat heidense praktyke met saligheid deur die geloof gemeng het en die onderhou van die Torah verwerp het, baklei.  Die Gnostiese gelowiges het ook die godheid van Yahushua verwerp.  Wat die Fariseërs die meeste opgewen het oor die Messias was Sy verwysing na Sy godheid.  
Rabbynse Judaisme het in ‘n godsdiens met baie fasette van verskillende menslike opinies verander.  Deur die eeue het hulle baie veranderinge, byvoegings en aftrekkings aan dieTorah van Yahuwah gemaak.  Christenskap het meeste van die Woord uitgegooi om ‘n heidense verlosser met ‘n Grieks-Romeinse geaardheid te aanvaar om die “God van die Jode” in die agtergrond in te skyf.   

Vanaf die 1e eeu, was die embrio van Rabbynse Judaisme, wat in die Fariseërs gewortel was, gekoppel aan Rome.  Die godsdienstige leiers was poppe van Rome om orde in die streek van Judea te behou.   Rabbi Akiva het Rabbynse Judaisme aan Rome gekoppel.  [Vir skokkende inligting, verwys na: “Exposing Rabbinic Judaism and Its Link to Rome] 
Christenskap, so genoem na ‘n Egiptiese afgod, het die godsdiens geword wat die Romeinse Reik verenig.   Beide Judaisme en Christenskap het hulle wortels diep in die denkwyse van Rome.  

Sha’ul het net die “torah” (lering) van dié wat die Torah van Yahuwah verdraai het na hulle eie voordeel veroordeel!  Onthou dat die woord “Torah” “lering en instruksies” beteken. Daar kan dus ‘n torah van mens-gemaakte godsdiens ook wees.

Romeine 8:6-8: “Want wat die vlees bedink, is die dood, maar wat die Gees bedink, is lewe en vrede, omdat wat die vlees bedink, vyandskap teen Elohiem is; want dit onderwerp hom nie aan die Torah van Elohiem nie, want dit kan ook nie.  En die wat in die vlees is, kan Elohiem nie behaag nie.”
Hier praat Sha’ul van die gedagtes van die siel (wat deur die brein funksioneer) en die gedagtes van die gees wat die gedagtes van die Messias het.  Hierdie twee is heeltyd in geveg teen mekaar tot die een onderdanig is aan die ander.  Dit is die behae van Elohiem dat die gedagtes van die vlees wat hierdie natuurlike dimensie deur die vyf sintuie raak, onderdanig sal word aan die gedagtes van die wedergebore gees wat die ewige dimensie van Yahuwah aanraak. Godsdiens sluit die gedagtes van die gees af en bring ‘n persoon in slawerny onder hulle godsdienstige mensgemaakte dogmatiek.  
Om vry van godsdiens te bly, moet ons toelaat dat die Gees van Yahuwah ons direk in ons ewige portaal van die wedergebore gees, leer. Enige probeerslag om kennis in die kop te versamel sonder Sy Gees, lei net na die dood omdat dit Yahuwah Homself vermy! 
Daar is ‘n spottende grappie tussen die Rabbynse en Messianse Jode.  Hulle noem die Amerikaanse Efraimitiese Messiane “wantabees”.  Dit is vir hulle lagwekkend dat Efraimiete, wat hulle as heidene aanskou, Jode wil wees.  Die Ortodokses gaan maar saam met die speletjie om heidene met identiteits probleme na Judaisme te bekeer.  
Soos Hosea 1-3 vir ons uitwys, het Efrayiem hulle identiteit met Yahuwah verloor. Die “verlore stamme van die Huis van Israel” hang op ‘n identiteit met Jode wat gehoorsaam is aan Rabbis eerder as Yahuwah, wat okkultiese gelowe soos Kabalah, die diereriem, en die leringe van die Rooms-Katolieke Kerk inmeng.  In die artikel “Exposing Rabbinic Judaism and Its Link to Rome,” gee ek ‘n lys van 39 oortuigings wat reguit uit die Rooms-Katolieke Kerk uitkom.  Hierdie armsalige “wantabees” volg agter mense wat die Messias verwerp het en sélf bedrieg is, want hulle dink hulle het nou ‘n identiteit.  Hulle glo ook nogal die leuen dat hulle heidene is.   
Selfs ware heidene met geen biologiese lyn na Avraham, Yietsgak of Ya’akov nie, is nie meer heidene na hulle gelowiges in die Messias van Israel geword het nie.  (Efesiërs 2:8-19) ‘n Heiden is een vanaf die nasies.  “Heiden” beteken barbar of vreemdeling van die Verbond van Yahuwah. 
Godsdienstige Jode glo ook dat geen “heiden” die Torah kan onderhou nie—hulle onderhou net die Noahide wette, wat nou ‘n internasionale wet is wat hoogs gevaarlik is.  [Refer to: “Beware the Noahide Laws”] Moet nooit in daardie denkwyse ingesluk word nie!  Daar is baie wette onder die sewe basiese hoofopskrifte en twee van hulle is vir die gelowige ‘n lokval wat na hulle dood sal lei.  Die verskoning deur die Hoë Priester gegee vir die Messias se dood was asgevolg van een van hulle - Matteus 26:63-66 – godslastering.  In hulle Talmud, is die enigste ding wat as godslastering beskou word, nog steeds, die Naam van die Vader spreek!  Om te glo dat Yahushua die Messias van Israel is kom onder die opskrif “afgodediens”.   As jy van een, of albei van hierdie twee misdade, skuldig bevind word onder die Sanhedrin se wet, kan jy dood gemaak word. Onthou, om die Naam “Yahuwah” te gebruik is onwettig deur internasionale wetgewing, en om die Messias se ware Naam te gebruik, vereenselwig Hom met Yahuwah.  Hy het vir Sy dissipels gesê:  “Julle sal gehaat word vir My Naam ontwil.” 
Yahuwah wil ‘n liefdevolle familie hê—nie ‘n klomp arrogante, hoogmoedige individue wat Sy Torah in ‘n godsdiens in gemanipuleer het nie! Godsdiens is verdoemend!  Yahuwah het niks daarmee te doen nie.  Hy het gehaat dat hulle die Torah in ‘n godsdiens in verander; dat hulle die tradiesies van die mens wat Sy Woord verdraai het om hulself te pas, gevolg het.  

Die Messias het teen mense gespreek wat die “takinot” van die Fariseërs gevolg het; die bygelaste tradisies van die Fariseërs. (Markus 7:1-9) Ek het meeste van my lewe in die wêreld van godsdiens geleef.  Ek weet hoe boos dit kan wees.  Ek weet wat dit aan mense doen.  Dit kom soos ‘n laag vanielja versiersuiker voor, maar dit is nie ‘n koek nie, dit is ‘n bedekking.  Onder die bolaag vrot die bose met ‘n stank wat jou na jou asem laat snik!   

Jesaja 8:16, 20: “Bind die getuienis toe, verseël die Torah in die hart van my leerlinge...Tot die Torah en tot die getuienis!  As hulle nie praat ooreenkomstig hierdie woord nie, is hulle ‘n volk wat geen daglig het nie!” Met ander woorde, hulle bly in die donkerte van die nag.  Torah gee ons die lering van ons Skepper om in vrede en gesondheid in hierdie wêreld te leef. Deuteronomium 32:46-47 vertel ons dat die Torah ons lewe is, en deur Sy Torah word ons dae op die aarde verleng.  Psalm 19 gee die Torah die lof as kosbaarder as goud. 
Vervang die woord “wet” met “Torah”—“wet van die Jode” of “die wet van Moses.” 
“St.” Jerome het nie die Griekse woord “nomos” gebruik (selfde as Torah) vir lering en instruksies nie.  Hy het die woord vervang met ‘n woord vir regterlike Romeinse wet in sy vertaling van die Latynse Vulgate, wat die verstandhouding dat Yahuwah se lering en instruksies van ‘n liefdevolle Vader ontstaan het, wegneem.  Sy vertaling het Engelse vertalings beïnvloed, en mense laat glo dat die God van die OU Testament ‘n koue, gemene militêre Generaal is.  Omdat Engels sekere van die latynse woorde opgetel het, gebruik die Engelse (en Afrikaanse vertalings) die woord “wet” en nie lering en instruksies nie. 

Jerome het die Latynse woord “crux” (kruis) gebruik wat ‘n heidense vrugbaarheids simbool is, in plaas van die woord “stauros,” wat in lyn is met Deuteronomium—wat ‘n boom of paal beteken.  Die hele Rooms-Katolieke godsdiens is op ‘n dooie Jesus wat op ‘n kruis hang gevestig – ‘n heidense vrugbaarheids simbool en haat vir die “wet van die Jode.”  In Engels het die woord “church” (in Afrikaans “kerk”) van die godin Circe, dogter van die  songod  Helios, wat blykbaar mans in varke verander het, gekom.  Koning James het nie toegelaat dat sy vertalers die Griekse woord “ecclesia,” wat byeenkoms of gemeente beteken, gebruik nie.  Hy het aangedring dat hulle “church” (Kerk) van die Duitse “kirke” wat van Circe kom, gebruik.  Daar is 25 basiese woorde in die Engelse Bybels wat die name van afgode is.  CJ Koster het almal van hierdie name ontbloot in sy boek, Come Out of Her My People. 
Christene, wees asb bewus:  Yahushua, die Messias van Israel, het nie gesterf om al die stop ligte in New York te verwyder sodat bestuurders botsings mag veroorsaak en mense dood maak nie.  Dit is die fondamentele lering van Christenskap, onder die filosofiese konsep van “genade”.  Let wel: “Gracie” was ‘n heidense godin, net soos “Holi”.
Dit is geen wonder dan dat daar oor die 33,000 denominasies en organisasies is wat hulle self “Christene” noem nie.  Praat van deurmekaar!!  Die Messias het nie vir dít gesterf nie. Nee, Hy het gekom vir ‘n oorblyfsel (‘n kosbare handvol) om hulle terug na die Verbond van Sy Vader, Sy eie huweliks verbond, te restoreer. 
Waarlik, soos die vroë gelowiges geglo het, geken as “volgers van die Weg” of die “volgers van die Nasarener” geweet het, die Messias het gesterf sodat Hy Sy volk kan restoreer terug na die Verbond van Yahuwah—terug Torah toe—terug na Hom ken en Hom aanbid as hulle Vader.  
Dit mag kom as ‘n skok, maar die vervolgde Torah-onderhoudende gelowiges in Yahushua in die eerste en tweede eeue was nie Christene nie!  Hulle sou nooit daardie heidense titel aangeneem het nie!  Die Woord “Christus” kom van die aanbidders van Serapis in Alexandria, Egipte.  Dit is een van die grootste leuens in die geskiedenis.  Die ware gelowiges in Yahushua wat die Torah onderhou het sou nooit hulle self by die naam van ‘n afgod “Christos” genoem het nie.   Die vervolging was teen die wat die Torah onderhou het en die Joodse Messias gevolg het, nie die aanbidders van die songod Tammuz, seun van Nimrod, onder die naam Rooms-Katoliek nie.  Die heidene het die nuwe Gnostiese Christenskap gelief, omdat dit bloot die bylas van nog ‘n songod onder hulle panteïsme was.   
In Openbaring 12:17, lees ons van die oorblyfsel in die laaste dae van die “vrou” wat die toorn van die Draak ontsnap, “En die draak was vertoornd op die vrou, en hy het weggegaan om oorlog te voer teen haar ander nakomelinge wat die gebooie van Elohiem bewaar en die getuienis van Yahushua hou.  En hy het op die sand van die see gaan staan.” 

Daar is nie een geval in die “Nuwe Testament” waar die Messias óf enige van sy dissipels ooit vir enigiemand vertel het om nie die Torah van Yahuwah te onderhou nie!  Yahushua het nie gesterf om van ons die instruksies en lering vir regverdigheid in die Koninkryk van Elohiem weg te neem nie!  Hy was/is die lewende Torah!  
Matteus 5:17-20: die Messias praat in Midrash (studie) terme van ‘n Joodse man.  Die gesegte “te ontbind” beteken iemand wat teen dit gepraat het, ontken het, of gelaster het.  Die gesegte “te vervul, volledig maak, te vergroot” praat van ‘n man wat gepraat het om die Torah te verhef.  Yahushua het nie gekom om die Torah “te ontbind” nie, maar Hy het gekom om dit tot die volheid in die harte van dié wat Hy sou verlos te bring.  Deur die Messias te promoveer, het Sha’ul die geskrewe en die lewende Torah van Yahuwah gepromoveer!  Yahushua het ook nie gesterf en opgestaan sodat mense die Torah-onderhouding bo hulle verantwoordelikheid om die Goeie Nuus te verkondig aan die Huis van Israel, vir wie Hy gesterf het, te stel nie!
I Korintiërs 5:17-21:  Ons is dienaars van rekonsiliasie, gesante van die Koninkryk van die hemel.  Daar is geen ingang binne die Koninkryk in sonder bekering en geloof in die bloed van Messias Yahushua wat gestort is nie!  Almal wat die Torah promoveer oor die Messias sal die toorn van Yahuwah die hoof bied!   
II Korintiërs 5:21: “Want Hy (Yahuwah) het Hom (Yahushua) wat geen sonde geken het nie, sonde vir ons gemaak, sodat ons kan word geregtigheid van Elohiem aan Hom.” 
Yahushua het die eerste dier in die Tuin van Eden geslag om vir Adám en Hawa te beklee met die bloederige vel, om hulle naaktheid te bedek—hulle het Sy agting vir hulle verloor.   Dit staan in die Torah!  Die Messias het reg deur die Torah as mens verskyn voor Sy vleeswording in Betlehem, waar Hy die geslag van Koning Dawid en Aaron aangeneem het.  

Die Messias reinig ons, as die finale Lam van Elohiem, van al ons sondes.  Hy het gesterf en die oordeelsprys vir ons sonde teen die Torah van Yahuwah betaal sodat ons vry kan wees – geregverdig met Yahuwah.  (kolossense 2:13-15) Hy het gesterf om ons oortredinge en ons rebelsheid teenoor Sy Vader se Torah uit te wis!  Sonder ‘n bloed offer kon niemand gered word nie.  Sha’ul het probeer om dit duidelik te maak dat die uiterlike onderhouding van die Torah nooit bedoel was om enige persoon te red nie.    Die wette van die bloed offers was bygesit na die goue kalf insident in Eksodus 32.  Hy het gehoop Sy volk sou Sy Torah onderhou en Hom leer ken as ‘n Vader.  Maar NEE!  Dus moes Hy die bloed offers vestig sodat hulle sonde vergewe kon word deur die dood van ‘n plaasvervanger.   
Kan die gehoorsaamheid van enige aardse nasie enige persoon red van hulle sondes en ewige lewe gee? NEE!  Elke land op aarde het sy wette wat die volk moet onderhou om seker te maak dat die persoon binne die gereg van daardie land is!  Is dit moeilik om te verstaan?  Nee!  Dit is bloot logies!  Die Torah is die reëls vir geregtigheid in die Koninkryk van Elohiem.  Om dit te onderhou kan jou nie red of jou sondes verwyder nie! 
Toe ek in die Jordaan gewoon het, het ek residensie gehad wat my in die land ingekry het sonder dat ek vir ‘n visum moes betaal.  Ek het verniet ingegaan elke keer wat ek die Hasemitiese Koninkryk van die Jordaan ingegaan het. 
Maar wanneer ek eers in die land was, en ek breek van die wette, kon ek opgesluit gewees het of uit die land uit gedeporteer word.  Is dit so moeilik om te verstaan?  Nee, dit is logika.  Ons ewige residensie visum wat ons toelaat om verniet deur die nou poort in die Koninkryk van Elohiem te gaan, kom net deur ons geloof in Messias Yahushua – Sy dood en opstanding, Sy nuwe geboorte, Sy seël van saligheid op ons voorkoppe. 
Ons is deur die Gees van Yahuwah vir die ewige lewe geseël (Efesiërs 1:13-14). Sonder hierdie ID wat sê ons behoort aan Hom, kan ons nie die Koninkryk binne gaan nie.  ‘n Persoon mag staan by die hek van die Koninkryk en pleit dat hulle die Torah onderhou het, maar tot watter voordeel?  Die “Deur” of die poort is Yahushua! (Johannes 10) Hy is die deur van die skaapkraal.  Jy kan nie ingaan sonder dat jy reg is met Hom nie.  Hoogmoedige dwase wat hulle Torah-onderhouding verhef en hulle intellektuele godsdienstige brein bo simpel kinderlike geloof in die Seun van Elohiem stel – waar sal dit hulle in die ewigheid bring? Werk dit uit.  Aan die self-gerigte sal Yahuwah sê:  “Waarlik sê ek jou, ek ken jou nie.”  
“Sonde is die oortreding teen die Torah.” (I Johannes 3:4b) “Oortreding” beteken rebelleer, kom in opstand teen, en geloofsversaking teen die Torah. Hy het nie gesterf sodat ons teen Sy Vader se Torah kan rebelleer en onsself nog regverdig terwyl ons dit doen nie!  
Daar moet robote wees om te verhoed dat die mense in mekaar in ry.  Daar moet reëls wees in Sy Koninkryk.  Anders sal daar chaos wees – wat Christenskap ís—pure chaos—almal glo net wat hulle wil en gebruik Skrif hier en daar om hulself te regverdig!   Maar, om die Koninkryk binne te gaan, moet ‘n persoon gereinig word deur die bloed van die Lam.  Dit is in Sy Torah!   

Ek weet – Ek herhaal myself!  Maar, as iets nie oor en oor herhaal word nie, kan die meeste mense die kloutjie nie by die oor kry nie.
Deur om met die haat van die Torah deur Griekeland en Rome saam te staan, het die kerk met Lusifer se haat kant gekies.  Dit kies kant met Esau se haat.  Die hoof teken van ons identifiseering met Yahuwah is die onderhouding van die Shabbat.  [Verwys na: “The Sign of Identification”/March 2014 – vertaal: “Dit teken van Identifiseering met Yahuwah]  Dit is die 4e van die Tien Gebooie.  
Op ‘n dag het ‘n ryk jong man vir die Messias gevra, “Wat moet ek doen om die ewige lewe te bekom?”  Watter intellektuele teologie het die Messias hom gegee?  Niks!  Die Messias het vyf van die laaste ses Gebooie opgenoem, wat te doen het met hoe mens jou naaste behandel.  Die man het geantwoord dat hy van kindsbeen af die gebooie onderhou.  Hy was trots op sy Torah-onderhouding.  Toe het die Messias vir hom gesê dat om volmaak te wees met Yahuwah, hy alles moet agterlos, dit vir die armes gee en Hom volg.  Die man was baie ontsteld omdat hy baie wel af was en nie bereid was om van sy welgestelde lewe af te sien nie.  Hoekom het die Messias dit so moeilik gemaak vir hierdie man om die ewige lewe te ontvang?  Omdat Hy geweet het dat die man sy goedheid op sy onderhouding van die Torah gebaseer het, maar dat hy uiteindlik sy weelde en sy sosiale welstand bo Yahuwah se Lam sou verkies wanneer dit tyd geword het vir Hom om op die volterpaal te sterf.  Die Torah begin nie met Gebooi #5 nie. Dit begin met Gebooi #1. Net Yahuwah het die reg om Elohiem in ons lewens te wees!  As Hy nie #1 in elke omstandigheid van ons daaglikse lewe is nie, dan is Hy nie #1 nie. 
Lukas 14:25-33: Messias sê dit aan almal van ons – dat tensy ons, ons eie volterpaal optel en alles agterlaat, ons nie Sy dissipels kan wees nie.  Hy weet dat net ‘n paar in lojaliteit met Hom sal staan wanneer dit hulle lewe of hulle materiale besittings sal kos. Vandag, in die Westerse wêreld is dit baie raar vir enige persoon om oor ‘n ander om te gee vir enige rede, veral hulle ewige saligheid.  “Asgevolg van wetteloosheid (Torahloosheid) sal die liefde van baie, koud word.”  Het die Messias van ons dag gesê.  Reg deur die Woord het dié Torah-onderhoudendes wie se harte koud geword het, hulle losgemaak van ‘n persoonlike verhouding met Yahuwah en Sy Gees het hulle verlaat.
Om sosiale welstand en materiale skatte te onderhou is vir hulle meer belangrik as om ander in die ewige lewe te sien gebore word.  Daar is baie wat die Torah onderhou maar die Messias se voorskrifte vir dissipelskap verwerp, sonder dat hulle besef dat hulle die deur in die Koninkryk van Yahuwah verwerp.  Daarom is hierdie “ryk, jong heerser” ‘n prototipe van vandag se godsdienstige Torah onderhoudendes wat die voorskrifte van die Messias te volg, verwerp het. 
Yahushua gaan binnekort terugkom!  Ons wêreld disintegreer in chaos in.  Jy moet Yahuwah, wat jou lewe in Sy hande vashou, vrees soos die Messias ons geleer het.  (Matteus 10:28). 
Dit is ‘n leuen dat niemand die Torah perfek kan onderhou nie!  (Filippense 3) Sha’ul het dit perfek onderhou. Daar was geen probleem met die onderhouding van die Torah in uiterlike werke nie.  Die mensdom kan dit onderhou.  In Amerika het ons 1.2 miljoen wette in ons regsboeke.  Amerika onderhou honderde, as dit nie duisende wette is nie, in ‘n dag sonder om eers daaraan te dink.  Maar die Torah bevat net 613 wette. Baie van hulle is deur die Messias bygesit om ons die Torah van die hart te wys.  Maar meeste van die wette in die Torah is nie vir ons nie – hulle is vir regters, vir die Hoë Priester, vir die Leviete, spesifieke wette vir getroude paartjies, ouers en kinders, vir die vreemdeling en vir mans en vrouens spesifiek.  Dus kan ‘n mens sê daar is minder as 100 wette vir ons.  Party van hulle is kultuur georiënteerd. Sha’ul vertel in Filippense 3 dat hy die Torah as ‘n erewapen gedra het, ‘n persoonlike goue medalje, ‘n saak van self-gerigtheid en geestelike arrogansie.  Nadat hy die Messias ontmoet het, het hy besef dat sonder die Messias om hom te help, hy niks kan doen nie.   Dit was die Messias wat hom uit die “Liggaam van die dood” verlos het.  Dit was deur te sterf met die Messias en saam met Hom deur die geloof op te staan dat hy die krag en die mag gehad het, saam met die vuur van die Gees binne hom om aan te gaan.   (Romeine 6) 

Hy het al die eer aan die krag wat binne hom is, die Gees van Yahuwah, deur die Messias, gegee vir alles wat hy gedoen het.  Hy het sy hoogmoed, godsdienstige arrogansie en self-gerigtheid verloor.  Dit is geen wonder dat die vyand hom so baie aangeval het nie!  Geen wonder sy woorde is verdraai deur dié wat nie in lyn is met die loodlyn van Yahuwah nie.  Dit is geen wonder dat die godsdienstiges hom haat nie.  Hy was en is nog steeds ‘n dreigement vir die koninkryk van die duisternis! 
Sha’ul het homself verootmoedig om te besef dat hy homself nie kan red deur die onderhouding van die wette van die Koninkryk nie.  Ons gaan Yahuwah se verbond binne nadat ons deur die nou poort deur ons geloof in Yahushua binnegaan.  Niemand gaan in Verbond met Yahuwah sonder om eers van sondes te bekeer en hulself te verootmoedig soos ‘n kind om deur geloof Yahushua se bloed vir hulle sondes te aanvaar nie!  (Matteus 18:1-4)
Godsdiens is verdoemend!  Dit is ‘n tronk vir dié wat bedrieg is!  Dit skei ons van Elohiem, en vervang Sy beheer met die mens se beheer en vervang Hom met doktrines en teologie.  Yahuwah haat dit!  Yahuwah se toorn brand erg teen dit! 
Daar is geen geregtigheid in ons nie!  Ons is hulpelose patete.  Maar as ons, ons geloof in die Messias plaas en onsself verootmoedig, en enige self-persepsie het dat ons ‘n god is afstaan, dan kan Hy Sy geregtigheid aan ons toestaan.   [Verwys na: “The Test of Iyob”]
Efesiërs 2:4-10: “Maar Elohiem, wat ryk is in barmhartigheid, het ons deur sy grote liefde waarmee Hy ons liefgehad het, ook toe ons dood was deur die misdade, lewend gemaak saam met die Messias – uit guns is julle gered – en saam opgewek en saam laat sit in die hemel in die Messias Yahushua, sodat Hy in die eeue wat kom, kan betoon die uitnemende rykdom van Sy guns in goedertierenheid oor ons in die Messias Yahushua.  Want uit guns is julle gered, deur die geloof, en dit nie uit julleself nie; dit is die gawe van Elohiem; nie uit die werke nie, sodat niemand mag roem nie; Want ons is Sy maaksel, geskape in die Messias Yahushua tot goeie werke wat Elohiem voorberei het, sodat ons daarin kan wandel.”

Hier wys Sha’ul duidelik dat ons saligheid deur geloof alleenlik kom, nie deur die uiterlike uitvoering van goeie werke nie, wat tot trots en hoogmoed lei nie.  As ‘n nuwe skepping is ons geskape sodat ons in Sy Torah mag wandel, wat Hy vooraf vir ons beveel het om in te wandel.  

Sha’ul sit alles op sy regte plek, sodat ons, ons hemelse Vader en ons Redder persoonlik mag ken en dit mag lei daartoe dat ander hulle ken.  Dit is regtig net te eenvoudig vir die intellektuele se verstand.  Dit is so eenvoudig, selfs ‘n kind kan dit verstaan. 

Ek was wonderbaarlik op die ouderdom van 6 wedergebore.  Op dieselfde dag het ek begin getuig oor my saligheid.  Ek het geweet wat dit beteken om werklik wedergebore te wees—dit het beteken dat ek myself aan Hom gee vir ewig. Dit het beteken ek moet ander mense van Hom vertel.  As ‘n ses-jarige dit kan verstaan, dan kan die godsdienstige grootkop dit ook verstaan!  Yahuwah het gesê Hy het die swakkeling, arm en kinderlikes gebruik om die wyses te beskaam. (I Korintiërs 1:26-31)  

Ons word deur die Lam van Elohiem gered buiten die onderhouding van die reëls van die Koninkryk. Maar, wanneer ons burgers van die Koninkryk word, is ons verantwoordelik om die reëls te onderhou, in Verbond met die Koninkryk!  Baie eenvoudig!  Tog het die mens se dwase teologie in twee uiterstes verdeel – óf ons gooi die Torah uit, óf ons maak Torah ‘n god wat die saligheid van Yahushua tot niet maak.  Sha’ul bring die balans! 
Na Yahuwah ons regverdig verklaar deur ons geloof in die bloed van die Lam, en in Sy opstanding, moet ons regverdig optree en regverdig voor Hom word deur gehoorsaamheid aan Sy Torah (uit die gees), en aan Sy persoonlike instruksies wat Hy daagliks aan ons gee.  Dankie aan broeder Sha’ul dat hy so veel dinge aan ons duidelik gemaak het en ons uit godsdienstige slawerny van menslike tradiesies gehaal het en ons in die vryheid gebring het om Sy Waarheid te verstaan uit Sy gedagtes uit!  
Handelinge 3:19-21: die Messias sal nie terugkom tot alle dinge gerestoreer is nie!  Hierdie restorasie is die voorhardloper van Sy terugkoms.  

***Hoekom was die restorasie van die Torah aan Sy volk die laaste restorasie voordat die Messias terugkom?  Hoekom was dit nie die eerste restorasie nie?  Die proses van restorasie het in die 1800s met die preek van die eenvoudige Goeie Nuus van saligheid, begin.   
Die groot sendeling beweging het begin en die Goeie Nuus het oor die hele wêreld versprei.   
In 1904, is die Gees van Yahuwah in die Groot Walliese Herlewing uitgestort.  Die herlewing het versprei na Azuza Straat in Los Angeles in 1906.  Die tweede restorasie was dus die invulling van die Gees van Yahuwah en die restorasie van Sy Teenwoordigheid, Sy krag en Sy gawes aan Sy volk.  Nog voor dit, is manne soos Charles Finney en John G. Lake gedoop in die Gees deur die Messias bloot omdat hulle begeer het om dieper en nader aan Hom te beweeg.  Hulle het nie op teologiese of intellektuele wyse ontleed wat met hulle gebeur het nie, maar hulle het dit in die Skrifte gevind.  Onthou, Esegiël was ook met die Gees vervul. 
Na Charles Finney in Yahuwah se Gees gedoop is deur die Messias het hy in ‘n fabriek ingestap om die eienaar te besoek. Sonder dat hy ‘n woord gesê het, het die mense op hulle knieë geval en begin ween toe hy instap.  Hulle het berou gehad oor sonde en het Messias se offer van verlossing ontvang.  Hy het die Teenwoordigheid van Yahuwah saam met hom gedra!  Dit is die resultaat van die “beter verbond.”  Hy was met die Teenwoordigheid van Yahuwah in the Tempel van Sy Gees vervul! 
Gedurende die groot uitstorting van die Gees vanaf die vroë 1900s af, het drinkplekke toegemaak, nag klubs het in baie plekke toegemaak en mense het begin uitroep na Elohiem om hulle te red.  John G. Lake is ook gedoop in die salwing van die Gees en wonderwerke het hom gevolg waar hy ookal gegaan het.  Hy was ‘n sendeling na Suid Afrika, waar derduisende mense gered, gesond gemaak is en ook van demone vry gemaak is. 
Die Gees was vry om deur hierdie mans te vloei om ander na Hom toe te trek.  Hulle was nie die enigste twee nie.  Daar was baie wat deur Yahuwah opgewek is om die Goeie Nuus van die Saligheid van Sy Seun aan “die verlore skape van die Huis van Israel” en reg oor die wêreld te verkondig.  Dit was ‘n vervulling van Joel 2:28-29, die restorasie van Handelinge 2. Ek het al jare in hierdie krag beweeg, maar in 3e wêreld nasies waar die geloof kinderlik is.  In die VSA waar die gedagtes heers, is dit amper onmoontlik om enige persoon te kry om genoeg te glo dat Hy in hulle lewens kan beweeg.  Die rede hoekom ons niks sien soos in die boek van Handelinge nie is as gevolg van die intelek, hoogmoed en breinspoeling.  Hipnotiseerders en dié wat met “ander geeste” werk, maak baie geld in die area van geneeskuns, die hulpelose te bedrieg ens, maar hulle is nie van Yahuwah nie!
Met die groot restorasie het die uitstorting van Sy Gees dus op Sy uitverkore afgesonderde mense geval.  Saligheid moes nooit ‘n godsdiens gewees het nie. Kort na elke restorasie, het die mens oorgeneem en denominasies en organisasies het begin uit wat Yahuwah met Sy soewereiniteit gedoen het. 
Ons moet “gevul wees met die Gees”, “In die Gees wandel” gelei word deur die Gees, oortuig word van sonde deur die Gees, en bemagtig word deur die Gees.  Die Gees IS Yahuwah!  Lees die boek van Handelinge!  Die derde restorasie was die groot genesing beweging in die 1940s. Die vierde het vinnig gevolg—die restorasie van geloof in die tasbare krag van Elohiem.  Maar weereens het mense vinnig oorgeneem en dit wat Yahuwah vrylik gegee het, as ‘n organisasie vasgestel.  Die mensdom het gulsig en manipulerend geword.  Sonde het vererger van goddeloosheid na boosheid.  Tog is Sy gawes vandag nog by ons! 

In die 1950s, het ‘n groot beweging van mense wat die Torah onderhou begin.  Hulle het begin om die Shabbat, die Feeste en Sy kos wette te onderhou.  Maar, dit was nie voor die middel van die 1990s wat die restorasie van die Torah wêreldwyd begin versprei het en tot vandag toe nog voortgaan nie.  Weereens het die mens georganiseer wat Yahuwah nooit wou gehad het nie, en asgevolg daarvan het die Fariseër gees ook opgestaan. Net soos met die ander restorasies het die mens se beheer oor wat Yahuwah gegee het, die lewe van die Gees in hulle volgelinge dood gemaak – en verhoed dat hulle Yahuwah ken! 
Hoekom het Hy gewag tot laaste vir die restorasie van die Torah? – Omdat Yahuwah alles in hulle regte orde, volgens Sy Woord, restoreer! 
Om terug te keer na die Torah moes die mens eers terugkeer na Yahuwah deur die bloed van Sy Lam!  Jy kan nie die Koninkryk ingaan sonder om eers deur die nou poort te gaan nie….wat deur bekering en kinderlike geloof in die Messias ontvang word.  As jy dink dat jy sonder ‘n Verlosser kan klaarkom omdat jy dink God jou as “’n goeie mens” sien, is daar ‘n groot skok wat vir jou wag met jou dood.  

As die Torah eerste gerestoreer was, met die doodskleed wat vinnig oor die Messianse Beweging van Westerse Kultuur geval het, met die self-gerigte hoogmoed en Fariseërse houdings wat tot geestelike stompheid en doodheid gelei het, sou multi-miljoene mense hel toe gegaan het sonder dat hulle ooit die Verlosser wat hulle liefhet geken het!  Daar sou nooit ‘n sendeling beweging gewees het nie.  Multi-miljoene sou nooit genesing gekry het nie, van demone bevry geword het en gerestoreer wees in hulle gees, siel en liggaam nie.  Die Woord van Elohiem sou nooit in die tale van die nasies vertaal gewees het nie.  Multi-miljoene sou nooit die invulling van die Gees van Yahuwah ontvang het nie.  Die hernude verbond is in die bloed van die Messias.  Wanneer ‘n persoon werklik wedergebore is, kan hulle die Gees van Yahuwah in die Tempel van hulle gees ontvang.  Dit is die beter verbond.  Hulle sou dan die krag hê om die Torah te onderhou uit ‘n hart van liefde.  Min sou die ywer gehad het van die Apostels wat die Goeie Nuus van die Messias versprei het en ook die Torah onderhou het omdat hulle gevul was met die Gees van Yahuwah en die Woord van Sy Tenach geken het.   
Dit is vir my tragies.  Deur die jare wat ek met Torah-onderhoudendes gepraat het, het ek hulle stompheid vir hul Verlosser ervaar en dit grief my – hulle bereidwilligheid om die Goeie Nuus van saligheid te versprei is meestal, afwesig.  Menige mense probeer om in te pas by Judaisme – Hulle probeer om te lyk soos Ortodokse Jode in hulle manier van aantrek.  As hulle maar net die boosheid agter Rabbynse Judaisme weet, sal dit hulle met afgryse vul.  ‘n Illusie het die Messianse Beweging oorgeneem en hulle woon in ‘n seepbel van die verlede.  Allerhande kettery het oorgeneem, byvoorbeeld die verwerping van die Messias, die haat van “Paulus”, mans wat glo hulle mag meer as een vrou hê, Kabala, astrologie, nuttelose, vervelige rituele wat veronderstel is om ‘n God te behaag wat hulle nie eers ken nie, en die gebruik van heidense woorde en titels wat Sy Naam vervang.  Om die gebruik van Sy Naam te verbied is uit die bose.  Om te sê dat “heidene” nie die Torah mag onderhou nie is uit die bose.  Terwyl die Messiane die weeklikse rabbinies georganiseerde Torah Porsies bespreek, is daar miljoene mense oor die wêreld wat hel toe gaan vir ‘n ewigheid, en hulle gee nie eers aandag nie.  Hulle bure is besig om te sterf aan kanker, en hulle het geen krag van Bo om hulle vry te stel nie.  Hierdie beweging is baie self-gerig!  
Die Apostels het geen probleem gehad om die Messias eerste te stel nie, maar om Torah-onderhoudendes te wees uit die hart uit.  Sha’ul het die Torah perfek onderhou, en het tog ‘n diep passie vir die Verlosser wat hom uit die ewige verdoemenis gered het, gehad.   
In 1995, is ek aan die Torah gerestoreer.  Ek het nooit betrokke geraak by die Messianse Beweging nie.  Ek het uit die godsdiens van Christenskap uitgekom, maar ek het nie ‘n nuwe godsdiens nodig gehad wat die Messias en die Gees van Yahuwah met dowwe rituele van die mensdom vervang nie.  Hy het my na die Jordaan geneem vir agt jaar, uit alles wat Westers is, om onder Palestynse Moslems te woon, sodat Hy my kan leer wat ek vandag met julle deel.  Hy het my Israel toe geneem vir ‘n verdere agt jaar, sodat ek vir julle uit persoonlike ondervinding kan leer. 

Ek sien dat die meeste mense wat hulself verhewig oor hulle Torah-onderhouding, dit nie regtig onderhou nie.  Hulle onderhou wat die Rabbis vir hulle sê hulle moet onderhou.  Messianse mense wat buite Israel woon, maak skikkings om te doen wat hulle pas met die Feeste, Shabbat en lewenswyse.  Dit is net nog ‘n vervelige godsdiens; die waarheid met Lusifer se leuens en illusies gemeng – hulle gebruik die Bybel, maar ontken die Skrywer, sonder die trillende lewe in die Gees van Yahuwah!   

[Verwys na: “Regarding Modern Judaism and the Kabala” en “Exposing Rabbinic Judaism and Its Link to Rome”]  
Dit gaan my verstand te bowe oor dié wat sê hulle het “God” lief en die Torah onderhou, maar die bemagtiging van Sy Gees verwerp, wat Yahuwah self is.  Hoe verdraai is dit!!  Hulle wil Sy gebooie onderhou, in Sy Koninkryk woon, maar om Hom te ken – NEE – hulle het nie tyd om met dit te sukkel nie! 
Ek het ‘n boek oor die lewe van Jonathan Goforth, ‘n sendeling wat na Sjina toe is.  Hy het gehoor van Finney se ondervinding met die ontvang van die Gees.  Goforth het getrou aan die Sjinese gepreek maar met geen resultate nie.  Baie van hulle was “rys Christene”.  Hy het vir sy vrou gesê hy gaan na sy kantoor toe en sal nie uitkom voordat hy nie gekry het wat Finney gekry het nie.  Hy het geweet dit is vir hom deur die woorde van die Skrifte.  ‘n Paar dae later het hy uitgekom met salige blydskap.  Hy het daarna nie net gepreek nie, maar gesond gemaak en mense van demone vry gemaak ook.  Duisende het gekom na ‘n reddende kennis van ons Messias na hy die bekragtiging van Yahuwah ontvang het.  
Yahuwah gee geen beheer aan ‘n persoon tensy hy 100% onder Sy beheer is nie!  Daar is nie een man of vrou in die “bediening” wat ryk en beroemd is, wat hulle ware verkoop, verhewe in hulle bediening is, deur ander verhewe word en hulle name ophef, wat deur Yahuwah gestuur is nie!  Sodra ‘n persoon ‘n ophef van hulself maak en ander manipuleer om geld vir hulle te gee, kan jy maar weet hulle is nie van Yahuwah nie. 
O Ja, hulle mag ‘n paar goeie goed sê, maar wat vertel hulle lewens verhaal?  
Baie van hulle het deur hoogmoed, seksuele onreinheid, gulsigheid, of sommer al drie saam geval.  Baie van hulle is bombasties en het trots—hulle gee min om vir dié wat na hulle luister.  Van hulle maak gebruik van lyfwagte om hulle te beskerm.  Hierdie mense word so algemeen soos water.  Hy kies die nederige, die gebroke, die gehoorsames – dié wat 100% op Hom vertrou, om Sy diensknegte te wees.  Ek ken baie bedieninge wat deur Christene verhef word, wat multi-miljoenêrs is. Tog is daar niks van Yahuwah in hulle lewens nie, hulle is vlak en leeg.  Dit is hoekom Ya’akov gesê het, “Geseënd is die armes, ryk in geloof”.  
Mans soos George Mueller en Hudson Taylor het nooit vir geld gevra nie.  Hulle was brand arm.  Abba het hom getoets en hom getrou gevind.  Later het miljoene dollars deur Meuller se hande gegaan na sendelinge in die veld, Hudson Taylor in Sjina ingesluit, vir die verspreiding van die Skrifte, en vir die werk wat Abba hom gegee het met die weeshuise.  Meuller het klere ontvang van ander, omdat hy die minste op homself spandeer het.  Om gulsigheid te regverdig, preek baie van die predikante vandag dat God al Sy kinders ryk wil maak.  Vergelyk dit met die boek van Handelinge.  Vergelyk dit met die oorwinnende gelowiges in Sjina, in Indonesië en in al die lande waar daar groot vervolging van die ware gelowiges is.
Daniël 12:3, praat oor die opstanding van die regverdiges: “En die verstandiges sal glinster soos die glans van die lugruimte, en die wat baie tot regverdigheid lei, soos die sterre vir ewig en altyd.”  Dit is die uiteinde van dié wat rein van hart is.
Die diensknegte van Yahuwah moet baie toetse slaag voordat Hy hulle vertrou.  Die toetse is moeilik.  Dit toets geloof.  Armmoedigheid is een van die grootste toetse.  Yahuwah kan net dié wat dood is vir self gebruik – dood vir selfsugtige ambisie en geheime agendas.  Dié wat ryk en voorspoedig is, is meeste maar net speelers wat mense manipuleer om te glo wat hulle sê.  Ek weet – ek het in daardie wêreld geleef en het van die groot name as persoonlike kennisse.

Romeine 2:13, sê Sha’ul: “omdat nie die hoorders van die Torah by Elohiem regverdig is nie, maar die daders van die Torah geregverdig sal word.” 

Romeine 3:20-23: “aangesien uit die werke van die Torah geen vlees voor Hom geregverdig sal word nie, want deur die Torah is die kennis van sonde.  Maar nou is die geregtigheid van Elohiem geopenbaar sonder die Torah, terwyl die Torah en die profete daarvan getuig, die geregtigheid naamlik van Elohiem deur die geloof in Yahushua die Messias vir almal wat glo, want daar is geen onderskeid nie; want almal het gesondig en dit ontbreek hulle aan die grootheid van Elohiem.” 

Romeine 3:31: “maak ons dan die Torah tot niet deur die geloof? (geloof in Messias Yahushua)? Nee, stellig nie!  Inteendeel, ons bevestig die Torah!”

Romeine 7:12, 14, 22: “Dus is die Torah afgesonder en die gebod is afgesonder en regverdig en goed ... ons weet dat die Torah geestelik is … ek verlustig my in die Torah van Elohiem na die innerlike mens...”

Romeine 8:3-8: “Want Elohiem het wat vir die Torah onmoontlik was, omdat dit kragteloos was deur die vlees deur Sy eie Seun in die gelykheid van die sondige vlees te stuur, en dit ter wille van die sonde, die sonde veroordeel in die vlees, sodat die reg van die Torah vervul kon word in ons wat nie na die vlees wandel nie, maar na die Gees….”
Is hierdie woorde van Sha’ul teen die Torah?  Natuurlik nie! 

Ons kan nie regverdig wees deur die wette van enige nasie te onderhou nie, die Koninkryk van Elohiem ingesluit.  Regverdigheid het te doen met Sy geaardheid.  Die enigste manier wat ons geregverdig kan wees is: 1) Deur toegeskryfde regverdigheid, wanneer ons Sy offer deur geloof aanvaar, die geregtigheid van Yahuwah vir ons sondes.  Maar, 2) wanneer ons in die Verbond as burgers van die Koninkryk van Elohiem ingaan, groei ons in regverdigheid deur gehoorsaamheid aan Sy instruksies. Koning Dawid praat oor “sy regverdigheid.”  Hy het geweet hy is net geregverdig omdat hy sy volle vertroue in die regverdigheid van Elohiem geplaas het.  Deur die Gees het Koning Dawid geweet hy kon ‘n regverdige lewe hê, ‘n lewe van bekering, ‘n lewe wat gekoppel is aan lof en aanbidding van Yahuwah vir ewig.  In sy bekering van sonde, in Psalm 51, het hy met Yahuwah gepleit: “neem U Afgesonderde Gees nie van my weg nie.”  

Daarom sê ek, om die Torah en ‘n persoon se eie regverdigheid bo Yahushua se regverdigheid te verhef is malligheid—Net deur Sy regverdigheid kan ons ewige saligheid bekom.  Alleenlik deur die Gees wat daagliks werk om ons te transformeer in Sy gelykenis kan ons ooit hoop om ons siel en gees in lid te kry, ons “geestes-mens” om ons Skepper te behaag.  
Die wette van ‘n land reflekteer die siel van sy leiers, en die volk.  Wette is veronderstel om orde te behou in die land, om geregtigheid te onderhou, om te beskerm en die mense se sekuriteit te verseker sodat die mense in vrede kan saamleef.  As die leiers goed is, kan die mense tevrede wees.  As die leiers sleg is, is die basiese regte van die mense ontneem.  As jy die goeie wette van jou nasie onderhou is jy wetlik.  As jy die Torah onderhou dan noem mense jou “wetties”.  As mense jou so noem, kan jy hulle bedank.  Ek het die woord opgesoek in die woordeboek.  Iemand wat wetties is, is ‘n persoon wat slim is om wetties te wees. Dit is ‘n kompliment om wetties te wees, om die wette van die Koninkryk van Elohiem te onderhou.  Maar saam met dit kan daar geen hoogmoed wees nie!  
Wie gee homself ‘n pluimpie omdat hy by ‘n rooi lig gestop het of nie in ‘n “geen parkeer sone” geparkeer het nie?  Wie is trots daarop om die oorweldigende hoeveelheid wette van Amerika te onderhou?  Gee die VSA goewerment jou ‘n spesiale aanbeveling en gunste omdat jy die wette onderhou?  NEE!  Gee die President van die VSA vir jou ‘n vry pas om hom te besoek in sy Wit Huis of te bel, enige tyd van die dag of nag, omdat jy die VSA se wette onderhou?  Jy sal jou dalk vasloop in ‘n paar goewermentele agente.  
Tog dink mense hulle kan “God” se wette links en regs breek en nog steeds selfversekerd in Sy Troonkamer in stap en Sy seën kry.  NEE!  

Die meeste van Sy mense is wetteloos.  Hulle maak verskonings vir die dinge wat hulle doen volgens hulle eie wil, wanneer Sy Woord in hulle pad kom.  Maar…probeer dit net op pad na die winkels toe volgende keer.  As jy haastig is, gaan voort en ry deur die rooi lig in ‘n groot interseksie en sien waar dit jou kry. As dit jou nie dood maak nie, is daar dalk ‘n kamera wat jou sonde wat jy teen die verkeerswet pleeg afneem.  Of ‘n polisieman hou jou dop.  As ‘n polisieman jou dit sien doen, dink jy hy gaan net gaap en jou toelaat om daarmee weg te kom?  NEE!  Wanneer hy jou oortrek en jy vir hom verduidelik dat jy haastig op pad na die winkels toe is, verwag jy dat hy jou net so sal laat gaan? NEE!  Jy is verantwoordelik om die goeie wette van jou nasie te onderhou sowel as die wette van die Koninkryk wat Yahuwah gestig het—maak nie saak wat jy dink of voel nie.  Jy is nie verantwoordelik om die “takinot” wat jou pastoor, priester of rabbi op jou gelê het nie! 
Dink jy, jy is Yahuwah se witbroodjie omdat jy Sy wette onderhou?  NEE!  Hy bly net binne dié wie Hy ken en vertrou op ‘n persoonlike vlak – wat iemand kan wees wat nog nooit die Torah geken het nie—soos die miljoene wat vervolg word wat die Torah van die hart onderhou en die Goeie Nuus van saligheid in die tronke en onder groot teenspoed en pyniging hulle lewens opoffer om dit te doen. Filippense 3:20: “want ons burgerskap is in die hemel, van waar ons ook as Verlosser verwag die Meester, Yahushua die Messias.” 
Burgerskap in die Koninkryk van die hemel sluit die angstige wag en voorbereiding vir die wederkoms van Yahushua in.  Die hele Torah wys na Hom toe! 

Dit is goed om die Torah te studeer!  Ons moet leer wat Yahuwah van ons verwag as ‘n goeie burger van Sy Koninkryk.  Ons het kennis nodig.  Maar om opgepof te word, sodat ‘n persoon teen die Torah van Sy Seun rebelleer… Hy verkies Sy Seun oor ons!
Glo my, Sy Seun sal oor jou verkies word vir alle ewigheid.  Ons sal voor Yahushua buig!  As jy nie nou voor Yahushua wil buig nie, sal jy buig wanneer Hy kom! Filippense 2:5-11 sal plaasvind, of jy dit nou wil erken of nie!  Geen teologie gaan Hom beheer nie! 

Psalm 2:11-12: “Dien Yahuwah met vrees en juig met bewing.  Kus die Seun, dat Hy nie toornig word en julle op die weg vergaan nie; want gou kan Sy toorn ontvlam.  Geseënd is almal wat by Hom skuil.” 
Ek gee nie om hoeveel die godsdienstige Jode probeer om die verse en stukke oor Yahushua in die Engelse Tenach verdraai nie; die Hebreeus spreek vir homself. Die woord in Hebreeus is “bar” – “Seun”.  (Verwys na die interlineêr, woord vir woord vertaling uit die Hebreeus.  Gebruik biblehub.com) 

As jy die Seun gedemoveer het, lees Jesaja 63:1-6.  Dit praat van Yahushua!  Sagaria 14:1-5 praat oor Yahushua. Ja, oor en oor in die Tenach, in stukke wat handel oor Sy koms saam met al Sy afgesonderdes na Jerusalem, word die Messias “Yahuwah” genoem.  “Geseënd is Hy wat kom in die Naam van Yahuwah!” (Psalm 118:26; Matteus 21:9) 
Lees deur Sagaria. Reg deur die Woord word die Een wat terugkom “Yahuwah” genoem, want so is Hy – die Seun van Yahuwah het al die autoriteits ondersteuning van Sy Vader!  Moet Hom nie kwaad maak nie – Jesaja 34 en 59:14-21 praat ook van Yahushua.  Julle wat Rabbis en ryk leraars soen, wees gewaarsku!  Soen die enigste Een wat jou kan red!
Rabbi Kaduri het gevra om die Messias te sien voor hy sterf.  Die Messias het na hom gekom.  Hy het die Messias gevra wat Sy Naam is.  En die regte Messias van Israel het dit so gesê:  Yahushua - “Yahuwah se Verlossing.”  Die konsonente is yud, hey waw, shin, ayin.  Die Rabbis sê dit so: Yehoshua, om die Yah te verwyder.  Maar die klank is amper identies.  Wat is verkeerd met meeste van Sy volk?  Hoekom vra hulle nie Sy Naam nie?  Hoekom vra hulle nie by watter titel Hy genoem wil word nie?  OMDAT HULLE HOM NIE KEN NIE!  Hulle het teologie, maar geen verhouding nie.  Yahuwah is ‘n Persoon.  Yahushua is ‘n Persoon.  Hulle praat met Hulle vriende! 
Gehoorsaamheid aan die Torah is eenvouding om dit te doen wat reg is as ‘n goeie burger van die Koninkryk van die hemel.  Dit moes nooit iemand se trots verhoog het nie.  Die intensie was nooit dat dit ‘n godsdiens moes word nie!  Dit is net iets wat ons doen omdat dit reg is om te doen!  Dit is wat Sha’ul probeer het om te doen – dit in perspektief te sit. 
Yahuwah vind genot in ons Loof van Yahushua!  Hy praat van Sy Seun in Psalm 2.  Hy praat van Sy Seun se Koninkryk in Daniël 7.  Wanneer ‘n seun eer betoon word, sal ‘n goeie vader met regverdige trots en waardering reageer.  ‘n Goeie vader hou daarvan om te hoor hoe iemand sy seun erkenning gee, want in die lof wat vir die seun gegee word, word die vader ook geloof.  Loof en aanbid jy die Seun van Yahuwah?  As dit nie so is nie, vra ek, hoekom nie?  
Ek kom terug na dié:  Let wel dat dié wat trots is op hulle goeie werke, die wat vasgevang is in intellektuele najaging van God, en die Bybel is, geen behae het in die wederkoms van die Messias nie!  Ek het meer as 50 jaar van my lewe Sy wederkoms bestudeer, uitgeroep vir Sy terugkoms en die Goeie Nuus van Sy saligheid en Sy wederkoms verkondig.  Dit was die dryfkrag en blydskap van my lewe!  Hy sal terug kom vir dié wat uitsien na Sy wederkoms. 
Die meeste spot saam met die ongelowiges: “Waar is die belofte van Sy wederkoms? Want vandat die vaders ontslaap het, bly alles soos dit was van die begin van die skepping af…” (II Petrus 3)
Hulle draai ‘n dowe oor na die noodkrete van Yahuwah se wagters wat getrou die alarm laat klink om vir Sy wederkoms voor te berei.  Hulle sal in hulle gebrek van liefde vir die waarheid vasgevang word, net soos die arrogante mense in Noag se dag, op die dag toe die Ark sonder hulle weg seil. (I Tessalonisense 2:8-12)  [Verwys na: “And the Rain Came Down”/February 26, 2014]   
Yahuwah wil hê dat ons realisties moet dink: Sonder Hom kan ons niks doen nie! Johannes 15:5)

Ons het in onself geen krag om goed te wees nie.  Net wanneer ons dink ons is goed, val ons.  As jy staan, wees versigtig dat jy nie val nie, want hoogmoed kom voor die val.  Die grootste sonde is hoogmoed!  Dit lei ons in allerhande verkeerde dinge in.  Dit is die sonde van Lusifer en die gevalle engele.  Dit was die sonde van Adám en Hawa.  Hulle het gedink hulle kan beter doen as om onderdanig te wees aan Yahuwah!  Sha’ul het gesê: “Ek is tot alles in staat deur Hom wat my die krag gee.”  Een dag gaan jy Super krag nodig hê net om te oorleef.  Gaan jy Yahushua aanroep vir Sy krag of ‘n “God” iewers daar buite wat jy nie ken nie?  

Die geaardheid van Yahuwah is in Sy wette, insettinge, verordeninge, gebooie en mandate – en almal is goed!  Ons Koning is ‘n Vader meer as enigiets anders, wat ‘n familie wil hê wat Hom liefhet!  “Geloof is om Pappa se hand vas te hou!”  [Verwys na: “Faith in Pictures”- Vertaal “Geloof in Prentjies”]  Hy wil ons vul sodat ons daagliks Sy Teenwoordigheid kan geniet.  Dit is die dinge van die Gees.
Sha’ul het ons verwys na ‘n beter manier om die Torah te leef! Sha’ul was vervolg as anti-Torah deur die Lusiferiese Grieke en Romeine wat Christenskap geskep het, maar nog meer deur die verwaande godsdienstige Joodse leiers wat gevrees het dat die mense Yahuwah sou dien en nie vir hulle nie!   Hulle het die Messias oorgelewer.  (Matteus 27:18; II Korintiërs 4:5-18; 6:1-7:1; 11:23-33 ) Hy was soveel keer amper dood gemaak, tog het hy voortgegaan as dienskneg van die Meester.  Laat hy vir jou ‘n voorbeeld wees van wat dit werklik beteken om ‘n kind van Elohiem te wees! 

Kyk na die eenvoudigheid van dit alles!  As ek op ‘n opdrag na die noorde van Israel toe gaan, moet die persoon wat die motor bestuur die verkeerswette van Israel onderhou.  Hulle kan byvoorbeeld nie by ‘n rooi lig, regs draai nie.  Daar is spoed grense wat ook onderhou moet word.  Hierdie wette onderhou vrede, veiligheid en vreugde vir al die bestuurders.  Om hierdie dinge te doen is ‘n bevel!  Tog is die opdrag om portale vir die ingang van Yahuwah om Sy wil oor die noord van Israel te doen van net so belang vir die Vader.  Om verkeerswette te onderhou ondersteun daardie einddoel.  Albei het hulle plek.  Om die landswette te onderhou kry my op die plek waar ek moet wees en hou my in vrede van die Polisie af weg.  Om Sy Woord te verkondig op die aarde, om Sy wil te doen, is baie belangriker in die groter plan van die ewigheid.   
Om die onderhouding van die verkeerswette bo die rede vir die opdrag te plaas is… eintlik malligheid! 
Sha’ul het dieTorah onderhou, maar hy het dit in perspektief geplaas tot die groter kennis van Messias Yahushua!  Hy het die fantastiese Romeine 8 geskryf, waar hy vertel dat om in die vlees te leef die dood is, maar om in die Gees te leef lewe en vrede bring.  Die onderhouding van Torah vergemaklik lewe in die Gees, en die lewe in die Gees vergemaklik die goedheid van die Torah. O’ die malligheid om die lewe van Yahuwah in die wedergebore gees te verwerp vir die intellektuele redenasies van die mens!   Die mense is so trots op hulle verkose Leraars.  Onthou net! Die ywerige student word soos sy meester.  As jou leraar nie Yahuwah is nie, soos wie word jy dan?   ‘n ”Dissipel” is “’n geleerde een.” Wie se dissipel is jy? Wie is jy besig om na te boots in jou leefstyl?  Joodse rabbis, Ortodokse families, of die voorbeeld van Yahuwah in Yahushua en Sy volgers?  Is jy die dissipel van die Gees van Yahuwah wat vir jou die reine Waarheid gee, of van ‘n mens wat nie eers vir Yahuwah ken nie en vir jou ‘n mengsel van waarheid en gif voer?  
Yahushua wil weereens ‘n oorblyfsel terug neem, agter die Tuin hek en die oorblyfsel restoreer terug na die lewe voor Adám en Hawa vir Lusifer se leuens geval het.  Hy wil ‘n paar terugneem om saam met Hom in die koelte van die dag te wandel, net soos Adám en Hawa gedoen het voor hulle van hulle sinne beroof is om vir ‘n leuenaar te luister.  Die onderhouding  van die Torah sal jou nooit kry op die plek van onskuld wat hulle gehad het voordat hulle gerebelleer het om hulle wellus vir kennis, mag en “vryheid van Yahuwah” te versadig nie. Jy kan nie onskuldig bevind word sonder die werking van die Gees binne jou om jou gedagtes, emosies, wil en begeertes te verander terug na die toestand van onskuld nie.  Jy kan dit ook nie voorgee nie!  
Net die Gees van Yahuwah het die mag om ons skuld in onskuld te transformeer. (II Korintiërs 3:17-18) Die gemerkte Bruid is vlekloos voor Hom.  Ja, hulle onderhou die Torah, maar hulle onskuld is asgevolg van hulle reinheid, afgesonderheid en getrouheid aan Hom! 
Julle wat die Torah onderhou – hoekom werk julle om materiale goedere, vakansies, kollege opleiding, mediese assuransie, finansiële sekuriteit in hierdie wêreld te bekom?  Hoekom maak julle skuld wanneer Yahuwah vir ons sê dat die persoon wat leen die slaaf van die persoon is wat gee.   Hoekom maak jy jouself ‘n slaaf van die mens, wat teen die Woord van Elohiem is, om jou vleeslike welluste te onderhou?  Hoeveel van dié het Moses gehad?  Torah-onderhouding is foppery, skeinheiligheid, valsheid tensy jy die Skrwyer van die Torah persoonlik ken en Hy jou ken - tensy jy nie aan Hom onderdanig is sodat Hy vir jou sê om Sjina toe te gaan om die Torah daar te verkondig nie. Sal jy gaan sonder om te versuim? 
Ek het gister met ‘n vriendin gesels.  Sy sien ook hierdie totale agteruitgang in verstandigheid tussen so-gename gelowiges in die Weste.  Sy ken baie Messianse mense, en sy vertel hulle is so verstomp vir die realiteit, het geen belangstelling in die terugkeer van die Messias nie, dat sy nie eens met hulle ‘n ordentlike geselskap kan aanknoop nie.  Baie van hulle is weggevoer in emosionele kettery wat deur hulle verkose leraar gepreek word en het geensins enige gedagtes van die Gees van Yahuwah nie. Daar is ander wat dieselfde vir my sê.  Maar ek sien in die Gees en weet wat daar buite is sonder om deel te hê daarin. 
Dit was nie die onderhouding van die Torah wat Abraham ‘n vriend van Yahuwah gemaak het nie, maar sy geloof en sy gehoorsaamheid. (Romeine 4)  Wat van dié wat gebore is voordat die Torah gegee was?  Hulle het Yahuwah se Woord aan húlle persoonlik gehoorsaam.  Hulle het nie ‘n geskrewe Torah of Tenach gehad nie!  Hulle het Yahuwah geken.  Hulle het in die Torah van die hart gewandel – soos Set, Henog, Metuselag, Noag, Sem, Avraham, Yietsgak, Ya’akov.  Sy Torah was op hulle harte geskryf!  Hulle het Elohiem persoonlik geken.  Dit was nie die onderhouding van die Torah wat veroorsaak het dat Moses Hom gesig tot gesig geken het nie.  Dit was nie Moses se regverdigheid wat veroorsaak het dat Yahuwah hom gekies het nie.  Moses het geen idée van die Torah gehad toe hy die brandende bos gesien het wat nie opgebrand het nie.  Dit was nie die onderhouding van die Torah wat veroorsaak het dat Henog geneem is voor hy gesterf het nie.  Dit was nie die onderhouding van die Torah wat gemaak het dat Elija opgeneem is in ‘n vuurstrydwa nie.  Dit was nie die onderhouding van die Torah wat gemaak het dat wonderwerke gevloei het deur die prediking van saligheid deur sy dissipels nie.  
Ja, hulle het die Torah onderhou (lering/instruksies) maar dit was hulle geloof, hulle gehoorsaamheid, hulle liefde, hulle verhouding met Hom wat hulle die krag gegee het om dit te doen! 

Psalm 91 is op intieme verhouding gebasseer.  Psalm 91 bevat beloftes alleenlik vir wie Hy onskuldig noem, wat in Sy Teenwoordigheid bly, onder Sy tallit, wat Hom vrees en Hom ken. 
Die Maleagi 3:16-4:4 “Beskermings Plan” is net vir die wat Sy Naam liefhet en Hom vrees in ‘n tyd wanneer die wêreld in ‘n vreeslike chaos is.  Dit is nie die onderhouding van die Torah alleenlik wat ‘n persoon kwalifiseer om die beskerming van Psalm 91 te ontvang nie! 
VERHOUDING MET SY KINDERS!   Dit is wat Hy soek!  Goeie kinders gehoorsaam hulle Vader.  Maar dit is nie al wat hulle doen nie:  Goeie kinders weet van hulle Vader, maar hulle weet meer as dit—goeie kinders ken hulle Vader!! 

Die Torah is ‘n loodlyn wat vir ons, ons oneerlikheid wys. Amos 7:7-8: Hy is besig om Sy Torah ‘n laaste keer tussen Sy mense se laat val!  
Galasiërs 3:24-26: “Die Torah was dus ons tugmeester na die Messias toe, sodat ons geregverdig kan word uit die geloof.  Maar nou dat die geloof gekom het, is ons nie meer onder ‘n tugmeester nie.  Want julle is almal kinders van Elohiem deur die geloof in die Messias Yahushua.”
Sha’ul het gesê die Torah was sy tugmeester, of afrigter, wat hom na die Messias gebring het.  Gaan lees die kwotering van John Wesley op Bladsy 10.
Wanneer jy weet dat egbreek verkeerd is van die lering van die Torah, bekeer jy jouself daarvanendraai na Yahushua vir vergifnis en saligheid.  Jy het nie nodig om heeltyd te hoor dat dit verkeerd is nie.  Jy loop in ‘n nuwe lewe! 

Ons onderhou Sy Torah met blydskap as ‘n vrygemaakte slaaf uit die koninkryk van duisternis uit.   Ons het nie nodig om weer te leer wat sonde teen Hom is nie want as nuwe skeppings deur die nuwe geboorte wandel ons in ‘n nuwe lewe. Ja, ons het nodig om die Torah te studeer, maar ons moet dit leef soos wat ons leer!  Hoeveel het hulle Torah porsies vir baie jare al gedoen, maar aanbid nog ander gode in Sy gesig?  Hoeveel Torah-onderhouers pleeg egbreek, skinder, gee valse getuienis, lieg, bedrieg, haat en soek wraak?  Tog ken hulle die “letter van die wet” en is baie trots daarop! 
Sha’ul sê nie dat ons die Torah nie meer nodig het nie.  Hy sê dat wanneer ons geleer het wat reg is en wat verkeerd is, ons nie oor en oor daaroor hoef te gaan nie. 
Dit is wonderlik om die Torah te studeer!  Ek lief midrash sessies met gelowiges.  Wanneer ons leer om in die nuutheid van die lewe van die Gees te wandel, hoef ons nie die reëls van die Koninkryk vertel te word nie.  Leer jy oor en oor hoe om by ‘n stop teken te stop? Dit sou simpel wees!  Wanneer jy die wette ken, leef jy hulle uit en leer ander ook! 
Buiten twee keer, was ek vanaf 2000 in Jerusalem vir al sewe Feeste van Yahuwah elke jaar. (Levitikus 23). Hy gee altyd vir my intersessie en proklomasie opdragte vir Hom.  Maar ek het nog nooit gedink ek is beter as ander as gevolg daarvan nie.  Dit is my vreugde.  Die Torah beveel dat die mans Jerusalem toe kom vir die drie Feeste van Pesach, Shavu’ot, en Sukkot.  Waar is daardie hoogmoedige, godsdienstige Torah onderhouers gedurende die Feeste?  As jy regtig uit liefde en gehoorsaamheid aan Vader wil kom, sal Hy die geld voorsien.  Ek leef nou op tussen $400.00 en $700.00 ‘n maand.  Hy voorsien altyd as ek in Sy wil is! 

In 2000, het Yahuwah my van ‘n Christen prediker met my eie bediening gevat om agt jaar in Aqaba, Jordaan te woon, meestal afgesonder sodat ek van Sy Gees kan leer.  Ek is Gees geleer. As jy nie Gees geleer is nie, is jy nie aan Sy gedagtes opgekoppel nie!   Ek het in 2001 begin skryf wat Hy my leer.  

Gaan lê jou hande op die siekes.  Gaan preek die Goeie Nuus.  Gaan beveel die demone om te vlug.  Gaan lê jou hande op iemand om die invulling van die Afgesonderde Gees te ontvang.  Wees afgesonder van die strewing van die wêreld.  Hoe anders gaan jy Hom leer ken? 

Hoe is dit dat dié wat in die 1e eeu geleef het soveel meer wys, so veel meer bemagtig deur Sy Gees was as enige persoon in die 21e eeu?  Ons het agteruit geboer terug na Egipte toe. 
Op ‘n Shabbat in vroë 2014, het my seun begin deel oor wat die Gees hom geleer het uit die boek van Galasiërs uit—oor wat Sha’ul gepraat het aangaande die Torah.  Soos wat hy gepraat het en die waarheid gebring het van wat Sha’ul regtig bedoel het deur die Gees het iets eienaardig met my gebeur.  Ek het op die rusbank gelê en luister na Derek.  Hy het so half voor op die stoel gesit en baie intens, met trane in sy oë, verduidelik wat Sha’ul gespreek het; dat hy nie die Torah vervloek het nie maar dit op sy regte plek gesit het in die hele plan van ons saligheid.  Ek was skielik baie bewus van ‘n teenwoordigheid wat in die kamer ingekom het en by die punt van die koffietafel staan, regoor waar ek gelê het.  Ek het geweet wie dit is.  Hy het gestaan met sy hoof gebuig, sy hande voor hom gevou en luister na wat Derek sê.  Ek het aanhou draai om na hom te kyk, terwyl ek my ore spits om te luister na Derek se woorde.  Ek het geweet hoekom hy gekom het.  Derek het mooi verduidelik wat hy uit sy hart uit geskryf het, maar wat baie min daardie tyd verstaan het en nog minder vandag verstaan. Toe Derek klaarmaak het die besoeker ons verlaat.  Ek het vir Derek met trane in my oë vertel: “Ons het ‘n besoeker gehad.  Sha’ul het vir jou woorde gekom.  Hy wou iemand hoor wat weet wat hy bedoel het toe hy uit ‘n gebroke hart geskryf het.”  Derek het hom verstaan.  Ek dink hy het met sy I-foon opgeneem wat hy gesê het. 
In 2000, het ek onder ‘n miskietnet in Kampala, Uganda gelê met kakkerlakke wat deur die gate geklim en oor my geloop het.  Ek het die senings en ligamente in my regter enkel geskeer en ek was in erge pyn.  Ek was nie alleen nie.  Almal was weg na ‘n vergadering waar ek moes gepreek het…maar ek kon nie opstaan om te preek op die hoë hout platform wat hulle gebou het nie.  Ek het in ‘n diep wanhoop ingeval.  Ek het gevoel hoe my gees my liggaam verlaat en ondertoe sink.  Skielik sien ek die “wolk van getuies” (Hebreërs 12:1-3) bokant my.  Ek het hierdie “wolk van getuies” twee keer tevore gesien.  ‘n Man het uit die wolk uitgestap.  Ek het geweet dit is Sha’ul.  Hy het my begin lering gee oor wat hy in II Korintiërs 4, 6, en 11 geskryf het oor sy werk vir die Meester.  Hy het verduidelik dat wanneer ons van punt A na punt B toe gaan daar baie keer moeilikheid is, maar dat dit deel is van ons diens aan die Meester.  Dit is nie die Duiwel se aanval nie.  Dit is eenvoudig net die lewe in hierdie wêreld.  Ons moet voortgaan sonder om altyd die “hoekom” van alles te probeer uitwerk.  Na hy my bedien het, het hy terug gestap binne die wolk in.   Toe hy dit doen het my gees sterk binne my opgestaan en my energie vlakke was versterk.  Om en by dieselfde tyd het die pastoor waarmee ek gereis het, Bethuel Dongo, en ‘n vriend van Texas wat in my afwesigheid gepreek het, die huis binne gekom.  Ek het vorentoe, na die sitkamer, gestrompel en met blydskap vir Bethuel gesê om my vir my ‘n plek te maak onder die platform in die ope-lug area want ek gaan preek!  Die volgende aand het ek gepreek en baie het gekom vir hulle saligheid, insluitende ‘n paar jong Muslim mans wat van hulle sondes wou vrygemaak word.  Dankie Sha’ul! 

Maart 20e, 21e, en 22e: Dit het my 3 dae geneem om by Israel uit te kom.  My vlug van Tampa het op tyd in New York gearriveer.  Die vliegtuig was gereed om 9:30vm te vlieg, op tyd na Tel Aviv.  Die loots het toe ‘n aankondiging gemaak en gesê dat ons almal die vliegtuig moet ontruim – ‘n man met ‘n mediese toestand het met ‘n hoë trok in die kant van die vliegtuig ingery.  Ons het later gehoor die man het vlou geword.  Die vlug is gekanselleer en 450 van ons is op ander vlugte gesit en vir die aand in ‘n hotel opgesit.  Die volgende vlug uit was 12:30nm die volgende dag.  Ek kon nie slaap nie.  Ek was so getraumatiseer.  Ek het gedink:  Dit kan mos nie gebeer nie!  Maar dit het!  Maar, ek het onthou wat Sha’ul my in 2000 in Kampala geleer het.  Die herinnering het my gehelp in daardie hotelkamer in New York. 
Lees II Timoteus! Een van die dae gaan ons lekker saam met Sha’ul gesels!  Wat gaan jou reaksie wees wanneer jy hom ontmoet?  Hy was in ‘n tronk in Rome.  Hy het geweet dat, binnekort onder Nero, hy onthoof sou word vir die Goeie Nuus ontwil.  II Timoteus is sy laaste brief voor sy dood.
Uit Sha’ul se laaste woorde--II Timoteus 4:6-8: “want ek word alreeds as ‘n drankoffer uitgegiet, en die tyd van my heengaan is naby.  Ek het die goeie stryd gestry; ek het die wedloop voleindig; ek het die geloof behou.  Verder is vir my weggelê die kroon van die geregtigheid wat die Meester, die regverdige Regter, my in daardie dag sal gee; en nie aan my alleen nie, maar ook aan almal wat Sy verskyning liefgehad het.”
Hy was gereed.  Dit is vertel uit geskiedenisboeke dat Sha’ul na die valbyl gehardloop het, waar hy onthoof was onder die Romeinse Keiser, Nero.  Is jy gereed?
Sha’ul was baie profeties met tye oor die wederkoms van die Messias, soos in I Tessalonisense 5 en II Tessalonisense 2. Sy profesieë word nou bewaarheid!  Hy was ‘n Apostel, maar ‘n dienskneg eerstens (Romeine 1:1). Hy was ook ‘n evangelis, profeet en leraar.  Jy sal hom eendag ontmoet.  Ek hoop jy waardeer hom nou!
Kan jy met oortuiging sê dat jy op “daardie Dag”, die dag van die toorn van Yahuwah, ‘n kroon van regverdigheid sal ontvang?  Waarop is jou regverdigheid gebaseer – op jou uiterlike uitvoering van goeie werke, of die regverdigheid wat deur die geloof kom?  As ons dan regverdig is, sal ons in nederigheid optree – en al die eer aan Elohiem gee! 

Ons gaan almal voor die “bema” staan, die regter stoel van die Messias.  Wat gaan jy vir Hom vertel?  Sha’ul het perfek oor die Messias se wederkoms geprofeteer.  Sy wysheid was buite die verstand van meeste mense.  Hy is ons broer.  Hy is deel van ons familie.  Kom ons neem sy wysheid en laat toe dat die Gees vir ons interpreteer wat hy regtig vir ons uit sy hart gesê het.   
Ek sluit met trane af…

Liefde, shalom,
Yedidah

Maart 24, 2014
Rof werk 8e Augustus, 2014 klaar – die dag van die geboorte van my tweede agter kleinkind en eerste agter kleindogter!  Redigering 26e Augustus, 2014 klaar vir publikasie op comenterthemikvah.com, ook aan laydownlife.net gestuur vir publikasie. 
Vertaal, April 06, 2016.  Alle Skrifte gebruik kom uit die Woord en Getuienis Bybel, gepubliseer 2004.

(Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

AANHANGSEL A:
Hebreeuse Woord Studie op Genade, Goedertierenheid en Torah
Under His Wings - Januarie 6, 2012 deur Skip Moen

Maar Noag het genade gevind in die oë van Elohim.  Genesis 6:8  
Genade gevind – Hierdie is baie belangrik, neem aandag.  Ons het die Hebreeuse woord hesed ondersoek en ontdek dat dit nie akkuraat beskryf is deur die enkele idée van “goedertierenheid” nie.  Dit is omdat hesed verpligting aanneem wat deur ‘n wedersydse verhouding gevestig is.  
Hesed, die woord wat ons meestal met God se verbond assosieer, is heel moontlik nader aan “getroue lojaliteit” as wat dit gekoppel is aan ‘n konsep van vergifnis en goedertierenheid.  Ons het opgetel dat hesed die verwagting van ‘n geskikte reaksie beskryf, in besonder, gehoorsaamheid aan God wanneer Hy die een is wat aan ons hesed bewys.  Torah is eenvoudig die artikulering van hierdie verwagting.  Dit is wat God vir Sy aksie, vir ons onthalwe, van ons verwag. Om gehoorsaamheid te weier is om die offer van die verbond verhouding te weier.  
Aan die ander kant is Hen met ons idée van genade geassosieer.  Hen is die selfstandige naamwoord, uit die werkwoord hanan. As ons hierdie werkwoord ondersoek, ontdek ons iets anders wat ons nie kan oorsien nie.  Hierdie werkwoord sluit twee verwante betekenisse in.  Die eerste is omvou in die idée om genade aan iemand te toon.   Met twee uitsonderings, gaan die werkwoord altyd oor verhoudings.  Dit vang die idée van ‘n hoër gesag wat met welwillendheid teenoor ‘n mindere gesag optree. Die tweede betekenis betrek die idée dat daar iets innemend in die tweede party is wat die welwillendheid van die tweede party voortroep.  In hierdie sin, is die selfstandige naamwoord hen eerstens ‘n term van mooiheid. Die een wat hen demonstreer, voel ‘n teerheid, medelye of simpatie teenoor iemand omdat daar iets in die ander persoon is wat hierdie gevoelens uitbring.  Gebaseer op dit, tree die persoon in guns op.
‘n Oomblik se refleksie help ons om te besef dat hierdie twee betekenisse albei in God se genade vir ons ingeweef is.  Hy wys aan ons guns (hanan) nie net omdat Hy God is nie, maar ook omdat Hy iets in ons vind wat vir Hom innemend is.  Ons is in Sy beeld gemaak, maak nie saak hoe geskend nie en Hy reageer met medelye omdat Hy sien hoe ver ons kort geval het van waar Hy ons wou hê.  Hierdie uitdrukking van guns het meestal met ouer sorg en kinder besorgdheid te doen.   Dus wys God Sy guns teenoor ons omdat ons Sy skepping is.
Tot dusvêr gaan dit nog goed… maar nou moet ons die beslissende sinsdeel  rahum ve-hannun in Eksodus 34:6 insit.  Ons kom agter dat rahum (medelye) hannun (genade) voorafgaan.  Met ander woorde, belydenis wat God se medelye roep kom voor God se demonstrasie van sy guns.  Dit is nooit andersom nie.  Genade word nie voor die voet uitgestort nie.  Dit volg die erkenning van sonde en berou.  Dat genade onmiddelik na belydenis volg is God se belofte, maar genade kom nie ongevraag nie.  
Die feit dat Noag guns gevind het beteken nie dat God willekeurig vir Noag gekies het nie.  God se guns teenoor Noag was ‘n demonstrasie van Noag se vorige kondisie waarin, deur sy optrede, hy die Here behaag het.  Eintlik is die stelling dat Noag guns gevind het sonder enige indikasie van ‘n smeekgebed of belydenis die enigste stelling van sy soort in die hele Tenach. ‘n Vorige aangename verhouding moet vanselfsprekend aanskou word.  Die logika van hanan het nie verander nie. Maar jy sal dit nooit sê as jy vandag se gelyktydige evangelie hoor nie.   
Vandag het ons ‘n God waarvan verwag word om aan almal genade te toon, maak nie saak of hulle bereidwillig is om ware berou te betoon nie.  Vandag is die enigste voorskrif ‘n skaam mate van berou en ‘n intellektuele erkenning van die feit dat “Jesus die seun van God is.”   
Deur hen van hesed te skei, het die Kerk effektief enige voortsettende transformasie van gedrag in die lewe van die dissipel verwyder. 

Vandag bevat belydenis nie ‘n gedragsverandering wanneer ‘n geleentheid om vorige sondige gedrag uit te voer, kom nie.  Vandag beteken bekering net dat jy weer vergifnis vra wanneer jy sondig.  Vandag se evangelisasie kom nie naby ‘n duidelike boodskap van noodsaaklike gehoorsaamheid aan God se instruksies vir leef nie. 
In 1517 het Martin Luther die 95 dissertasies geskryf in reaksie na ‘n preek van Johann Tetzel wat beweer het dat die koop van ‘n brief van toegeeflikheid, die vergifnis sal gee om sondes te dek wat gepleeg is. Luther se dokument het die Protestante Reformasie begin.  Sy argument was korrek, maar dit klink asof vandag se Christenskap toegelaat het dat toegeeflikheid weer by die agter deur inglip.   Deur “genade” van “wet” te skei, het Christenskap toegewens sonder ‘n prys gemaak.   Christenskap soek hen sonder hesed, guns sonder verpligting.  Dit is asof ons die uiterste toegeeflikheid gepubliseer het.  Sê net die Sondaars Gebed, berus jouself daarin dat jy ‘n plek in die hemel het, en dan hoef jy nie verder te bekommer oor daardie outydse verpligtinge van die “Joodse” Torah nie.  Hoe verskil hierdie teologie van Tetzel s’n, behalwe dat dit nie geld kos nie?  Hoe kan hen enigiets beteken as dit van hesed geskei is?  Om ‘n kind van die Vader te wees beteken om die hen te ondervind na belydenis en dan met hesed teenor God en ander op te tree. Enigiets anders is afgodediens. ”

